
முகவுரை 

௯டைச்‌ சங்க நால்களில்‌ ஒன்றாகிய பதிற்றுப்‌ பத்று 
நூறு செய்யுட்களை உடையது. நூறு பாரடல்களும்‌ சேர 

மன்னர்களின்‌ சிறப்பை விரித்து உரைப்பவை. ஒவ்வொரு 
சேர மன்னன்‌ மேலும்‌ பத்துப்‌ பழ்ழாகப்‌ பத்துச்‌ சேர 

மன்னரைப்‌ பற்றிப்‌ பாடியமையால்‌ பதிற்றுப்‌ பத்து என்று 

பெயர்‌ வர்தறு,. ஒவ்வொரு பத்தையும்‌ ஒவ்வொரு புலவர்‌ 
பாடி யிருக்கிறார்‌. இப்போது Qos நூலில்‌ முதற்‌ பத்தும்‌ 

இறுதிப்‌ பத்தும்‌ கிடைக்கவில்லை. மற்றத்‌ தொகை நூல்‌ 
களுக்கு அமைந்தறுபோல இற்கும்‌ தனியே கடவுள்‌ 

வாழ்த்து ஒன்று இருற்திருக்க வேண்டும்‌. அதுவும்‌ இப்‌ 

போது கிடைக்கவில்லை. 

இப்போதுள்ள பாடல்களில்‌ இரண்டாம்‌ பத்தை இமய 
வரம்பன்‌ நெடுஞ்‌ சேரலாதனைப்‌ பாராட்டில்‌ குமட்டூர்க 
கண்ணார்‌ பாடி யிருக்கிறார்‌. மூன்றாம்‌ பதீதில்‌ பல்யானைச்‌ 

செல்கெழுகுட்டுவனப்‌ பாலைக்‌ கெளதமஞனார்‌ பாடியுள்ளார்‌. 
நான்காம்‌ பத்று, களங்காய்க்‌ உண்ணி நார்முடிச்‌ சேரலின்‌ 
புகழை வைந்துக்‌ காப்பியாற்றுக்‌ காப்பியனார்‌ பாடியது. 
ஐந்தாம்‌ பத்து, கடல்‌ பிறம்‌ கோட்டிய செங்குட்டுவனைப்‌ 
பரணர்‌ பாடியது. ஆறாம்‌ பத்து, ஆடு கோட்பாட்டுச்‌ சேரலா 
தனைக்‌ காக்கை பாடினியார்‌. சச்செள்ளாயார்‌ பாடிய 
பாடல்கள்‌ அடங்கியது. ஏழாம்‌ பத்து, செல்வக்‌ கடுங்கோ 
வாழியாதனைக்‌ கபிலர்‌ பாடியது. எட்டாம்‌ பத்து, பெருஞ்‌ 
சேரலிறும்பொறையின்‌ புகழை வைத்து அரிசில்‌ கிழார்‌ 
பாடிய பற்றுப்‌ பாடல்களாலாகியது. ஒன்பதாம்‌ பத்து, 
குடக்கோ இளஞ்‌ சேரலிரும்‌ பொறையைப்‌ பெருஙகுன்‌ நூர்‌ 

இிழார்‌ பாடியது. 

இந்த நூலை யார்‌ தொகுத்தார்‌, யார்‌ தொகுக்கச்‌ 
செய்தார்‌ என்ற செய்தி கிடைக்கவில்லை, இதற்குப்‌ பழைய 
உரை ஒன்று உண்டு. ௮து சற்று விரிவான குறிப்புரையாக 

இருக்கிறது.

ஒவ்வொரு பாட்டின்‌ பின்பும்‌ அத்த. பாட்டின்‌ று, 

வண்ணம்‌, தூக்கு, பெயர்‌ என்பவறிலறுக்‌ CHT th Dy DR ap 

கள்‌. பாடல்‌ முழுவதும்‌ புறப்பொருட்‌ செய்திகள்‌ அடங்‌ 

இயவை. புறநானூறும்‌, பதிற்றுப்‌ பத்துமே எட்டுத்‌ கொரமை 

பில்‌ புறப்பொருளமைதி உள்ளவை. . இற்றுப்‌ பற்றல்‌ 

ஒவ்வொரு பரட்டும்‌ ஒவ்வொரு புற்‌ ந pu ரல்‌ அமர்‌ 

இருக்கிறது. வண்ணம்‌ என்பரு பாட்டின்‌ ஏற்றும்‌ அலிலையு 

மெட்டைச்‌ குறிப்பது. HUGG என்றது கரவம்‌. ஒவ்வொரு 

பாட்டிலும்‌ சுவையுள்ளதாக அமைந்து கொடர்‌ ஒன்றைத்‌ 

தேர்ந்தெடுத்து IO குயே அர்ப்‌ பாட்டில்‌ பெயராக 

அமைத்திருக்கிறார்கள்‌. ஆகவே, பதிற்றுப்‌ பற்இல்‌ வரும்‌ 

நூறு பாடல்களுக்கும்‌ நூறு பெயர்கள்‌ உண்டு. பத்றுப்‌ 

பாட்டில்‌ மலைபடுகடாம்‌ என்ற நூலுக்குப்‌ பெயர்‌ வரு] 

இந்த முறை பற்றியே யாகும்‌. “மலைபடுகடாம்‌ மாநி 
இயம்ப” என்று அந்தப்‌ பாட்டின்‌ இடையில்‌ வகு தொடரே 
பாட்டுக்குப்‌ பெயராயிற்று. 

... ஓவ்வொரு பத்துக்கும்‌ பின்பு ஒவ்வொரு பதிகம்‌ இழுக்‌ 

கிறது. முதலில்‌ செய்யுளாகத்‌ தொடங்கி அரதப்‌ பத்தில்‌ 

கூறப்பெறும்‌ சேரனுடைய செயல்சலைத்‌ தொகுற்றும்‌ கூறி, 
பிறகு உரைஈடையில்‌ இன்னாரை இன்னார்‌ பாடியது என்று 
அமைத்து, பத்துப்‌ பாடல்களின்‌ பெயர்கலாச்‌ காட்டி, 
புலவர்‌ பாடிப்‌ பெற்ற பரிரில்‌ இன்னநதென்பதையும்‌, மோ 
மன்னன்‌ இத்தனை ஆண்டுகள்‌ அரசாண்டான்‌ என்பறையும்‌ 
சொல்லி முடிக்கும்‌ முறையில்‌ ஒவ்வொரு பழிகமும்‌ 
அமைந்திருக்கிறது. 

இரண்டாம்‌ பத்தின்‌ பதிகம்‌ வருமாறு : 

மன்னிய பெரும்புகழ்‌ மறுவில்‌ வாய்மொழி 

இன்னிசை முரசின்‌ உதியஞ்‌ சேரற்ரு 

வெளியன்‌ வேண்மான்‌ நல்லினி ஈன்றம௰ன்‌ 

அமைவரல்‌ அருவி இமையம்‌ விற்பொழறிரு நூ 

இமிழ்கடல்‌ வேலித்‌ தமிழகம்‌ விளங்கது 

தன்கோல்‌ நிறிஇத்‌ தகைசால்‌ சிறப்பொடு 

பேரிசை மரபின்‌ ஆரியர்‌ வணக்கி 

நயனில்‌ வன்சொல்‌ யவனர்ப்‌ பிணித்து

இதய்நலைப்‌ பெய்து கையிற்‌ கொளிஇ] 

அரருவிலை நன்கலம்‌ வயிரமொடு கொண்டு 

பெருவிறல்‌ மூகுரர்தி தத்துபிறர்க்கு உதவி 
அமையார்த்‌ தேய்த்த அணங்குடை தநோன்ருள்‌ 

இமையவரம் பன்‌ நெடுஞ்சேரலாகளனைக்‌ குமம்டூர்க்‌ கண்ணனார்‌ 
பாடினார்‌ பற்றுப்‌ பாட்டு. 

அவைறசம்‌ புண்ணுமிழ்‌ குருதி, மறல்வீங்கு பல்புகழ்‌, பூந்த 
தெெய்மல்‌, சான்றோர்‌. மிமய்ம்பாறறு, நிரைய வென்ளாம்‌, நுயினின்‌ 
பாயல்‌, வலம்பாடு ஷியவ் பணை, mesos விறலியர்‌, வகானாறு 
பைதிரம்‌, அட்டுமலர்‌ மார்பன்‌. இவை பாட்டின்‌. பதிகம்‌. 

வாடிப்‌ பெற்ற பரிசில்‌: உம்பற்‌ காட்டு ஐற்நாூறுர்‌ பிரமகாயாம்‌ 
கொடுத்து மூப்பழ்டுநட்டியாண்டு நெதென்னாட்டுள்‌. வருவதணிழ்‌ பாவம்‌ 
கொடுத்தான்‌ ௮ல்‌ கோ. 

இமயவரம்பன்‌ செடுஞ்சேரலாதநன்‌ இம்பத்தெட்டியாண்டு வீற்றி 
GiB" or. 

இப்படியே மற்றப்‌ பதிகங்களும்‌ உள்ளன. இந்ழப்‌ 
பதிகங்கள்‌ நாலில்‌ வழும்‌ பாடல்களைப்‌ பாடினவர்களால்‌ 
பாடப்பெற்றவை அல்ல. பாடல்களைத்‌ தொகுற்கது புலவர்‌ 
பாடியவையும்‌ அல்ல, 

“ஒவவொரு செய்யுளின்‌ பின்னும்‌ அமைர்துள்ள நுறை, 
வண்ணம்‌, நுூல்கு, பெயர்‌ என்பன உரையில்லாந மூலப்‌ 
பிரதிகளிலெல்லாம்‌ இருக்கலின்‌ அவை உரையாிரியரா£ல்‌ 
எழுதப்பட்டன அல்ல என்பதும்‌, நாரலாசிரியர்களாலேர 

. தொகுத்தாராலோ எழுதப்பட்டன. என்பதும்‌, பதிகங்கள்‌ 
உரைப்பிரடஇிகளில்‌ மாத்திரம்‌ காணப்படுதலின்‌ அவற்றை 
இயற்றினோர்‌ நாலாசிரியரோ தொகுத்தோரோ அல்லர்‌ 
என்பதும்‌ ஜெரிகன்றன.  அயினும்‌ பதிகங்களில்‌ உள்ள 
சரித்திரச்‌ செய்இிகமாயும்‌ பாடிப்‌ பெற்ற பரிசிலைப்‌ 
பற்றிய குறிப்பையும்‌ நோக்கும்போது இவற்றை இயற்றி 
மனார்‌ சேர அரசர்களுடைய வரலாற்றையும்‌ பாடினோரைப்‌ 
பற்றிய செப்முகளையும்‌ நன்கறிந்தவரென்று புலப்படு 
கின்றது. இப்பதிகங்கள்‌ ஆசிரியர்‌ ஈச்சினார்க்கினியராலும்‌ 
அடியார்க்கு நல்லாராலும்‌ தத்தம்‌ உரைகளில்‌ எடுத்தாளப்‌ 
பெறுகின்றன” என்று டாக்டர்‌ ஐயரலர்கள்‌ எழுதியுள்ளவை 
இங்கே தெரிந்து கொள்ள வேண்டிய செய்திகளாகும்‌.

சேர அரசர்களுடைய ஆட்சித்‌ திறமை, ஈகைச்‌ இறப்பு, 
வீரச்‌ செயல்கள்‌ முதலியவற்றை இங்நாலில்‌ உள்ள 
பாடல்கள்‌ புலப்படுத்துகின்றன. சரித்திரக்‌ குறிப்புக்கள்‌ 
அடங்கியது. ஆதலின்‌ சேர நாட்டின்‌ சரித்திரத்துக்குக்‌ 
கருவியாக இருக்கும்‌ நால்களுக்குள்‌ இது மிகவும்‌ முக்கிய 
மானது. 

* 

இச்தப்‌ புத்தகத்தில்‌ எட்டுப்‌ பாடல்களுக்குரிய விளக்‌ 
சங்காக சாணலாம்‌. இப்போது இடைக்கும்‌ எட்டுப்‌ பத்துக்‌ 
களில்‌ ஒவ்வொரு பத்திலிருந்தும்‌ ஒவ்வொரு பாடலை ஈத்‌ 
துச்‌ சேர்த்திருக்கிறேன்‌. அதலின்‌ எட்டுச்‌ சேர மன்னர்‌ 
களப்‌ பற்றி எட்டுப்‌ புலவர்கள்‌ பாடிய எட்டுப்‌ பாடல்கள்‌ 
இந்தப்‌ புத்தகத்தில்‌ விளக்கப்‌ பெறுகின்‌ றன. 

இமயவரம்பன்‌ நெடுஞ்‌ சேரலாதன்‌ கடம்பைக்‌ ஈடிமர 
மாக உடைய மன்னர்களை வென்றது, இமயம்‌ வரை சென்று 
மன்னர்களை வென்றது ஆகிய செய்திகள்‌ முதற்‌ பாட்டில்‌ 
வருகின்‌ றன. 

பல்யானைச்‌ செல்கெழு குட்டுவன்‌ தன்‌ படைத்நலைவர்‌ 
க நாட்டுப்‌ பகுதிகளுக்கு ௮திகாரிகளாக்கி மாடுமாவல்‌ 
புரியச்‌ செய்த செய்தியை இரண்டாவது பாடல்‌ சொல்‌ 
கிறது. 

செங்குட்டுவன்‌ கடலிடையே தீவுகளில்‌ இருந்த பகை 
வர்களை அழித்துக்‌ கடல்‌ பிறக்கு ஒட்டியவன்‌ என்ற 
சிறப்பைப்‌ பெற்ற வரலாற்றை நான்காம்‌ பாட்டால்‌ 
அறியலாம்‌. 

சேர மன்னர்களின்‌ வெற்றிச்‌ சிறப்பைப்‌ பல வகை 
யிலே புலவர்கள்‌ பாடுகிறார்கள்‌. பசைவர்களுடைய அரண்‌ 
கல முற்றுகையிட்டு அவற்றை அழித்தலும்‌, அங்குள்ள 
மறவர்களைச்‌ சிறை பிடித்துக்‌ கொண்டு வருநலும்‌, பகை 
வர்களின்‌ கரவல்‌ மரத்தை வெட்டுத்லும்‌, வெட்டிய அற்ரு 
மரத்தைக்கொண்டு முரசை இயற்றச்‌ செய்தலும்‌, பகைவர்‌ 
களின்‌ காடுகளில்‌ தீ மூட்டி எரிதீதலும்‌, அவ்வாறு 
எரியும்போது உண்டாகும்‌ புகையால்‌ சேர மன்னருடைய 
மரலை வாடுதலும்‌, மார்பிலே பூசிய சந்தனம்‌ உலருதலும்‌, 
போரில்‌ வீரர்கள்‌ பகைவர்களுடைய யானையை எறிந்து

தம்‌ வீரத்தைக்‌ காட்டுதலும்‌, அவ்வாறு எறியப்‌ பெற்ற 

பாண களின்‌ உடல்களால்‌ போர்க்களத்தில்‌ சாற்றம்‌ உண்‌ 

டாதலும்‌, வீரர்களைப்‌ புறங்காட்டி ஓடச்‌ செய்து அரசர்களை 

வீழச்‌ செய்தலும்‌, பகைவர்களைக்‌ கொல்வதனால்‌ களத்தில்‌ 

இரத்தம்‌ பாய்ந்து அருகில்‌ உள்ள கழியிலே கலந்து அதன்‌ 

நிறத்தை மாற்றிச்‌ சிவப்பாக்குதலும்‌, அரசருடைய பனை 
மாலையிலும்‌ கழலிலும்‌ படும்படி அவ்விரத்தம்‌ சிதறுதலும்‌, 
பகைவர்‌ மிக்கதுன்பத்தை அடைதலும்‌, சேரர்‌ வெற்றி பெற்று 
அதனால்‌ வீரர்களுடன்‌ துணங்கைக்‌ கூந்தாடலும்‌, வெற்றி 

பெற்றபிறகுபாசறையில்‌ அதனைக்‌ கொண்டாடுதலும்‌, புறங்‌ 
காட்டி, ஒடுபவர்களைக்‌ கொல்லாது விடுதலும்‌ ஆகிய செய்தி 
களை இதில்‌ உள்ள பாடல்கள்‌ தெரிவிக்கின்றன. கடலுள்‌ 
குள்‌ சென்று செய்யும்‌ கடற்போரைப்‌ பற்றிய செய்தியும்‌ 

இரண்டு பாடல்களில்‌ வருகின்றன. 

சேரர்களின்‌ வெற்றிக்குக்‌ காரணமாக இருப்பது அவ 
ருடைய படையின்‌ திறல்‌, சால்வகைப்‌ படைகளையும்‌ 
பற்றிய செய்திகளை இந்தப்‌ பாடல்களில்‌ காணலாம்‌, பண்‌ 
அமைந்த தேர்களை ஒரு புலவர்‌ காட்டுகிறார்‌. போர்க்‌ களத்‌ 
தில்‌ பட்ட வீரர்களின்‌ பிணங்களின்மேலும்‌ யான குதிரை 
ஆடூயவற்றின்‌ உடலங்களின்மீதும்‌ அவை உருள்சின்றன. 
அப்படி உருண்டாலும்‌ அவற்றின்‌ சக்கரங்கள்‌ தேய்வ 

தில்லை, “மீபிணத்‌ துருண்ட தேயா ஆழி" என்று புலவர்‌ 
சொல்கிறார்‌, 

சேரன்‌ படையிலுள்ள யரனை களை எண்ண முடியாது 
என்று ஒரு புலவர்‌ சொல்கிறார்‌. கொங்கு நாட்டில்‌ உள்ள 
ஆரிரைகளைப்‌ போல அவை கூட்டம்‌ கூட்டமாக இருக்கின்‌ 
றனவாம்‌. அவை கட்டுத்‌ தறிகளிலே கட்டினால்‌ ௮டஙகுவ 
தில்லை. குத்துக்‌ கோல்களை முறித்து விடுகின்றன. வானத்‌ 
இலே பறக்கும்‌ பருந்தின்‌ நிழல்‌ தரையின்மேல்‌ தெரிந்தால்‌ 

அந்த நிழலைச்‌ சாடுகின்றன. சேரமானுடைய பட்டத்து 

யானையை ஒரு பாட்டில்‌ பார்க்கிறோம்‌. சேரமான்‌ அதன்‌ 
மேல்‌ ஏறி உலா வருவது, முருகக்‌ கடவுள்‌ தன்னுடைய 
பிணிமுகம்‌ என்னும்‌ யானையின்மேல்‌ வருவதுபோல 
இருக்கிறதாம்‌. அந்த யானை குற்றம்‌ சிறிதும்‌ இல்லாமல்‌ 

- எல்லா இலக்கணங்களும்‌ அமைந்தது. கொம்பிலே வலிமை

யுள்ளது. நெற்றிப்‌: பட்டமும்‌ அம்பாரியும்‌ பெற்று 

விளங்குவது. 

“குதிரைப்‌ படையை எண்ணிப்‌ பார்ப்பது இயலாத 
செயல்‌' என்று ஒரு புலவர்‌ சொல்கிறுர்‌, 

மறவர்கள்‌ எத்தகைய பகைவர்களையும்‌ நேரே நின்று 

போர்‌ செய்து வெற்றி காணும்‌ திறத்தினர்கள்‌. யானையை 
வேலால்‌ எறிந்து கொல்கிறார்கள்‌. அவர்கள்‌ விடும்‌ அம்பு 
மிக்க வேகமாகச்‌ சென்று இலக்கை அடிக்கின்றன. 
அதனால்‌, “சகதழ்தொடை மறவர்‌” என்று அவர்களை ஒரு 
புலவர்‌ பாராட்டுகிறார்‌. அவர்கள்‌ எந்த இடைபூறு வக்தாலும்‌ 
முன்‌ வைத்த காலைப்‌ பின்‌ வைக்க மாட்டார்கள்‌; புறங்காட்டி. 
ஓடாத உறுதியை உடையவர்கள்‌. அவர்களுடைய பழைய 
வெற்றிகளை அவர்கள்‌ காலிலே அணிந்திருக்கும்‌ வீரக்‌ 
கழல்கள்‌ தெரிவிக்கின்‌ றன. 

கடற்‌ போரைப்‌ பற்றிய செய்திகளால்‌ பேரர்‌ செய்வ 
தற்கு ஏற்ற வகையில்‌ கப்பல்கள்‌ ௮க்‌ காலத்தில்‌ இருக்‌ 
திருக்க வேண்டும்‌ என்றே தோன்றுகறெது. உன்னம்‌ 

- என்ற மரத்தைக்‌ கொண்டு அரசனுடைய வெற்றி தோல்வி 
களை உணர்ந்து கொள்ளும்‌ வழக்கம்‌ பழைய காலழ்இல்‌ 
இருந்தது. பகைவர்‌ நாட்டில்‌ உன்ன மரம்‌ வாடினால்‌ 
அவர்கள்‌ தோல்வி அடைவார்க ளென்றும்‌, அது தளிர்த்‌ 
தால்‌ அவர்கள்‌ வெற்றி அடைவார்களென்றும்‌ நினைப்‌ 
பார்களாம்‌. இப்படிப்‌ பார்க்கும்‌ நிமித்தத்தை உன்ன 
நிலை என்று கூறுவர்‌. ஓர்‌ அரசன்‌ தன்‌ பகைவர்‌ நாட்டு 
உன்ன மரம்‌ கரியும்‌ படியாக வெற்றி பெறுலிறுஞனாம்‌. 
அதனால்‌ அவனை, “உன்னத்துப்‌ Linger” என்று ஒரு 
புலவர்‌ சொல்கிறார்‌. | 

சேர மன்னர்களின்‌ ஈகையின்‌ பெருமையையும்‌ பல 
வகையாகப்‌ புலவர்கள்‌ பாடுகிறார்கள்‌. பகைவரை வென்று 
அவர்கள்‌ நாட்டிலே பெற்ற பண்டங்கக£த்‌ தமக்கு என்று 
வைத்துக்‌ கொள்ளாமல்‌ பரிசிலர்களஞுக்கு வாரி வழங்குஇரர்‌ 
கள்‌ அம்மன்னர்கள்‌, பாணர்களுக்குப்‌ பரிசில்‌ பல தருவ 
தோடு பொற்றாமரையைச்‌ சூட்டுகிறார்கள்‌. விறலி முத்து 
மாலையும்‌ அணிகலமும்‌ பெறுகிறாள்‌, சேரருடைய புகழைப்‌

பாடுவதில்‌ போதிய வன்மைபில்லாத இளைஞர்கள்‌ கூடச்‌ 

சேரன்‌ ஒருவனிடம்‌ பரிசிலைப்‌ பெறுகிறார்கள்‌. இவர்‌ 

களுடைய பாடல்‌ வேறு இடங்களில்‌ ஏருதவை. இருந்தாலும்‌ 

இதைப்‌ பாடிக்‌ கை நீட்டும்‌ இஃ்ஞர்களுக்கு இவன்‌ 

வசப்பட்டவனாகித்‌ தான்‌ கடற்‌ போரில்‌ ஈட்டிய பொருளைத்‌ 

தருகிரனே!”” என்று அந்த ஈகையைக்‌ கண்டவர்கள்‌ 

பாராட்டுகிறார்கள்‌. இரவலர்‌ படும்‌ துன்பத்தைக்‌ கண்டு 

அஞ்சுவது மன்னர்‌ இயல்பு. தம்‌ மணைவிமாரின்‌ ஊடலைக 

கண்டு அஞ்சுவதைக்‌ காட்டிலும்‌ இரவலர்‌ புன்ண்ணைக்‌ 

கண்டு மிகுதியாக அஞ்சுவார்களாம்‌. 

செல்வக்கறடுங்கோ வாழியாதனைப்‌ பாடும்‌ கபிலர்‌ மும்‌ 
மன்னனுடைய இயல்புகளாகக்‌ கூறும்‌ செய்திகள்‌ மிகச்‌ 

சிறந்தவை. ஈயும்‌ வள்ளலது உயர்ந்த மன நிலையை அவர்‌ 

நுட்பமாக உணர்ந்து சொல்கிறார்‌. தான்‌ பகைவரை 
வென்று பெற்ற பொருள்களை அரசன்‌ வழங்குகிருன்‌. 

அந்தப்‌ பொருள்கள்‌ மதிப்பிலே பெரியவை. அவற்றைக்‌ 

கொடுக்கிறான்‌. கொடுத்த பிறகு, “இவற்றை காம்‌ வைத்துக்‌ 
கொள்ளாமல்‌ கொடுத்து விட்டோமே!" என்று நினைத்து 
வருந்த மாட்டானாம்‌. **“இவ்வளவு கொடுத்து விட்டோமே!” * 
என்ற எண்ணமும்‌ கொள்வதில்லை. 

கொடுப்பறு எப்போதும்‌ உயர்ந்த செயல்‌. “மேலுலகம்‌ 

இல்லெனினும்‌ ஈதலே soir gr? என்று வள்ளுவர்‌ சொன்னார்‌. 

ஆதலின்‌ கொடுக்கும்‌ பொழுது, ஈரம்‌ கொடுக்கிறோம்‌ என்ற 
பெருமிதம்‌ ஒருவனுக்கு உண்டாவது இயற்கை. இல்லை 
யெனில்‌, நம்மால்‌ கொடுக்க முடிநீழஹறே என்ற உவகையை 
யாவது அடையலாம்‌. ஆனால்‌ சேரன்‌ அத்தகைய கினப்‌ 
பையே கொள்வதில்லையாம்‌. எத்தனை தடவை ஈர்தாலும்‌, 
“நரம்‌ கொடுத்தோம்‌; நம்‌ பிறவியும்‌ பொருளும்‌ புயன்‌ 
பெற்றன” என்ற மகிழ்ச்சியே அவனுக்கு இருப்ப 
தில்லையாம்‌. 

கொடுக்குந்தோறும்‌ அவனுடைய வள்ளன்மை இம்மி 
யளவும்‌ குறைவதில்லை. ஒரு முறை பெற்றவனே பல முறை 
வந்தாலும்‌ புதிதாக வந்தவனுக்கு வழங்குவது போலவே 
வழங்குவான்‌. முன்பு பெற்றவன்‌ என்ற காரணத்தால்‌ 
பின்பும்‌ வர்தவனுக்கு இல்லை யென்பதும்‌, குறையக்‌ கொடுத்‌

தலும்‌ அவனிடம்‌ இல்லை. அவனுடைய பெருவண்மை 
ஒவ்வொரு தடவையிலும்‌ குன்றாமல்‌ விளங்குகிறது. 

இரந்த மூன்று இயல்புகளையும்‌ கபிலர்‌ சுருக்கமாகப்‌ 
பாடுகிறார்‌. 

ஈத்து இரங்கான்‌; ஈத்தொறும்‌ ம௫ழான்‌; 

ஈத்தொறும்‌ மாவள்‌ ளியனே. 

இந்தச்‌ சொற்கள்‌ அட்சர லட்சம்‌ பெறும்‌ என்று 
சொல்லவேண்டும்‌. இந்த முறையில்‌ கொடுப்பவர்கள்‌ இருப்‌ 
பார்களா என்ற ஆராய்ச்சியில்‌ நாம்‌ இப்போது புக 
வேண்டாம்‌. கொடுப்பவனுடைய உள்ளப்‌ பான்மை இப்படி. 
இருக்கவேண்டும்‌ என்று நுணுகி ஆராய்ச்று சொன்னானே 
புலவன்‌, அவனுடைய அற்புதமான உணர்ச்சியையும்‌ 
கற்பண்யையும்‌ நாம்‌ பாராட்டலாம்‌ அல்லவா? அதல்‌ ஈமக்கு 
லோபத்தனம்‌ வேண்டாமே! 

அரசர்களிடம்‌ பரிசில்‌ பெறும்‌ இரவலர்கள்‌ யார்‌? 
உடம்பால்‌ உழைக்கத்‌ தொழில்‌ கஇடைக்காமல்‌, சோறு 
காணாமல்‌ பிச்சை வாங்கித்‌ திரியும்‌ மக்கள்‌ அல்ல. தரம்‌ 
பெற்றதைத்‌ தங்கலாச்‌ சார்ந்தாருக்கும்‌ பிறருக்கும்‌ 
அப்பொழுதப்பொழுது கொடுத்து விட்டு வறுமையை 
வேண்டுமென்றே வரவேற்கும்‌ கலைஞர்களையே இரவலர்க 
ளாகக்‌ காண்கிரோம்‌. ஏரும்‌, யாழும்‌ ௮ணியாக ஏற்றும்‌ 
கைகளிலே வேறு பொருள்களை ஏந்துவது சுமையென்று 
அவர்கள்‌ எண்ணினார்கள்‌ போலும்‌! மன்னர்கள்‌ ஈட்டிய 
பொருளை எந்தச்‌ சமயத்திலும்‌ பெறலாம்‌ என்ற நுணிவ 
கலைஞர்களுக்கு இருந்தமையால்‌ அவர்கள்‌ எவ்வளவு 
பெற்றாலும்‌ அவ்வளவையும்‌ உதறி விட்டு அடுத்த நாள்‌ 
தாமும்‌ தம்‌ புலமையும்‌ வறுமையுமாக நின்றார்கள்‌. 

புலவர்களுடைய பெருமிதத்தை ஒரு பாட்டிலே காண்‌ 
கிறோம்‌. கபிலர்‌ என்னும்‌ புலவர்‌ பெழுமான்‌ பாடிய பாட்டு 
அது, “Lich என்னும்‌ வள்ளல்‌ என்னுடைய தலைவன்‌. 
அவன்‌ இறந்துவிட்டான்‌. அவனிடம்‌ இருந்த குணங்கள்‌ 
உன்னிடம்‌ உள்ளன என்று கேள்வியுற்றேன்‌. பார்த்து 
விட்டுப்‌ போகலாம்‌ என்று வர்தேன்‌. இங்கே வந்து பரிசில்‌

பெற்றுப்‌ போகலாம்‌ என்று வரவில்லை. அதற்காக உன்னை 
அளவுக்கு மிஞ்சிப்‌ புகழவும்‌ வரவில்லை. உண்மையைச்‌ 
செல்வேன்‌” என்று சேர மன்னனைப்‌ பார்த்து அவர்‌ 
பேசுகிறார்‌. 

பாணர்கள்‌ யாழ்‌ வாசித்துப்‌ பாடுகிறார்கள்‌. பேர்‌ 
யாழ்‌ என்ற ஒரு வகை யாழை ஒரு பாட்டிலே காண்கிறோம்‌. 
பல காலமாக வாசித்து வாசித்துப்‌ பழக்கப்‌ பட்ட யாழிலே: 
பரணர்கள்‌ இசை கூட்டிப்‌ பாடுகிறார்கள்‌. அவர்களுடைய 
குரலோடு அர்த யாழின்‌ இசை ஒன்றுபட்டு இசைக்கின்றது, 
பாலைப்‌ பண்ணப்‌ பாடுகிறார்கள்‌. தழிஞ்சித்‌ துறையில்‌ 
அமைந்த பாட்டைப்‌ பாடுகிறார்கள்‌, அவர்கள்‌ கையிலுள்ள 
யாழ்தான்‌. எப்படிப்‌ பேசுகிறது! பாணர்களின்‌ ஏவல்‌: 
களுக்கு அடங்கி அவர்கள்‌ பணிக்கும்‌ வண்ணம்‌ அது 
ஒலிக்கிறது.  சரஸ்தானங்கள்‌ அவர்கள்‌ நினைத்தபடி 
பெல்லாம்‌ பேசுகின்றன. அதனால்‌, “பணி தொடை 
நரம்‌.பின்‌ விரல்கவர்‌ பேரியாழ்‌” என்று புலவர்‌ அந்த. 
யாழைப்‌ பாராட்டுகிறார்‌. 

சிலர்‌ முழவு வாசிக்கிறார்கள்‌. ௮ந்த முழவில்‌ ' ஒரு 
பக்கத்தில்‌ ஒரு வகை மண்‌ பூசியிருக்கிறார்கள்‌, பல கால: 
மாக வாசிக்காமல்‌ இருந்தால்‌ ௮க்த மண்‌ கெட்டுப்‌ போய்‌ 
விடுகிறது. ஆடிப்பாடும்‌ விறலியை மூன்று பரடல்களில்‌ 
காண்கிறோம்‌. பல வலாகளைச்‌ சிறு பெண்ணாக இருந்தபோது 
அணிந்திருந்த அவள்‌ இப்போது ஆடவேண்டி. யிருப்பதால்‌: 
சில வளைகளையே அணிந்திருக்கிறாள்‌. அவள்‌ சில சமயங்‌: 
களில்‌ அபிஈயம்‌ பிடித்து ஆடுகிறாள்‌. சில சமயங்களில்‌: 
ஆடாமல்‌ பாடுகிறாள்‌. சேரனுடைய வேலைப்‌ புகழ்கீது பாடு 
இருள்‌. அ௮பிகயம்‌ பிடிக்கும்‌ நன்‌ கைகளால்‌ மிருதங்கத்‌. 
துக்கு ஏற்றபடி. மாள.ம்‌ போடுகிறுள்‌, அவள்‌ கை அபிநயம்‌ 
பிடிக்ரும்போது தொழிற்‌ கையாக இருக்கும்‌. இப்போது 
௮.பிஈயத்தில்‌ ஈடுபடாமல்‌ இருப்பதால்‌ “வெண்‌ கை” என்று 
புலவரால்‌ சொல்லப்‌ பெறுகிறது. பாடினி என்றும்‌, விறலி' 
யென்றும்‌ ௮வளை விளிக்கிறார்கள்‌. விறலியைப்‌ பார்த்து, 
**“இன்னாரிடம்‌ சென்றால்‌ பரிச பெறலாம்‌” என்ற முறையில்‌: 
சொல்வதாக அமையும்‌ பாடலுக்கு விறலியாற்றுப்படை 
என்று பெயர்‌. புறப்பொருளில்‌ வரும்‌ துறைகளில்‌ அதுவம்‌:

ஒன்று... இந்தப்‌ புத்தகத்தில்‌ இரண்டு விறலியாற்றுப்‌ 
படைகள்‌ இருக்கின்றன. 

நாட்டு மக்கலை இன்பவாழ்வு வாழும்படியாகம்‌ செய்து 
காவல்‌ புரிவது மன்னர்‌ கடமை. சேரர்மவின்‌ ஆட்சியாலற 
யைப்‌ பற்றிய சில செய்திகல்‌ இந்தப்‌ பாடல்களில்‌ பெற 
லாம்‌. சேரகாடு மலைவளம்‌ சிறர்ர நாடு. அருவிாரலும்‌ 
ஆறுகளாலும்‌ நீர்வளம்‌ பெற்ற நாடு. சேரமகாட்மு எாலையிலே 
தோன்றி மேல்‌ உடலிலே சென்று பேரும்‌ போற்‌ ஓரு 
புலவர்‌ வர்ணிக்கிறார்‌. கோடையில்‌ வெப்பம்‌ மிருரியாடி 
அருவிகள்‌ வற்றிப்போனாலும்‌ அம்ரு ஆற்றில்‌ வெள்ளம்‌ 
வருமாம்‌. புது வெள்ளம்‌ வரும்போது கமழைகயெல்லாம்‌ 
அடித்துக்‌ கொண்டு வேசமாக வருகிறது, அறைப்‌ பர்த்‌ 
தால்‌ வறுமை என்னும்‌ பகைவனைம்‌ FRU HG Prise 
திழைமாலை சூடி ஆரவாரத்தோடு வருவநறுபோல இருக்‌ 
கிறது. சந்தனத்தையும்‌ அகிலையும்‌ அடிர்றுக்கொண்டு 
அங்கும்‌ நுரையுமாகச்‌ செம்புனல்‌ வருகிற. கரம்பை 
நிலத்தில்‌ பாப்ந்து செழிக்க வைக்கிறது. ஈல்ல புலங்களி 
லெல்லாம்‌ பாய்ந்து வளத்தை அதிகப்படும்‌ நுிற ௮. 

இத்தகைய மலைவளமும்‌ நீர்வளமும்‌ இருமலால்‌ நாடு 
செல்வமுடையதாக விளங்குகிறது, இயற்கைவளம்‌ இருப்‌ 
பினும்‌ ஆட்சிமுறை நன்றாக அமைந்தால்தான்‌ அறு மக்‌ 
களுக்குப்‌ பயன்படும்‌. சேர அரசர்‌ நாடுகாவகலைத்‌ திறம்பட 
ஆற்றினார்கள்‌, மக்களுக்கு மூன்று வமையான பமைகள்‌ 
உண்டு. அகப்பகை இரண்டு; புறப்பமை ஒன்று, படியும்‌ 
பிணியும்‌ அகப்பகைகள்‌;, வேற்று நாட்டுப்‌ பகைவர்‌ 
புறப்பகை. தக்கவண்ணம்‌ நீர்வளம்‌ நிலவள நீறைப்‌ பெருகச்‌ 
செய்து அரசன்‌ ஆட்சி புரிந்தால்‌ அலகப்பகைகளாடகய 
இரண்டும்‌ ஒழிந்துவிடும்‌. அவற்றை அழிப்பதையே உயர்ந்த 
'வெற்றியாகச்‌ சேரர்‌ கருதினர்‌. அடுத்தநு பசைவரை 
வெல்லும்‌ வெற்றி. ஓர்‌ அரசன்‌ தன்‌ நாட்டும்‌ குடிமக்களை 
வறுமையாலும்‌ பசியாலும்‌ நடுங்காமல்‌ காப்பாற்றினான்‌. 
அதனால்‌ அவன்‌ மக்களுடைய அன்புக்குப்‌ பாத்திரமானான்‌. 
பகைவர்களோடு செய்த போர்களில்‌ வெற்றிமேல்‌ வெற்றி 
பெற்றான்‌, குடி. மக்களின்‌ நடுக்கத்தைப்‌ போக்கியறுதான்‌ 
அவன்‌ பெற்ற முதல்‌ வெற்றி, அதுவே பின்‌ பெற்ற வெற்றி 
'கஞக்கெல்லாம்‌ ஆதாரமாக அமைந்தது. அதனால்‌ அந்தச்‌

செயலை, துளங்குகுடி திருத்திய வலம்படு வென்று” 

என்று ஒரு புலவர்‌ பாராட்டுகிறார்‌. 

ஓர்‌ அரசன்‌ தன்‌ படைவீரர்கல்‌£ நாட்டின்‌ அதிகாரி 

களாக்கி அர்த அந்தப்‌ பகுதிகளைப்‌ பாதுகாக்கும்படி செய்‌ 

தான்‌. அக்க வேலைகளில்‌ முழு மனந்தோரு ஈடுபட்ட அந்த 

வீரர்கள்‌. போரையே மறற்துவிட்டார்கள்‌. அம்பையும்‌ 

வில்லையும்‌ மறர்‌.நார்கள்‌. இப்படிச்‌ செய்து அரசன்‌ காட்டைப்‌ 

புரந்தமையால்‌ நாடு முழுவதும்‌ விளைவு முட்டுருமல்‌ இருமகள்‌ 

விலாசம்‌ பெருகியது, குடிமக்களுக்கு எந்த விதமான துன்‌ 

பமூம்‌ இல்லை; பகைவரால்‌ உண்டாகும்‌ கொடுமையும்‌ 

இல்லை. தன்னுடைய ஆட்சிக்கு உட்பட்டவர்களைச்‌ சிறிதும்‌ 

இங்கின்றிப்‌ பாதுகாப்பதையே தன்‌ லட்சியமாகக்‌ கொண்‌ 
டிருந்தான்‌ மன்னன்‌. 

குடிமக்கள்‌ வருத்தமின்றி வாழ்ச்நார்கள்‌. அவர்கள்‌ 

வாழ்க்கையைப்‌ பேரெழில்‌ வாழ்க்கை என்று ஒரு புலவர்‌ சிறப்‌ 

பிக்கிறார்‌. அவர்கள்‌ வாழும்‌ ஊர்களில்‌ துயரமே இல்லை, 
“புலம்பா உறையுள்‌” என்று அவற்றைப்‌ பாடுகிறார்‌ புலவர்‌. 

நல்ல விளாச்சலும்‌ அரசாட்சியும்‌ இருக்கும்போது குடி 
மக்களுக்கு என்ன குறை? ஆற்றிலே புது வெள்ளம்‌ வரும்‌ 

போது அவர்கள்‌ அதிலே நீந்தியும்‌ ஆடியும்‌ விழா அயர்‌ 

இருர்கள்‌. பேய்க்கறும்பினால்‌ நெப்பம்‌ கட்டி அறைச்‌ 
செலுத்தி மகிழ்கிறார்கள்‌. அந்த விழா ஒரே ஆரவாரமாக 
இருக்கிறது. வேனிற்காலற்தில்‌ பூம்‌ பொழிலில்‌ தங்கி இன்‌ 
புறுகிறார்கள்‌. தாரம்‌ மட்டும்‌ நுகரும்‌ இயல்பு அவர்களிடம்‌ 

இல்லை. சுற்றத்தாரோடு உண்டு இனிது அுகரும்‌ செல்வர்‌ 

களாகக்‌ குடிமக்கள்‌ வாழ்கிறார்கள்‌, 

சேர அரசர்கள்‌ பகையை அழித்து வெல்லும்‌ வெந்திறல்‌ 

வேந்நர்களாக இருக்கிறார்கள்‌. மார்பிலே நங்கள்‌ அடையாள 
மாலையாகிய பனைமாலையை அணிூரர்கள்‌. வேறு மாலை 

களையும்‌ புனைஇருர்கள்‌. மார்பிலே சந்தனம்‌ பூசிக்‌ கொள்‌ 

இரர்கள்‌. அந்த மார்பில்‌ அழகான கோடுகள்‌ இயல்பாக 
அமைந்திருக்கின்‌றன. காலிலே பெரிய கழலை ௮ணிவிருர்‌ 
கள்‌. அவர்கள்‌ ஓலக்கத்தில்‌ ஆடலும்‌ பாடலும்‌ நிகழ்‌ 
இன்றன. இனிய பான வகைகளை நுகர்கிறார்கள்‌. அவர்கள்‌ 

வணங்கா ஆண்மையை உடையவர்கள்‌. நிரம்பின அறிவும்‌

பெரியோர்‌. சொற்களைக்‌ கேட்டு அடங்கும்‌ இயல்பும்‌ 

பேராசையற்ற தன்மையும்‌ உடையவர்கள்‌. 

பல மனைவியரை மணந்துகொள்ளும்‌ முடிமன்னர்‌ 
சேரர்‌. அவருடைய மனைவியர்‌ நிரம்பின அறிவுடையோர்‌. 
நல்ல புகழைப்‌ பெற்றோர்‌. அழகுடையவர்கள்‌. மக்கட்‌ 
பேறாகிய செல்வத்திற்‌ குறைவில்லாதவர்கள்‌. ௮8% மக்களை, 
அ-இஏந்துணைப்‌ புதல்வர்‌” என்று போற்றுகிறார்‌ ஒரு 

புலவர்‌. தம்மைப்‌ பெற்றவர்களுக்கு இம்மையிலும்‌ மறுமை 

யிலும்‌ துணையாக உதவுபவர்கள்‌ என்ற குறிப்பை அந்தத்‌ 

தொடர்‌ புலப்படுத்துகிறது. 
நல்ல நாடும்‌, மலையும்‌, ஆறும்‌, காடுகாவல்‌ புரியும்‌ 

மறவரும்‌, பேரெழில்‌ வாழ்க்கையையுடைய குடிமக்களும்‌, 
பலபொருளும்‌, மனைவியரும்‌, மக்களும்‌, நாற்படையும்‌, 
தம்மைப்‌ பாராட்டும்‌ புலவரும்‌, பாடி. ஆடி. இவ்புறுற்றும்‌ 
பாணரும்‌; விறலியரும்‌ அமைந்த சேர மன்னர்களுடைய 
செல்வச்‌ சிறப்பை எல்லோரும்‌ பாராட்டுவது வியப்பன்று, 

HOS :பலர்‌ புகழ்‌ செல்வம்‌' என்று புலவர்‌ பாராட்டுகிறார்‌. 
உண்மையைச்‌ சொல்லும்‌ சான்றோர்‌ மன்னர்‌ புகழைக்‌ 
கூறுகின்றனர்‌. ௮ம்‌ மன்னர்களின்‌ புகழ்‌ *வான்றோய்‌ 
நல்லிசை'யாக நிலவுகிறது, உலகம்‌ உள்ளளவும்‌ இருக்கும்‌ 
புகழ்‌ அது. “நின்‌ வளன்‌ வாழ்க” என்றும்‌, “நின்‌ வாழ்க்கை 
வாழ்க” என்றும்‌, ““நின்பெயர்‌ வாழ்க?” எவ்றும்‌ வாழ்த்து 
இரர்கள்‌ புலவர்கள்‌, மன்னன்‌ வாழ்ம்தால்‌ உலகம்‌ 
வாழும்‌: என்று சொல்கிறார்கள்‌. ஆற்று மணலைக்‌ 
காட்டிலும்‌ பல அண்டுகள்‌ வாழவேண்டும்‌ என்று வாழ்ந்து 
Bagi een. 

மன்னருடைய புகழைப்‌ புலவர்‌ வெளியிடும்‌ முறை 
அழகாக இருக்கிறது. நேரே அவரைப்‌ பார்த்துச்‌ சொல்வது 
ஒருவகை, பிறரை நோக்கிச்‌ சொல்வது ஒருவலை. 
முன்னாலே சொன்னது முன்னிலைப்‌ பரவல்‌ என்றும்‌ 
பின்னாலே உள்ளது படர்க்கைப்‌ பரவல்‌ என்றும்‌ பெயர்‌ 
பெறும்‌. இதில்‌ உள்ள எட்டுப்‌ பாடல்களில்‌ முன்னிலைப்‌ 
பரவலாக அமைந்தவை ஐந்து. விறலியை நோக்கர்‌ சொல்‌ 
வனவாக இருப்பவை இரண்டு (5,8); வழிப்‌ போக்கர்களைப்‌ 
பார்த்துக்‌ கூறுவதாக அமைந்தது ஒன்று (7.)



  

Cpa] ony XV 
  

கபிலர்‌ ஒரு பாட்டில்‌ பாரியைப்‌ பற்றிச்‌ சொல்கிறார்‌. 
அங்கே, அவனுடைய மலையில்‌ பலாப்பழங்கள்‌ பழுத்துத்‌ 
தேன்‌ சொரிந்ததையும்‌, அவனுடைய மாளிகை ஓவியம்‌ 
போலக்‌ காட்சியளித்ததையும்‌ சொல்கிறார்‌. அவனுடைய 
மனைவியின்‌ அழகையும்‌ இல்லுரிமையையும்‌ நினைக்கிறார்‌. 
அவன்‌ பெரு விறலையுடையவனென்றும்‌, உன்னத்துப்பகைவ 
னென்றும்‌, புலரா ஈகையை உடையவனென்றும்‌ கூறு 
இறுர்‌. அவன்‌ இறந்தான்‌ என்பதை, *வாராச்‌ சேட்புலம்‌ 
படர்ர்தோன்‌” என்று உணர்த்தி வருந்துகிறார்‌. அவன்‌ 
இறந்தமையால்‌ முழவுமண்‌ புலர்ந்தது; இரவலர்‌ இணைக்‌ 
SOT. 

பதிற்றுப்‌ பத்தின்‌ கடவுள்‌ வாழ்த்துக்‌ கிடைக்கவில்லை. 

ஆனாலும்‌ இப்போது கிடைக்கும்‌ பாடல்களில்‌ 11-ஆம்‌ 
பாட்டே முதலில்‌ இருக்கிறது. ௮தில்‌ முதலில்‌ முருகனைப்‌ 
பற்றிய செய்திகள்‌ வருகின்றன. கடவுளை கோர்‌ முகமாக 
வாழ்த்தும்‌ வாழ்த்துப்‌ பாடல்‌ கிடைக்காவிட்டாலும்‌, நரலைப்‌ 
படிக்க எடுத்தவுடன்‌, “சூருடை முழுமுதல்‌ தடிந்த பேரிசைக்‌ 
கடுஞ்சின விறல்வேளின்‌' செய்தி முதலில்‌ இருப்பதைக்‌ 
காணும்போது, கடவுள்‌ வாழ்த்து இல்லாமையால்‌ உண்‌ 
டாகும்‌ வருற்நம்‌ ஓரளவு நீங்கி ஆறுதல்‌ அடைய முடிகிறது. 
அந்தப்‌ பகுஇயில்‌, முருகன்‌ கடலிலே சூரனைச்‌ சங்காரம்‌ 
செய்த திருவிலாயாடல்‌ வருறெது. சூரனுக்கும்‌ பிறருக்கும்‌ 
காப்பாக ஒரு மாமரம்‌ இருந்த தென்பது அக்காலத்தில்‌ 
வழங்கிய வரலாறு, “அணங்குடை அவுணர்‌ ஏமம்‌ 
புணர்க்கும்‌, ஞருடைய முழுமுறல்‌ தடிந்த'” தாகப்‌ பாட்டுச்‌ 
சொல்கிறது. முருகவேள்‌ யானையூர்ந்து வருவதையும்‌ 

அந்தப்‌ பாடலில்‌ புலவர்‌ கூறுகிறார்‌. 
இதில்‌ உள்ள எட்டுப்‌ பாடல்களில்‌ வரத துறைகள்‌ வரு 

மாறு: இயன்மொழி வாழ்த்து, உழிஞை பரவம்‌, காட்சி 

வாழ்த்து, செந்றுறைப்‌ பாடாண்‌ பாட்டு, நாடு வாழ்த்து, 
விறலியாற்றுப்‌ படை. இந்தப்‌ பாடல்களுக்கு அமைந்த 
பழைய பெயர்கள்‌: புண்‌ உமிழ்‌ குருதி, உருத்துவரு மலிர்‌ 

திறை, வலம்படு வென்றி, பேரெழில்‌ வாழ்க்கை, சில்‌ வள 
விறலி, புலா௮ம்‌ பாசறை, வென்றாடு துணங்கை, வெண்‌ 
டலைச்‌ செம்புனல்‌.

பதிற்றுப்பத்தைக்‌ கண்டுபிடித்து மூலக்தையும்‌ உரை 
யையும்‌ நன்னா MTT IG sh பயன்படும்‌ CHAM Hp sicb Oar Uf 
சேர்த்து அச்சிட்டுத்‌ தமிழ்‌ நாட்டுக்கு வழங்பயெவர்மள்‌ என்‌ 
னுடைய ஆசிரியப்‌ பிரானாகிய மநாமகோபாத்கியபப பால்மர்‌ 
ஐயரவர்கள்‌. முதல்‌ முூறலாக 1b 1904. அம்‌ ஆண்டில்‌ 
வெளியாயிற்று. அறன்‌ மூன்றாம்‌. பறிப்பு வெனியாரும்‌ 
போது (19471) உடனிரும்று ஏவல்‌ புரியும்‌ வாய்ப்பு என்றுக்‌ 
கிடைத்தது. 

சங்கநாரல்‌ காட்சிகள்‌ என்னும்‌ புத்ருக வரிலைபில்‌ இது 
ஏழாவது புதீதகம்‌. பரிபாடம்‌ செய்யுள்‌ விளத்தும்‌ அமல்‌, ஆ 
“தமிழ்‌ வையை” என்னும்‌ புஜ்நகம்‌ இனி வெளியாரும்‌. 
மருகன்‌ இருவருள்‌ துணையிரும்‌ து சிறைவேற்ற வேண்டும்‌. 

சலவைம்‌ கண்டோம்‌! 

வஞ்ரி மா நகரம்‌ சேரர்களுடைய தலைநகர்‌. 

தெடுஞ்சேரலாதன்‌ அந்‌ நகரில்‌ இருந்து அரசு செய்து 

வந்தான்‌. அவனுடைய வெற்றிச்‌ சிறப்புக்கு இமய 

மலையே அடையாளமாக தின்றது. இமயத்தை 

நோக்கிப்‌ படையுடன்‌ புறப்பட்டபோது வட நாட்டில்‌ 

உள்ள ஆரிய மன்னர்‌ பலர்‌ அவளை எதிர்த்தார்கள்‌ 

அவர்களை யெல்லாம்‌ வென்று இமயம்‌ சென்று அம்‌ 
மலையில்‌ தன்னுடைய கொடியாகிய வில்லைப்‌ பொறித்து 

விட்டு வந்தான்‌. அவனுடைய வீரமும்‌ புகழும்‌ இம௰ய 

மலையளவும்‌ சென்றமையால்‌ அவளை யாவரும்‌ 

இமயவரம்பன்‌ என்று சிறப்பித்துச்‌ சொன்னார்கள்‌. 
இமயவரம்பன்‌ நெடுஞ்சேரலாதன்‌ என்று அந்தச்‌ 

சிறப்புப்‌ பெயரோடு சேர்ந்து அவனுடைய இயற்‌ 

பெயர்‌ வழங்கலாயிற்று. | | 

அவனுடைய ஈகைச்‌ சிறப்பையும்‌, நாடு காவலின்‌ 

உயர்வையும்‌, வீரப்‌ பெருமையையும்‌ புலவர்கள்‌ 
பாராட்டிப்‌ பாடினார்கள்‌. குமட்டூர்‌ என்ற ஊரில்‌ வாழ்ந்த 
அந்தணப்‌ புலவராகிய கண்ணறர்‌ என்பவர்‌ அந்த 

மன்னனைப்‌ பத்துப்‌ பாடல்களால்‌ பாடினார்‌. பதிற்றுப்‌ 

பத்தில்‌ இரண்டாவது பத்தாக அவை இருக்கின்றன. 
அந்தப்‌ பத்தின்‌ முதல்‌ பாட்டில்‌ அவனுடைய வெற்றி 
யைப்‌ பாராட்டிப்‌ பாடினார்‌ புலவர்‌. 

*

புலவர்‌ வஞ்சி மா நகருக்கு ஒரு நாள்‌ வந்தார்‌. 

அன்று மன்னன்‌ தன்‌ வெற்றியைக்‌ கொண்டாடும்‌ 

நாள்‌; அவன்‌ தன்‌ பட்டத்து யானையில்‌ அமர்ந்து 

உலா வரும்‌ நாள்‌. அவனுடைய வெற்றித்‌ திருவின்‌ 

விளக்கம்‌ அந்த உலாவில்‌ நன்றாக வெளியாயிற்று. 

பல நாடுகளிலிருந்து சேரமானுக்குக்‌ கப்பம்‌ செலுத்தும்‌ 

மன்னர்கள்‌ வந்திருந்தார்கள்‌. சில ஊர்களைத்‌ 

தம்முடைய ஆட்சியிலே வைத்துக்கொண்டு வாழ்ந்த 

வேளிர்‌ பலர்‌ வந்திருந்தார்கள்‌. இப்போது ஜமீன்‌ தார்‌ 

என்று சொல்லும்‌ சிற்றரசர்களையே அக்‌ காலத்தில்‌ 

வேளிர்‌ என்று சொன்னார்கள்‌. அவ்வாறு வந்த 

மன்னர்களும்‌ வேளிர்களும்‌ தங்கள்‌ தங்கள்‌ ஊர்களி 

லிருந்து பல பண்டங்களைக்‌ கையுறையாகக்‌ கொண்டு 

வந்தார்கள்‌. உலாவின்‌ சிறப்புக்குரிய பல பொருள்களை 

அவர்கள்‌ கொண்டு வந்து அளித்தார்கள்‌. வஞ்சி மா 

நகர மக்கள்‌ மாத்திரமன்றி மற்ற ஊர்களிலிருந்தும்‌ 

வேறு நாடுகளிலிருந்தும்‌ இந்தத்‌ திருவுலாவைப்‌ 

பார்க்க மனிதர்கள்‌ வந்திருந்தார்கள்‌. அன்று வஞ்சி 

மா நகரம்‌, அதுகாறும்‌ கண்டிராத பெரிய திருவிழாக்‌ 

கோலம்‌ கொண்டிருந்தது. புலவரும்‌ பாணரும்‌ 

கூத்தரும்‌ வந்து குழுமியிருந்தார்கள்‌. வடமொழி 

வாணரும்‌ வந்தார்கள்‌ . 

அரசனுடைய உலா மிகச்‌ சிறப்பாக இருந்தது. 

பட்டத்து யானையின்மேல்‌ அரசன்‌ அமர்ந்திருந்தான்‌. 

அவன்‌ அருகில்‌ ஒரு மன்னன்‌ குடை. நிழற்ற, இரண்டு 

சிற்றரசர்கள்‌ கவரி வீச, வேறு மன்னர்கள்‌ கைகட்டிய 

படியே தரையில்‌ நடந்து வர, இன்னிசைக்‌ கருவிகள்‌

ஒலிக்க, முரசு முழங்க, இந்தக்‌ காட்சியைக்‌ காணும்‌ 

மக்கள்‌ ஆரவாரம்‌ செய்யச்‌ சேரமான்‌ திருவுலா 

வந்தான்‌. 

அப்போது அவனுடைய தோற்றத்தைக்‌ கண்டார்‌ 

குமட்டூர்க்‌ கண்ணனார்‌. அவனுடைய வீரத்தையும்‌, 

அவன்‌ போர்களில்‌ வெற்றி பெற்ற செய்தியையும்‌ 

நன்கு அறிந்தவர்‌ அவர்‌. அவற்றை இப்போது 
சிறிதே நினைத்துப்‌ பார்த்தார்‌. அவனுடைய வீரச்‌ 

செயலும்‌ தோற்றமும்‌ அவருக்கு முருகவேளினுடைய 

நினைவை உண்டாக்கின. “முருகக்‌ கடவுளின்‌ வீரச்‌ 

செயல்களைப்‌ போலவே இந்த அரசனுடைய வீரச்‌ 

செயல்கள்‌ இருக்கின்றன. யானையின்மேல்‌ இவன்‌ 

வீற்றிருக்கும்‌ அழகும்‌ அப்‌ பெருமான்‌ யானையின்மேல்‌ 

எழுந்தருள்வது போலக்‌ கண்‌ கொள்ளாக்‌ காட்சி 

யாகவே இருக்கிறது” என்று அவர்‌ எண்ணம்‌ 

படர்ந்தது. இந்த எண்ணம்‌ பின்னும்‌ வளர்ந்து 

வளர்ந்து புலவருடைய உள்ளத்திலே நிரம்பியது. 

அதன்‌ பயனாக அவர்‌ ஒரு பாடலைப்‌ பாடினார்‌. 

முருகன்‌ விறல்‌ 

அலைகள்‌ கொந்தளித்து மோதி எழும்பி அடிக்‌ 

கின்றன. மலைபோல எழும்பிக்‌ கரையிலே வந்து 

மோதுகையில்‌ பிசிர்‌ பிசிராக உடைந்து சிதறுகின்றன. 

அப்படி அலைகள்‌ எழுந்து உடையும்படியாகக்‌ கடுமை 

யான காற்று வீசுகிறது. அது பாய்ந்து வீசி அடித்‌ 

தலினால்‌ சலனத்தையுடைய கரிய நீரில்‌ அலைகள்‌ 

எழுகின்றன. ஆழ்‌ கடலாதலின்‌ பெரிய பெரிய அலை

களாக எழுகின்றன. கடலிலே நீர்‌ குறைவதுண்டா? 
அது நிரம்பி நிறைந்த சூலையுடையது போல இருக்‌ 
கிறது. கடலின்‌ பரப்புக்கு அளவேது? அது செறிந்த 
நீர்ப்‌ பரப்பை உடைய பெரிய கடல்‌. 

எங்கும்‌ பரந்து ஒரே நீர்‌ மயமாகக்‌ கிடக்கும்‌ 
கடலிலே வளி பாய்ந்து அடுவதனாலே மலையைப்‌, 
போன்ற அலைகள்‌ எழுந்து கரையிலே மோதித்‌ காய 

நீர்த்திவலைகளாக உடைகின்றன; திவலைகள்‌ கூட, 

அல்ல; பிசிர்‌ பிசிராகப்‌ பனித்‌ நூவலைப்‌ போலச்‌ சிதற; 

கின்றன. 

அந்தக்‌. கடலுக்குள்ளே சூரனுடைய உயிர்‌ நிஃம 
யாகிய மாமரம்‌ தலை கீழாக நின்றது. சூரனே 
அதற்குள்‌ புகுந்து கொண்டிருந்தான்‌, எல்லோருக்கும்‌ 

வருத்தத்தைத்‌ தரும்‌ அசுரர்கள்‌ தவம்‌ செய்தார்கள்‌. 

சூரனும்‌ தவம்‌ இயற்றினான்‌. அதன்‌ பயனாக அவர்‌ 

களுக்கு ஒரு மாமரம்‌ கிடைத்தது. அவுணர்‌ குலத்‌ 

தலைவனுக்குப்‌ பாதுகாப்பாக அந்த மாமரம்‌ நின்றது. 

அது கடலுக்குள்ளே இருந்ததால்‌ கண்ணுக்குத்‌ 
தெரியாது என்று அவுணர்‌ நினைத்தனர்‌. முருகனு 
டைய வேல்‌ அந்தக்‌ கடல்‌ நீரையெல்லாம்‌ சுவறச்‌ 

செய்து மாவின்‌ அடி மரத்தைப்‌ பிள ந்துவிட்டது. 

அமரர்களுக்கெல்லாம்‌ சூரன்‌ மிக்க துன்பத்தை 
உண்டாக்கினான்‌. அவனை அடக்க வழி தெரியாமல்‌ 
அவர்கள்‌ திண்டாடினார்கள்‌. முருகனிடம்‌ முறை 
யிட்டார்கள்‌. வளி அலைகளை அடுவதனால்‌: பிசிராக 

உடையும்‌ நளியிரும்‌ பரப்பையுடைய மாக்கடலில்‌ 
-சூரனுக்குரிய மாவின்‌ அடியை அப்பெருமான்‌ தடிந்து

சூரனை அழித்தான்‌. அதனால்‌ தேவர்கள்‌ விடுதலை 

பெற்றனர்‌. பிறரால்‌ செயற்கரும்‌ செயலைச்‌ செய்த 

மையால்‌ முருகனுக்குப்‌ பேரிசை உண்டாயிற்று. 

சூரனை க்‌ கொல்ல வேண்டுமென்ற கடுஞ்சினத்தோடு 

சென்றான்‌ முருகன்‌. அவன்‌ வெற்றி பெற்றான்‌. 

அப்படி வெற்றி பெற்ற மிடுக்கோடு முருகவேள்‌ தன்‌ 

களிற்றின்மேல்‌ ஊர்ந்து வந்தான்‌. அமரர்கள்‌ அப்‌ 

பெருமானுடைய பவனியைக்‌ கண்டு களித்தனர்‌. 

கடுஞ்சின விறல்வேள்‌ களிற்றின்மேல்‌ ஊர்ந்தது 

போல இருந்தது, சேரலாதன்‌ யானையின்‌ மேல்‌ 

உலாப்‌ போந்த காட்சி. 

வரைமருள்‌ புணரி வான்பிசிர்‌ உடைய 

வளிபாய்நீது அட்ட நுளங்குஇருங்‌ கமஞ்சூல்‌ 

நளியிரும்‌ பரப்பின்‌ மாக்கடல்‌ முன்னி 

அணங்குடை அவுணர்‌ ஏமம்‌ புணார்க்கும்‌ 

5. சூருடை முழுமுதல்‌ தடிந்த பேரிசைக்‌ 

கடுஞ்சின: விறல்வேள்‌ களிறு ஊர்ந்தாங்கு. 

ஒ மலையை ஒத்த அலைகள்‌ நூய நுளித்நுளியாக 

உடையும்படி காற்றானது வீசிச்‌ சிதைந்த, அளைகின்ற கரிய 

நிறைந்த கருப்பமாகய நீரையுடைய செறிந்த கரிய பரப்பை 

உடைய பெரிய கபலை அணுகி, துன்பற்றைச்‌ செய்தலை 

யுடைய அசுரர்கள்‌ தமக்குப்‌ பாதுகாப்பாகக்‌ கூட்டி வைத 

சூரனுடைய (மாவின்] அடி மரத்தைப்‌ பிளந்து பெரிய 

புகழையும்‌ கடுமையான கோபத்தையும்‌ வெற்றி மிடுக்கையு 

மூடைய முருகன்‌ யாணையை ஊர்ந்து வந்தாற்போல. 

மருள்‌: உவம உருபு; வரையோ என்று மருள்வதற்‌ 

குரிய என்றும்‌ சொல்லலாம்‌. புணரி - அலை, வான்பிசிர்‌ - 

நூயதுளி.. பிசிர்‌ உடைய - பிசிராக உடைய. அட்ட - சிதறிய.

துளங்கு - அரையும்‌. கமஞ்சூல்‌ - நிறைந்த கருப்பமாகிய 

நீர்‌; கம - நிறைவு. “நிறைந்த நீர்‌; சூல்போறலாற்‌ சூலெனமப்‌ 

பட்டது' என்பது பழைய உரை. நளி - செறிவு; தண்மை 

யூமாம்‌. இரும்பரப்பு - கரிய பரப்பு. முன்னி - நினைந்து 

சென்று. அணங்கு - வருத்துதல்‌. ஏமம்‌ புணர்க்கும்‌ - பாது 

காப்பாக அமைத்து வைந்த. சூர்‌ - சூரன்‌, முழு முதல்‌ - 

அடிமரம்‌. தடிந்த - பிளந்த, இசை - புகழ்‌. விறல்‌ - வெற்றி 

மிடுக்கு, வேள்‌ - முருகன்‌. ஊர்ந்தாங்கு - ஊர்ந்தது போல,€ 

முருகன்‌ திருவிளையாடல்களைப்‌ பற்றிய வரலாறு. 

கள்‌ காலத்துக்குக்‌ காலம்‌ வேறுபட்டு வழங்கும்‌. கந்த 

புராணம்‌ சூரபன்மனே மாமரமாகி நின்றான்‌ என்று 

சொல்கிறது. பழங்காலத்தில்‌ இந்த மாமரம்‌ சூரனுக்குப்‌ 

பாதுகாப்பாக இருந்ததென்று ஒரு வரலாறு வழங்கி 

வந்தது. 'சூரவன்மாத்‌ தனக்கு அரணாகவுடைய மாவின்‌ 

முதல்‌ என்றவாறு என்று பழைய உரைகாரர்‌ 

எழுதுவார்‌. திருமுருகாற்றுப்படையின்‌ உரையில்‌ HAs 

தில்‌, *அவுணரெல்லாம்‌ தம்முடனே எதிர்ந்தார்‌ வலி 

யிலே பாதி தங்கள்‌ வலியிலே கூடும்படி மந்திரங்‌ 

கொண்டிருந்து சாதித்ததொரு மாவை வெட்டினான்‌ 

என்றவாறு! என்று நச்சிறர்க்கினியர்‌ எழுதுகிறார்‌. 

கடம்பு தடிந்த வெற்றி 

முருகன்‌ கடலிடையே மாமரத்தைத்‌ தடிந்ததைப்‌ 

போலச்‌ சேரலாதனும்‌ கடலிடையே ஒரு மரத்தை 

வெட்டினான்‌. பழங்‌ காலத்தில்‌ அரசர்கள்‌ தம்முடைய 

தலைநகரில்‌ ஏதேனும்‌ ஒரு மரத்தை வைத்துப்‌ பாது 

காத்து வருவார்கள்‌. அதற்குக்‌ காவல்‌ மரம்‌ என்றும்‌ 

கடிமரம்‌ என்றும்‌ பெயர்‌ வழங்கும்‌. அரசருக்குரிய

சின்னங்களைக்‌ காவல்‌ புரிவதுபோல அந்த மரத்தையும்‌ 

காவல்‌ செய்வார்கள்‌. பகைவரை வென்ற அரசன்‌ 

அவர்களுடைய காவல்‌ மரத்தை வெட்டி அதைக்‌ 

கொண்டு முரசம்‌ செய்வது வழக்கம்‌. 

சேரநாட்டுக்கு மேற்கே கடலிடையே உள்ள 

சில தீவுகளைக்‌ கடம்பர்‌ என்ற மன்னர்‌ ஆண்டு 

வந்தனர்‌. அவர்களுடைய காவல்‌ மரம்‌ கடம்பு. அவர்‌ 

களின்மேல்‌ நெடுஞ்சேரலாதன்‌ படையெடுத்துச்‌ 

சென்று வென்றான்‌. குமட்டூர்க்‌ கண்ணனார்‌ அந்த 

வெற்றியைப்‌ பாடுகிறார்‌. 

பெரும்படையோடு சேரலாதன்‌ கடம்பருடன்‌ 

போர்‌ செய்யச்‌ சென்றான்‌. தீவாயினும்‌ தலைநகரில்‌ 

அரண்களை அமைத்திருந்தனர்‌. அந்த அரண்களை 

அழித்தான்‌. எளிதிலே அழிக்க மூடியுமா? பகை 

மன்னருடைய படை வீரர்கள்‌ எதிரிட்டுப்‌ போர்‌ செய்‌ 

தார்கள்‌. எதிர்த்துக்‌ குறுக்கிட்டவரை வேலாலே 

குத்திப்‌ போர்‌ செய்தனர்‌ சேரமான்‌ படைவீரர்‌. அப்‌ 

படிக்‌ குத்திக்‌ குருதி தோய்ந்தமையால்‌ வேலின்‌ நுனி 

சிவந்திருந்தது; செவ்வாய்‌ எஃகம்‌ (வேல்‌), விலங்கு 

கிறவர்களை (தடுக்கிறவர்களை) யெல்லாம்‌ குத்திக்‌ 

கிழித்து அவர்களுடைய மார்பைத்‌ திறந்தது. பகை 

வரால்‌ ஊறுபடாத அரிய மார்பினை உடைய்வர்கள்‌ 

அவர்கள்‌. அந்த மார்பைத்‌ திறந்தது வேல்‌; அங்கே 

புண்‌ உண்டாகிவிட்டது. வலிமை பெற்ற உடம்பு 

ஆதலின்‌ திறந்த புண்ணின்‌ வழியே குருதி ஊற்றுப்‌ 
போலப்‌ பொங்கி வந்தது. பல வீரர்களுடைய மார்பு 

பிளந்து வரும்‌ குருதி வெள்ளம்‌ கீழே ஆறுபோலப்‌

பாய்ந்தது. கடலிலிருந்து உட்புகுந்திருக்கும்‌ உப்பங்‌ 

கழிகளில்‌ அந்த இரத்த ஆறு போய்க்‌ கலந்தரு. இயற்‌ 

கையாக நீலமணியின்‌ நிறத்தைப்‌ போன்ற மீலமிற 
முடைய நீரைப்‌ பெற்றவை கழிகள்‌. அவழ்மிலே 
செக்கச்‌ சிவந்த குருதி வெள்ளம்‌ பாயவே, ஆந்த நீர்‌ 

நிறம்‌ மாறிச்‌ சிவந்த குங்குமக்‌ குழம்புபோல ஆகி 
விட்டது. குங்குமக்‌ குழம்பை முலம்‌ கலவை என்‌ பார்கள்‌ . 

செவ்வாய்‌ எஃகம்‌ மார்பைப்‌ பிளந்த புண்கள்‌ உமிழ்ந்த கருதி 

யினாலே மணிநிற இருங்கழிநீர்‌ நிறம்‌ பெயர்ந்து முல நலவை 
போல்‌ ஆகும்படி கடம்ப மன்னருடைய மதில்களைச்‌ 
சேர மன்னன்‌ அழித்தான்‌. 

ஒருவகையிலே வெற்றி கிடைத்து விட்டால்‌ வீரர்‌ 
களுக்குப்‌ பின்னும்‌ ஊக்கம்‌ மிகுதியாகும்‌. மதிலை அழித்த 
பின்பு சேரனுக்கு ஊக்கம்‌ அதிகமாகிவிட்டது. வலிமை 
யிலே அவனுக்குக்‌ குறைவு ஏது? முரண்‌ (வலி) மிரு 
சிறப்பை உடையவன்‌ அவன்‌. அந்தச்‌ சிறப்பினாலே 
பின்னும்‌ உயர்ந்த எழுச்சியை உடையவனாகிப்‌ பகை 
மன்னருடைய காவல்‌ மரத்தை அழிக்கப்‌ புகுந்தான்‌. 
அநீத மரத்தைப்‌ பல வீரர்கள்‌ சூழ்ந்து மொய்த்துக்‌ 
காவல்‌ புரிந்தனர்‌. மதிலை வென்‌ றதைவிட இது 
அரிய செயல்‌ அன்று என்று முதவில்‌ தோன்‌ | நியது 
ஆனால்‌ இங்கே தம்‌ உயிர்‌ போனாலும்‌ கடிமரத்‌ $ துக்கு 
ஊறுபாடு நேரவிடாமல்‌ மிக்க வலிமையுடைய வீரர்கள்‌ 
படைகளுடன்‌ காவல்‌ புரிந்தனர்‌. மரம்‌ நன்முஐத்‌ 
திரண்டு வளர்ந்திருந்தது. அதில்‌ மலர்கள்‌ நிறையப்‌ 

பூத்திருந்தன. அந்தத்‌ திரள்பூங்‌ நட்ம்பு அதுகாறும்‌ 
அதனையுடைய மன்னர்‌ வாழ்வு மலர்ந்தது போல 
மலர்ந்திருந்தது. இப்போது அது கூலையப்‌ போகிறது.

கடம்ப மரத்தை வெட்டும்படி வீரர்களை ஏவினான்‌ 
சேரன்‌. அவர்கள்‌ காவலையுடைய அதன்‌ அடிமரத்தை 

வெட்டினார்கள்‌. வடிவேற்‌ பெருமான்‌ கடலிடையே 

மாமரம்‌ தடிந்தான்‌. சேரன்‌ கடலிடையே இருந்த 

நகரில்‌ கடம்பைத்‌ தடிந்தான்‌. 

கடம்பர்களின்‌ காவல்‌ மரத்தைத்‌ தடிந்த வெற்றி 

எளியதன்று; மிகப்‌ பெரிது. ஆதலின்‌ அதற்கு அடை 

யாளம்‌ வேண்டாமா? வெட்டின மரத்தைத்‌ தன்‌ 

நாட்டுக்கு எடுத்துச்‌ சென்று அதைக்‌ கடைந்து 

முரசின்‌ குடமாக அமைத்து மேலே தோல்‌ போர்த்து 
வைத்துக்‌ கொண்டான்‌. அந்த முரசு முழங்கி 

னாலும்‌ வெற்றி முழக்கமே முழங்கும்‌. முழங்காமல்‌ 

இருந்தாலும்‌ கடம்பு தடிந்த வெற்றிக்கு அடையாள 

மாக விளங்கும்‌. 

இவ்வாறு போரிலே வெற்றி பெறுகின்றவன்‌ 
சேரன்‌; வெல்போர்ச்‌ சேரலாதன்‌, அவனுடைய அரண்‌ 

மனையில்‌ நாள்தோறும்‌ சிறு விருந்தும்‌ பெரு விருந்தும்‌ 

நடைபெறும்‌. இனிய நறவை உண்பார்கள்‌. 

பன்னாடையால்‌ அரித்த கள்ள உண்டு வெற்றியைக்‌ 

கொண்டாடுவார்கள்‌ . அவன்‌ மார்பில்‌ சந்தனம்‌ 

மணக்கும்‌. மலை நாட்டையுடைய மன்னனுக்குச்‌ 
சந்தனத்துக்குப்‌ பஞ்சமா ? அதை மார்பு நிறையப்‌ பூசி 

யிருப்பான்‌. 

அரசணுடைய வீரம்‌ எவ்வளவு சிறப்பாக இருந்‌ 

தாலும்‌, ஊக்கம்‌ உயர்ந்ததாக இருப்பினும்‌ அவன்‌ 

கருத்தை நிறைவேற்றும்‌. படை வேண்டும்‌. எந்தப்‌ 

போரானாலும்‌ இளைக்காத படையாக இருக்கவேண்டும்‌.

சேரமானுக்கு அத்தகைய சிறந்த படை இருந்தது. 
எத்தகைய போரானாலும்‌ பகைவர்களை அட்டுத்‌ தம்‌ 

வீரத்தை வெளிப்படுத்தும்‌ வீரர்கள்‌ திரண்ட படை 

அது; போர்‌ அடு தானை. இயற்கையான ஊக்கமும்‌, 

கள்ளை நுகர்ந்ததனால்‌ உண்டாகும்‌ செயற்கையான 
கிளர்ச்சியும்‌, அகன்று மலர்ந்து சந்தனம்‌ பூசி விளங்கும்‌ 

மார்பும்‌ போரை அடுகின்ற தானையும்‌ உடைய 
சேரலாதனை நேரே விளித்துப்‌ பாடுகிறார்‌ புலவர்‌. 

செவ்வாய்‌ எஃகம்‌ விலங்குதர்‌ அறுப்ப 

அருதிறம்‌ இறத்த புண்‌உமிழ்‌ குருஇயின்‌ 
மணிநிற இருங்கழி நீர்நிறம்‌ பெயர்ந்து 

10. மனாலக்‌ கலவை போல, அரண்கொன்றுடி 

மூரண்மிகு சிறப்பின்‌ உயர்ந்த ஊக்களை, 

பலர்மொடி ந்து ஓம்பிய இரள்பூங்‌ கடம்பின்‌ 

கடியுடை முழுமுதல்‌ துமிய ஏஎய்‌, 

. வென்றுஎறி முழங்குபணா செய்த, வெல்போர்‌ 

15, நார்அரி நறவின்‌, ஆர மார்பிற்‌ 

போர்அடு தானைச்‌ சேர லாத! 

ஒ முன்பே பலரைக்‌ குத்திச்‌ சிவந்த நுனியையுடைய 
வேல்‌ இடைப்‌ புகுந்து தடுப்பவரைக்‌ இழிக்க, அரிய மார்பு 
பிளந்த புண்ணால்‌ வெளியிடப்பெறும்‌ இரத்தத்தால்‌ நீல 
மணியைப்‌ போன்ற கரிய கழியின்‌ நீரினது நிறம்‌ மாறிக்‌ 
குங்குமக்‌ குழம்பைப்‌ போலச்‌ செற்நிறத்தைப்‌ பெற, மதில்‌ 

களை அழித்து, வலிமை மிக்க பெருமையோடு உயர்வான 
மூயற்சியை உடையையா க, பலர்‌ சூழ்ந்து பாதுகாத்த பூக்‌ 

களயுடைய திரண்ட கடம்ப மரத்தின்‌ கரவலையுடைய 
அடிப்‌ பகுதியைத்‌ துண்டாக்கும்படி. ஏவி, அறம்‌ துண்டு 

களால்‌ வெற்றி கொண்டு முழங்கும்‌ முரசத்ஜைச்‌ செய்த,

வெல்லுகின்ற போரையும்‌, பன்னாடையால்‌ வடிகட்டப்‌ 

பெறும்‌ கள்ளையும்‌, சந்தனத்தை அணிந்த மார்பையும்‌, 

போரில்‌ பகைவரை அழிக்கின்ற படையையும்‌ உடைய 

சேரலாதனே /! 

வாய்‌ - முனை. எ.ஃகம்‌ - வேல்‌. விலங்குகர்‌ - தடுப்பவர்‌... 

அறுப்ப - கழிக்க, நிறம்‌ - மார்பு. திறந்த - பிளந்த. குருதி: 

ரின்‌ - இரத்தத்தாலே. இருங்கழிநீர்‌ - கரிய கழியில்‌ உள்ள 

நீர்‌. பெயர்ந்து - மாறி. மனாலகீகலவை - குங்குமக்குழம்பு, 

சாதிலிங்கக்‌ குழம்பு என்றும்‌ சொல்லலாம்‌. மூரண்‌ - 

வலிமை. ஊக்கலை-முயற்சியை உடையை ஆகி. மொசிந்து - 

மொய்த்து. ஓம்பிய - காப்பாற்றிய. திரள்‌ - பருத்த. கடி - 

காவல்‌. முழுமுதல்‌ - அடிமரம்‌. துமிய - துண்டுபடும்படி 

ange.  ஏஎய்‌ - ஏவி, எறி- அடிக்கின்ற. பணை - முரசு. 

நார்‌ அரி - பன்னாடையால்‌ வடிகட்டுகின்ற. நறவு - கள்‌... 

கள்ளில்‌ பல வகை உண்டு. மனத்துக்கு உற்சரகத்தை ஊட்‌ 
டும்‌ பலவகைப்‌ பானங்களையும்‌ மதுவென்றும்‌ கள்‌ என்றும்‌ 

வழங்குவது பழைய மரபு. வெறியூட்டும்‌ கள்ளை மாத்திரம்‌. 

இப்போது கள்‌ என்று சொல்கிறோம்‌. அரசர்களும்‌ செல்‌ 

வர்களும்‌ மற்ற மக்களும்‌ ஊக்கம்‌ பெறும்‌ பொருட்டுப்‌ பரு. 

கும்‌. பானம்‌ என்றே இங்கே கொள்ளவேண்டும்‌. வெறி 

யூட்டும்‌ கள்ளாக இருந்தால்‌ அதற்கு ஏற்றவகையில்‌ புலவர்‌ 

கள்‌ அதைச்‌ சொல்வார்கள்‌. ஈறவின்‌ -நறவினையுடைய. 

ஆரம்‌ - சந்தனம்‌; முந்து என்றும்‌ செரல்லலாம்‌. போர்‌ அடு - 

போரில்‌ பகைவரை அடுகின்ற. தானை - சேனை, ஓஒ 

கடம்ப மரத்தை வெட்டி முரசு செய்த இந்தச்‌ 

செய்தியை இப்‌ புலவர்‌ வேறு ஒரு பாட்டிலும்‌ சொல்லி 

யிருக்கிறார்‌. “கடம்பு அறுத்து இயற்றிய வலம்படு 

வியன்பணை”! என்று பதிற்றுப்பத்தின்‌ பதினேழாவது. 

பாட்டில்‌ வருகிறது.

முருகனைப்‌ போலக்‌ கடலிடை நின்ற கடிமரம்‌ 

தடிந்த வெற்றியை ௨ உடையவன்‌ சேரன்‌ என்பதைச்‌ 

சொன்ன புலவர்‌, ௮ம்‌ மன்னன்‌, கடுஞ்சின விறல்‌ 

வேள்‌ களிற்றை ஊர்ந்தது போல யாயின்‌ மேல்‌ 

ஊர்வலம்‌ வந்ததைப்‌ பாடுகிறார்‌. 

பானை உலா 

சேரலாதன்‌ யானையின்மேல்‌ வருகிறான்‌. ஆந்த 

யானை தான்‌ எத்தனை அழகாக இருக்கிறது! அதற்கு 

அலங்காரம்‌ செய்திருக்கிறார்கள்‌. மலர்‌ மாலையையும்‌ 

மணியையும்‌ புனைந்து அழகு செய்திருக்கின்‌ றனர்‌, 

அந்த மாலை மார்பளவும்‌ வந்து தொங்குகிறது. 

வாடாமல்‌ புதுமை மணத்தோடு விளங்கும்‌ பைந்தார்‌ 

அது. யானையின்‌ நெற்றியிலே பட்டம்‌ மின்னுகிறது. 

அதன்‌ கொம்பு கிம்புரியுடன்‌ விளங்குகிறது. பகை 

வருடைய மதில்களைத்‌ தன்‌ கொம்புகளால்‌ மோதும்‌ 

விறலையுடையது சேரலாதன்‌ யானை. அதன்‌ மருப்‌ 

யிலே வெற்றிக்கதை எழுதியிருக்கிறது. அது வெற்றி 

யினாற்‌ சிறந்த கொம்பு; வலன்‌ உயர்‌ மருப்பு. யானைக்கு 

இலக்கணம்‌ உண்டு. ஏழடி உயரம்‌ இருந்தால்‌ நல்ல 
யானை. அதன்‌ உறுப்புக்கள்‌ இப்படி இப்படி இருக்க 
வேண்டும்‌ என்ற வரையறை இருக்கிறது. யாையின்‌ 

இலக்கணத்தைச்‌ சொல்லும்‌ கஜ சாஸ்திரம்‌ என்று 
ஒரு நூல்‌ வடமொழியில்‌ இருக்கிறது. முன்பு தமிழிலும்‌ 

இந்தது. அதில்‌ யாளையின்‌ உடலுக்குரிய ர௬ணதி 

தையும்‌ குற்றத்தையும்‌ விரிவாகக்‌ காணலாம்‌. படை 

யிலே சேர்த்துக்‌ கொள்ளும்‌ யானையையே ஆராய்ந்து, 

. தகுதியடையதா என்று தெரிந்து எடுப்பார்கள்‌.

அரசனுடைய பட்டத்து யானை என்றால்‌ எல்லா இலக்‌ 

கணங்களும்‌ பொருந்தியதாக இருக்க வேண்டும்‌? 

சிறிதளவு கூடக்‌ குற்றம்‌ இல்லாமல்‌ இருக்கவேண்டும்‌. 

சேரமானுடைய யானை குற்றமொன்றும்‌ இல்லாதது? 
uf தீர்‌ பான, அதன்‌ கழுத்தைப்‌ பொன்னாடையால்‌: 

புனை ந்திருக்கிறார்கள்‌. பொன்னால்‌ தவிசிட்டிருக்கிறார்‌ 

கள்‌. பொன்னாலே அணி செய்த யானையின்‌ கழுத்தின்‌ 

மேல்‌ சேரலாதன்‌ அமர்ந்து பவனி வருகிறான்‌. அப்‌ 

போது அவனைப்‌ பார்ப்பவர்களுக்கு அவனுடைய. 

செல்வ மிகுதி நன்றாக விளங்கும்‌. யாவரும்‌ அந்தச்‌ 
செல்வத்தைப்‌ போற்றிப்‌ புகழ்கிறார்கள்‌. பலர்‌ புகழ்‌. 

செல்வம்‌ அது. சேரமானுடைய ஊர்வலத்தில்‌ அவனு 

டைய செல்வ நிலையைக்‌ கண்டு குமட்டூர்க்‌ கண்ண 

னாரும்‌ அவரைப்‌ போன்ற புலவர்களும்‌ களித்தனர்‌. 

அந்தக்‌ காட்சி அவர்கள்‌ கண்ணுக்கு இனிமையாக 

இருந்தது. இனிதாகப்‌ பார்த்தார்கள்‌. “சேரலாதனே! 

யானையின்‌ மேல்‌ அமர்ந்த கோலத்தில்‌ உன்‌ 
செல்வத்தை இனிதாகக்‌ கண்டோம்‌”? என்று புலவர்‌ 

பாடுகிறார்‌. 

மார்புமலி பைந்தார ஓடையொடு விளங்மும்‌ 

வலன்‌ உயர்‌ மருப்பிற்‌ பழிதீர்‌ யாணப்‌ 

பொலன்அணி எருத்தம்‌ மேல்கொண்டு பொலித்ததநின்‌ 

20. பலர்புகழ்‌ செல்வம்‌ இணிதுகண்‌ டிகுமே, 

உ மார்பிலே மிறைந்து தொங்கிய புதிய தார்‌, நெற்றி 
யிலே பட்டம்‌, இவற்றோடு விளங்குகின்ற, வெற்றியினால்‌ 

உயர்ம்த கொம்பையுடைய, குற்றங்கள்‌ நீங்கிய யாளையின்‌, 

பொன்னால்‌ அலங்கரிக்கப்‌ பெற்ற கழுத்தின்மேலே அமர்ந்து

விளங்கெ நின்னுடைய, பலரும்‌ புகழும்‌ செல்வச்‌ சிறப்பை, 

இனிதாக யாம்‌ கண்டோம்‌. 

பைந்தார்‌; இங்கே பசுமை, புதுமையைக்‌ குறித்தது, 
ஓடை - கெற்றிப்‌ பட்டம்‌, வலன்‌ - வெற்றி. பழி - குற்றம்‌. 
(பொலன்‌ ௮ணி. பொன்னாலே புனை; பொன்‌ என்ற 

சொல்லே பொலன்‌ என்று ஆயிற்று. எருத்நம்‌ - கழுற்று, 
'பொலிந்த - விளங்கிய. கண்டிகும்‌ - கண்டோம்‌. மற்றப்‌ 
புலவர்களும்‌ ஊர்வலத்தைக்‌ சுண்டு கஸித்தமையால்‌ சுண்‌ 
டோம்‌ என்று பன்மையாற்‌ சொன்னார்‌. @ 

இமயமும்‌ குமரியும்‌ 

கடம்பர்களை வென்ற சிறப்பையும்‌ களிறூர்ந்த 

சிறப்பையும்‌ பாராட்டிய புலவர்‌ சேரலாதன்‌ பெற்ற 
வெற்றிகளில்‌ தலைமை பெற்றதை இனிச்‌ சொல்ல 
வருகிறார்‌. இமயத்தளவும்‌ சென்று, இடையிலே 
எதிரிட்ட மன்னர்களை வென்ற பெருமையினால்தான்‌ 
'நெடுஞ்சேரலாதன்‌ இமயவரம்பன்‌ நெடுஞ்சேரலாதன்‌ 
ஆனான்‌. அந்த வெற்றியைச்‌ சொல்லாமல்‌ இருக்க 
லாமா? அதைச்‌ சொல்லாவிட்டால்‌ சேரலாதனுடைய 

வெற்றிப்‌ புகழ்‌ முற்றுப்‌ பெறாது. ஆதலின்‌ இந்தப்‌ 
பாட்டை. நிறைவுறுத்த வந்த புலவர்‌, சேர மன்ன 
னுடைய வெற்றிகளில்‌. சிகரமாக நிற்கும்‌ அதனைப்‌ 
பாட்டுக்குச்‌.சிகரமாக வைத்து முடிக்கிறார்‌. 

சேரமானுடைய வீரத்துக்கு இமயமும்‌ குமரியுமே 
எல்லைகள்‌. வடக்கே ஓங்கி உயர்ந்த இமயத்தில்‌ 
அவன்‌ புலியைப்‌ பொறித்து வந்தவன்‌. இமயத்துக்கு 
அவனோடு சென்று வந்த வீரர்கள்‌ அந்த அரிய 

செயலைப்பற்றிச்‌ சொல்வதைப்‌ புலவர்‌ கேட்டிருக்கிறார்‌. 

.இமயக்‌ காட்சியை அவர்கள்‌ விரித்துக்கூறக்‌ கேட்டவர்‌ 

கண்ணனார்‌. அச்‌ செய்திகள்‌ இப்போது நினைவுக்கு 

வருகின்றன. 

இமயத்தின்‌ புகழ்‌ மிகப்‌ பெரிது. உலகத்தில்‌ 

உள்ள மலைகளிலெல்லாம்‌ பெரியது அது; சிவபெருமா 

னுக்குரிய கைலாயத்தைத்‌ தன்பாலுடையது. அதன்‌ 

பெருமையைப்‌ பல நாட்டுப்‌ புலவர்களும்‌ பல மொழிப்‌ 

புலவர்களும்‌ பாடியிருக்கிறார்கள்‌. அதன்‌ இசை மிகப்‌ 

பெரிது; பேரிசை இமயம்‌ அது. 

அங்கே உள்ள மரம்‌, விலங்கு, மக்கள்‌ இவர்களைப்‌ 

பற்றி அந்த வீரர்கள்‌ சொன்னவை நினைவுக்கு 

வருகின்றன. 

மலைச்‌ சாரல்களில்‌ முள்ளு முருங்கை மரங்கள்‌ 

அடர்ந்திருக்கின்றன. அவற்றினிடையே கவரிமான்‌ 

கள்‌ உறங்குகின்றன. அந்த உறக்கத்தில்‌ அவை 

கனவு காண்கின்றன. நல்ல புல்லை உண்டு, அருவி 

நீரை உண்பதில்‌. அவற்றிற்கு விருப்பம்‌ அதிகம்‌. 

விருப்பமான பொருள்களைக்‌ கனவிலே காண்பது 

இயற்கை. ஆகையால்‌ கவரி மான்கள்‌ பரந்து விளங்‌ 

கும்‌ அருவியையும்‌ நரந்தப்‌ புல்‌ படர்ந்த வெளியையும்‌ 

கனவிலே காண்கின்றன. | 

முனிவர்கள்‌ இமயமலைப்‌ பகுதியிலே வாழ்கிறார்‌ 

கள்‌. கவரிமான்‌ அவர்களின்‌ அன்பினாலே வளர்பவை. 

இமயத்தை வடக்கு எல்லையாகக்‌ கொண்டு, 

தெற்கே உள்ள கன்னியாகுமரியைத்‌ தெற்கெல்லையாக

உடையது பாரத நாடு. “தென்குமரி வடபெருங்கல்‌!? 

என்று இந்த நாட்டின்‌ எல்லையைப்‌ பிற புலவர்களும்‌ 

சொல்வார்கள்‌. இம௰ய முதல்‌ குமரி வரையில்‌ பரந்த பாரத 

நாட்டில்‌ வாழும்‌ மனிதர்கள்‌ உள்ளப்‌ பண்பால்‌ ஒத்த 

வர்கள்‌. உடையும்‌, உணவும்‌, உரையும்‌ வேறு வேறாக 
இருந்தாலும்‌ உள்ளப்‌ பண்பு ஒன்றுதான்‌, சால்பு, 

- சான்றாண்மை, பண்பாடு (௦1110) என்று சொல்லும்‌ 
இயல்பு பாரத நாடு முழுவதுக்கும்‌ ஒன்றுதான்‌.* தமிழ்‌ 

நாட்டு மன்னர்கள்‌ பாரத நாடு முழுவதையும்‌ ஒரு 

குடைக்கீழ்‌ ஆளுவதையே தங்கள்‌ லட்சியத்தின்‌ 
முடிவாக எண்ணினர்‌, அதற்கு அப்பால்‌ சென்று 
நாடு பிடிக்கும்‌ ஆசை அவர்களுக்கு இல்லை. 

நெடுஞ்சேரலாதனும்‌ பாரதநாடு முழுவதும்‌ தன்‌ 
ஆணையில்‌ நிற்க விரும்பினான்‌. மூனிவர்‌ வாழும்‌ 
இமயம்‌ முதல்‌ தென்னங்‌ குமரிவரையில்‌ பரந்து கிடக்‌ 
கும்‌ பாரத நாட்டில்‌ இடையிலே உள்ள மன்னர்களில்‌ 
தன்‌ ஆணைக்கு அடங்காமல்‌ மிஞ்சி எதிர்த்தவர்‌ 
களை யெல்லாம்‌ அவன்‌ அடக்கினான்‌. அவர்களுடைய 
வீரம்‌ முழுவதும்‌ ஒழிய, எதிர்‌ நின்று போரிட்டு 
வென்றான்‌. அதனால்‌ அவன்‌ வெற்றிப்‌ புகழ்‌ இமயத்‌ 
தையும்‌ குமரியையும்‌ எல்லையாகக்‌ கொண்டு நிரம்பியது. 
இந்தத்‌ திக்விஜயத்தைப்‌ புலவர்‌ பாடிப்‌ பாட்டை 
நிறைவு செய்தார்‌. 

கவிர்ததை சிலம்பில்‌ துஞ்சும்‌ கவரி 
பரந்து இலங்கு அருவியொடு EF BBD Kew oy ib 

* இதன்‌ விரிவை ' இமயமும்‌ குமரியும்‌ * என்ற கட்டுரையில்‌ 
காணலாம்‌, த 

ஆரியர்‌ துவன்‌ றிய பேரிசை இமயம்‌ 

தென்னங்‌ குமரியொடு ஆயிடை 

ஐஓ5, மன்மீக்‌ கூறுநார்‌ மறம்தபக்‌ கடந்தே, 

ஓ முள்ளு முருங்கைமரம்‌ நெருங்கிய மலைப்‌ பக்கத்தில்‌ 
துயிலும்‌ கவரிமான்‌, பரவி விளங்கும்‌ அருவியோடு நரந்தப்‌ 
புல்லைக்‌ கனவிலே காணும்‌, முனிவர்‌ நெருங்கி வாழ்வதும்‌ 

பெரும்‌ புகழை உடையதுமாகிய இமயம்‌, தென்றிசையிலே 
யுள்ள அழகிய கன்னியாகுமரி,-- அவற்றினிடையே உள்ள 

மன்னர்களில்‌ தன்‌ சொல்லுக்கு மேற்பட்டுக்‌ கூறிய பகை 

மன்னர்களின்‌ வீரம்‌ கெடும்படி எதிர்‌ கின்று போரிட்டு 

வென்று. 

கடர்து, யானைமேல்‌ கொண்டு பொலிந்த என்று 
மூன்னே உள்ளவற்றோடு இணைத்துப்‌ பொருள்‌ செய்ய 
வேண்டும்‌. 

கவிர்‌ - முள்ளு முருங்கை, இங்கே அந்த மரத்தின்‌ 

இனமாகிய பலாச மரத்தைச்‌ சொன்னதாகக்‌. கொள்வது 

பொருத்தமாக இருக்கும்‌. பலாசம்‌ என்பது புரசமரம்‌ 

என்று வழங்குகிறது. : ததை - செறிந்த. சிலம்பு - மலைப்‌ 

பக்கம்‌. கவரி - கவரிமான்‌. நரந்தம்‌-நரந்தப்‌ பூல்‌. இது கவரி 

மானுக்கு விருப்பமான உணவு. :**நரந்தை நறும்புல்‌ மேய்ந்த 

கவரி” (13.2) என்று புறநானூற்றில்‌ வருகிறது, கனவும்‌ - கனவு 

காணும்‌. ஆரியர்‌ - முனிவர்‌, துவன்‌.றிய-நெருங்கி வாழும்‌. 

இசை - புகழ்‌. ஆயிடை - அவற்றின்‌ இடையிலே. மன்‌ - 

மன்னர்களில்‌. மீக்கூறுகர்‌ - தன்‌ சொல்லுக்கு மேலே மிழடுக்‌ 

குப்படப்‌ பேசுவோர்‌. மறம்‌ - வீரம்‌, தப-கெடும்படி.. கடக்து - 
வஞ்சியாது எதிர்‌ நின்று கொன்று. ஒ 

இமயமலையின்‌ மேல்‌ பல முனிவர்கள்‌ ஆசிரமம்‌ 

அமைத்துக்கொண்டு தவம்‌ புரிந்து வருவதை வேறு 
த ்

புலவர்களும்‌ சொல்லியிருக்கிறார்கள்‌. அவர்களுடைய 

ஆசிரமங்களுக்கு அருகே பல வகை மான்கள்‌ ௮ச்௪ 

மின்றித்‌ துயிலும்‌ காட்சியை அவர்கள்‌ காட்டுகிறார்கள்‌. 

(தவிர்ததை சிலம்பில்‌ துஞ்சும்‌ என்றது, ஆண்டு 

உறையும்‌ ஆரியர்‌ ஆணையானே, முருக்‌ கென்னும்‌ 
முள்ளுடை மரமும்‌ “'மயிர்நீப்பின்‌ வாழாக்‌ கவரிமா"! 
என்று சிறப்பிக்கப்‌ பட்ட தன்‌ மயிர்க்கும்‌ வருத்தம்‌ 
செய்யாமையால்‌, அக்‌ கவிர்‌ செறிந்த சிலம்பின்‌ 
கண்ணே இனிதாக உறங்கும்‌' என்று எழுதுவர்‌ 
பழைய உரையாசிரியர்‌. 

சு 

குமட்டூர்க்‌ கண்ணனார்‌ பாட்டைத்‌ தொடங்கும்‌ 
போதே முருகனுடைய வீரச்‌ செயலை நினைத்துப்‌ 
பிறகே சேரனை நினைக்கிறார்‌. தாம்‌ பாடிய பத்துப்‌ 

பாட்டுக்குத்‌ தனியே கடவுள்‌ வணக்கம்‌ பாடாவிட்‌ 
டாலும்‌, எடுத்தவுடன்‌ ஆறு அடிகளால்‌ ஆறுமுகப்‌ 
பெருமானுடைய வீரச்‌ சிறப்பைப்‌ பாடினார்‌. 

| அப்பால்‌ சேரலாதனுக்கு அப்‌ பெருமானை ஒப்‌ 

பாக்கி அவன்‌ .கடம்பறுத்ததையும்‌, யானையின்‌ மேல்‌ 
உலா வந்ததையும்‌, இம௰யமளவும்‌ தன்‌ வெற்றிச்‌ சிறப்‌ 

“பைப்‌ பரப்பியதையும்‌ பாடினார்‌. பாட்டு முழுவதும்‌ 

வருமாறு: ப | 

வரைமருள்‌ புணரி வான்‌ பிசா உடைய 

வளிபாய்ந்து அட்ட்‌ துளங்கு இருங்‌ கமஞ்சூல்‌ 

நளிஇரும்‌ பரப்பின்‌ மாக்கடல்‌ முன்னி ௭ 

்‌ அணங்குடை அவுணர்‌ ஏமம்‌ புணாக்கும்‌ 

5S. சூருடை முழுமுதல்‌ தடிந்த பேரிசைக்‌

கடுஞ்சின விறல்வேள்‌ கனிறுஊர்ந்‌ தாங்குச்‌ 

செவ்வான்‌ ஏஃகம்‌ விலங்குநர்‌ அறுப்ப 

அருதிறம்‌ இறந்த புண்‌உமிழ்‌ குருதிவின்‌ 
மணிதநிற இருங்கழி நீரீநிறம்‌ பெயர்ந்து 

மனாலக்‌ கலவை போல அரண்கொன்று 

முரண்மிகு சிறப்பின்‌ உயர்ந்த Bat B55 GO 

பலர்மொ௫ந்து ஓம்பிய இரள்பூங்‌ கடம்பின்‌ 

கடியுடை முழுமுதல்‌ துமிய ஏஎய்‌ 

வென்று எறி முழங்குபணை செய்த்‌ வெல்போர்‌ 

நார்‌அரி நறவின்‌ ஆர மார்பிற்‌ 

போர்அடு தானைச்‌ சேர லாத 

மார்புமலி பைந்தார்‌ ஓடையொடு விளங்கும்‌ 

வலன்‌உயர்‌ மருப்பிற்‌ பழிதீர்‌ யானப்‌ 

பொலன்அணி எருத்தம்‌ 

மமல்கொண்டு பொலிந்தநின்‌ 

பலர்புகழ்‌ செல்வம்‌ இனி துகண்‌ டிகுமே; 

கவிர்ததை சிலம்பில்‌ துஞ்சும்‌ சவரி 

பரந்து இலங்கு அருவியொடு நரந்தம்‌ கனவும்‌ 

ஆரியர்‌ துவன்‌.றிய பேரிசை இமயம்‌ 

தென்னங்‌ குமரியொடு ஆயிடை 

மன்மீக்‌ கூறுநர்‌ மறந்தபக்‌ கடந்தே, 

ஓ சேரலாத, வேள்‌ களிறு ஊர்ந்தாங்கு, மன்மீக்‌ 

கூறுநர்‌ மறம்தபக்‌ கடந்து, யானை எருத்தம்‌ மேல்‌ கொண்டு 

பொலிந்த நின்‌ செல்வம்‌ கண்டிகும்‌ என்று இணைத்துப்‌ 

பொருள்‌ கொள்ளவேண்டும்‌. (சேரனுக்கு முருகக்‌ கடவுளை 

உவமை கூற வந்த புலவர்‌, கடலிற்‌ சென்று கடிமரம்‌ 

தடிதலும்‌ sol ort say ஆகிய பொதுத்‌ தொழில்களை 

இருவர்க்கும்‌ சார்த்தி உரைத்தனர்‌” என்று ஐயரவர்கள்‌ 

'எழுதியிருக்கிறார்கள்‌. @ ப

பதிற்றுப்பத்தில்‌ உள்ள ஒவ்வொரு பாட்டுக்கும்‌ 

உரிய துறை, வண்ணம்‌, தூக்கு, பெயர்‌ என்பவற்றைத்‌ 

தனியே பாட்டிற்குப்‌ பின்‌ குறித்திருக்கிறார்கள்‌. இந்தப்‌ 

பாட்டுக்கு உரியன வருமாறு : 

துறை - செந்துறைப்‌ பாடாண்‌ பாட்டு. 

வண்ணம்‌ - ஒழுரு வண்ணம்‌. 

நூக்கு - செந்தூக்கு. 
பெயர்‌ - புண்‌ உமிழ்‌ ருருதி. 

துறை: இது புறப்பொருளைச்‌ சொல்லும்‌ பாட்டு; 

ஆதலின்‌ புறப்‌ பொருளுக்குரிய திணையும்‌ துறையும்‌ 
அமைந்தது. ஒருவரைப்‌ புகழ்வதைப்‌ பாடாண்‌ திணை 
என்று புலவர்‌ கூறுவர்‌. இந்தப்‌ பாட்டு, பாடாண்‌ 

திணையைச்‌ சார்ந்தது. அதில்‌ செந்துறை யென்பது 
மக்களைப்‌ பாடுவது. *செந்துறையாவது விகார வகை 
யான்‌ அமரராக்கிச்‌ செய்யும்‌ அறுமுறை வாழ்த்தினைப்‌ 
போலாது, உலகினுள்‌ இயற்கை வகையான்‌ இயன்ற 
மக்களைப்‌ பாடுதல்‌.” (தொல்காப்பியம்‌, புறத்திணை இயல்‌, 
97, நச்சிறுர்க்கிளியர்‌ உரை.) சேரமானுடைய வெற்றிப்‌ 

புகழை நடந்தபடியே பாடியமையால்‌ இது செந்துறை 
யாயிற்று. | 

வண்ணம்‌ : எழுத்துக்களின்‌ அமைதியாலும்‌ சொற்‌ 
களின்‌ இணைப்பாலும்‌ அமையும்‌ ஓசை வகைக்கு 
வண்ணம்‌ என்று பெயர்‌. பிற்‌ காலத்தில்‌ சந்தம்‌ 
என்று சொல்வார்கள்‌, இசைப்‌ பாடல்களில்‌ மெட்டு 
என்று சொல்லும்‌ உறுப்பைப்‌ போன்றது இது. பல 

வகை உறுப்புக்களை யுடைய பாட்டுக்கள்‌ சில உண்டு, 
கலிப்பா முதலியன அவை. அவற்றைச்‌ சொல்லும்‌

போது நடு நடுவிலே நிறுத்தி மெட்டை மாற்ற 

வேண்டும்‌. ஆசிரியப்‌ பாவாகிய இதில்‌ அப்படி மாற்ற 

வேண்டிய அவசியமே இன்றித்‌ தொடர்ந்து படித்துக்‌ 

கொண்டு செல்லும்படி அமைந்தமையால்‌, இது ஒழுகு 

வண்ணம்‌ ஆயிற்று. அற்று அற்றுச்‌ செல்லாமல்‌ ஒழுகிய 
ஓசையாற்‌ செல்வது இது. (தொல்காப்பியம்‌, செய்யுள்‌ 

இயல்‌, 226.) 

தூக்கு: பாட்டுக்குத்‌ தாளம்‌ உண்டு. தூக்கு 

என்றது தாளத்தை. ஆசிரியப்பாவில்‌ வேறு அடிகள்‌ 

விரவாமல்‌ ஆசிரிய அடிகளே வந்தால்‌ அதில்‌ அமையும்‌ 
தூக்கு, செந்தூக்கு. இப்‌ பாட்டு, செந்தூக்கைப்‌ 

பெற்றது. 

பெயர்‌: ஒவ்வொரு பாட்டிலும்‌ சிறப்புடைய தாகக்‌ 

கருதிய ஒரு தொடரை அந்தப்‌ பாட்டின்‌ பெயராக 

அமைத்திருக்கிறார்கள்‌. இந்தப்‌ பாட்டின்‌ எட்டாவது 
அடியில்‌ வரும்‌ 'புண்‌ உமிழ்‌ ருருதி' என்ற தொடரையே 
இதன்‌ பெயராக வைத்துள்ளார்கள்‌. அதற்குரிய 

காரணத்தை, 'அருநிறந்‌ திறந்த என முன்வந்த 
அடைச்‌ சிறப்பானும்‌, மணிநிற இருங்கழி நீர்நிறம்‌ 

பெயர்ந்து மனாலக்‌ கலவை போல எனப்‌ பின்வந்த 

அடைச்சிறப்பானும்‌ இதற்குப்‌ புண்ணுமீழ்‌ குருதி என்று 
பெயராயிற்று” என்று பழைய உரையாசிரியர்‌ குறிப்‌ 

பிடுகிறார்‌. 

இந்தப்‌ பாட்டைப்‌ படிக்கும்‌ போது, கழியில்‌ குருதி 
வெள்ளம்‌ சென்று கலந்து அதில்‌ உள்ள நீரின்‌ 
நிறத்தை மாற்றிச்‌ செக்கச்‌ செவேலென்று குங்குமக்‌ 
குழம்பு கரைத்தாற்போன்ற தோற்றத்தோடு விளங்‌

கும்படி செய்யும்‌ காட்சி அகக்‌ கண்ணில்‌ தோன்று 

கிறது. ஆதலின்‌ இதற்கு அந்தத்‌ தொடரையே வைத்‌ 
தார்கள்‌ போலும்‌! 

... இது பதிற்றுப்பத்தில்‌ இரண்டாம்‌ பத்தின்‌ முதற்‌ 

பாட்டு; நூலில்‌ 21-ஆம்‌ பாட்டு. 

(இதனாற்‌ சொல்லியது, அவன்‌ வெற்றிச்‌ செல்வச்‌ 

சிறப்பு' என்பது பழைய ஆசிரியர்‌ கூறும்‌ கருத்து.



புது வள்ளம்‌ 

இமயவரம்பன்‌ நெடுஞ்‌ சேரலாதனுக்குப்‌ பின்‌ 

அவனுடைய தம்பி பல்யானைச்‌ செல்கெழு குட்டுவன்‌ 

என்பவன்‌ சேரநாட்டில்‌ செங்கோல்‌ ஓச்சி வந்தான்‌. 

அவன்‌ போர்‌ பல செய்து வென்றாலும்‌ நாட்டில்‌ 

அமைதி நிலவவேண்டும்‌ என்ற விருப்பம்‌ உடை 

யவன்‌.  அரசச்‌ செல்வத்தால்‌ பிறருக்கு நன்மை 

உண்டாகும்படி செய்பவன்‌. உலகம்‌ நிலையாதது 

என்றும்‌ இறைவனுடைய அருளைப்‌ பெறுவதே மக்கட்‌ 

பிறப்பின்‌ பயன்‌ என்றும்‌ உணர்ந்தவன்‌. 

அவன்‌ காலத்தில்‌ நாட்டில்‌ அமைதி பரவியது. 

புலவர்கள்‌ அவனைப்‌ பாடிப்‌ பாராட்டினர்‌. கெள தமனார்‌ 

என்ற புலவர்‌ அவனைப்‌ பத்துப்‌ பாடல்களால்‌ 

புகழ்ந்தார்‌. பதிற்றுப்‌ பத்தில்‌ மூன்றாம்‌ பத்தாக அவை 

அமைந்துள்ளன. கெளதமனார்‌ அகப்‌ பொருளில்‌ 

பாலைத்‌ திணயைப்‌ பாடுவதில்‌ வல்லவர்‌. அதனால்‌ 

பாலைக்‌ கெளதமனார்‌ என்று அவரைச்‌ சிறப்பித்துச்‌, 

சொல்வார்கள்‌ . 

போர்‌ வீரர்களுக்கு எப்போதும்‌ போர்‌ இருந்து 

கொண்டே இருந்தால்‌ மகிழ்ச்சியாக இருக்கும்‌. போர்‌ 

என்ற சொல்லைக்‌ கேட்டாலே அவர்களுடைய தோள்‌ 

பூரிக்கும்‌. அவர்களுக்கெல்லாம்‌ நாட்டை . ஆளும்‌ 

ஆட்சியிலே பொறுப்பான வேலைகளைக்‌ கொடுத்து, 

போரில்‌ வெளியாகும்‌ அவர்களுடைய ஆற்றலை நாட்‌ 

டைக்‌ காக்கும்‌ திறத்தில்‌ பயன்படச்‌ செய்தான்‌. பகை

வரை அழிக்கும்‌ செயலில்‌ முன்‌ நிற்கும்‌ அவர்களை 
நாட்டின்‌ வளப்பத்தை மிகுதியாக்கும்‌ செயலில்‌ ஈடுபடுத்‌ 
தினான்‌. எங்கும்‌ திருமகள்‌ விலாசம்‌ நிறைந்திருந்தது. 

பேராறு என்ற ஆற்றில்‌ நீர்வளம்‌ மலிந்திருந்தது. 
இவற்றை யெல்லாம்‌ கெள தமனார்‌ பாடுகிறார்‌. 

ஸ்‌ 

சேர நாடு விரிந்தது. அது செல்வம்‌ நிரம்பி 
விளங்குகிறது. அதற்குக்‌ காரணம்‌ சேர மன்ன 
னுடைய அரசாட்சி. அவனுடைய படையில்‌ பல 
வீரர்கள்‌ இருந்தார்கள்‌. போரில்‌ பகை மன்னரை 
வெல்லும்‌ ஆற்றலுடையவர்கள்‌ அவர்கள்‌; பெரிய 
வெற்றியை உடையவர்களாக இருந்த மன்னர்கள்‌ 

முன்பெல்லாம்‌ சேரனுக்குப்‌ பகைவராக வந்து எதிர்த்‌ 
தார்களானால்‌ அவர்களைப்‌ புறங்காணும்‌ திறலினர்‌. 
படையில்‌ சிறப்பான பகுதி யானைப்படை. பகைவ 

ருடைய படையில்‌ பசிய கண்ணையுடைய யானைகள்‌ 
எவ்வளவு இருந்தாலும்‌ அவற்றின்‌ வரிசையை, ஒரே 
கூட்டமாக நிற்கும்‌ அணியை, வேலாற்‌ பொருது 
அழிக்கும்‌ பெருந்திறலை உடையவர்கள்‌ சேரனுடைய 

“மறவர்கள்‌; தம்முடைய வலிமையை யெல்லாம்‌ 

செலுத்தி வேலை எறிந்து வெற்றி கொள்பவர்கள்‌. 
யானையை எறிந்து கொல்லும்‌ வீரமே சிறந்த வீரம்‌. 

“களிறு எறிந்து பெயர்தல்‌ காளைக்குக்‌ கடனே”! என்று 

ஒரு தாய்‌ சொல்வதாக ஒரு பாடல்‌ உண்டு. இந்த 

மறவர்‌, . பெருவிறலையுடைய பகைவரநு பைங்கண்‌ யானை 
ஒன்றி நிற்கும்‌ நிரை (வரிசை) அழியும்படியாகத்‌ தம்‌ 

உரத்தைப்‌ புலப்படுத்தி வேலால்‌ எறியும்‌ வீரம்‌

உடையவர்‌. அப்படி யானையை வேலால்‌ எறியவே, 

யானை மேலிருந்து பெருகும்‌ இரத்தம்‌, அவர்‌ காலிலே 

பட்டுக்‌ கறையாக நிற்கும்‌. இரத்தக்‌ கறையையுடைய 

அடிக்கு மேலே காலில்‌ வீரக்கழலை அணிந்திருக்கி 

Gian. gata மிக்க கடுமையானவர்கள்‌; பெரிய 

வீரர்கள்‌; கடுமா மறவர்‌, அவர்களுடைய தோள்வலியை 

அளவிட முடியுமா? அம்புகளைத்‌ தொடுத்து விட்டால்‌ 

அவை மிக்க வேகமாகச்‌ சென்று குறியைத்‌ 

தாக்கும்‌. 

இப்போது அந்த வீரர்கள்‌ வில்லையும்‌ அம்பையும்‌ 

தொடுவதில்லை. வேகமாகச்‌ செல்லும்படி அம்பு 

தொடுத்தலை அடியோடு மறந்து விட்டார்கள்‌. போர்‌ 

இருந்தால்தானே அம்பு தொடுக்க வேண்டும்‌? சேர 

மன்னனுடைய செங்கோல்‌ ஆட்சியில்‌ போரே இல்லை. 

அந்த மறவர்கள்‌ முன்பு வெளிப்படுத்திய வீரம்‌ மற்ற 

மன்னர்களுடைய நினைவில்‌ இருப்பதனால்‌ அவர்கள்‌ 

சேர அரசனோடு போர்‌ செய்ய இப்போதும்‌ அஞ்சி 

னார்கள்‌. மறவர்‌ வில்‌ எடுத்தாலும்‌ எடுக்காவிட்டாலும்‌, 

அவர்கள்‌ சேர நாட்டில்‌ இருக்கிறார்கள்‌ என்ற நினைவு 

ஒன்றே பகைவர்களுக்கு அச்சத்தைத்‌ தந்தது. அவர்‌ 

களும்‌ போர்‌ செய்தலை மறந்து, சேரனுக்குத்‌ திறை 

யளக்கும்‌ மன்னர்களாகி வாழ்ந்தனர்‌. | 

போர்‌ இல்லாதது மாத்திரமா? _மறவர்களைப்‌ 

போருக்கு மாத்திரம்‌ பயன்‌ படுத்திக்கொண்டு மற்றக்‌ 

காலங்களில்‌ அவர்களுடைய தோள்‌ தினவு எடுக்கும்படி 

சும்மா இருக்கச்‌ செய்வதனால்‌ பயன்‌ இல்லை என்று 

எண்ணினான்‌ சேரன்‌. அவர்களுக்கு வேறு வேலை

கொடுத்தான்‌. போர்‌ இல்லாமையாலும்‌ வேறு செயல்‌ 

களில்‌ ஈடுபட்டதனாலும்‌ அவர்கள்‌ அம்பு தொடுத்தலை 

மறந்து போனார்கள்‌. அப்படிச்‌ சேரமான்‌ கொடுத்த 

வேலை என்ன? சேர அரசு முழுவதையும்‌ காக்கும்‌ 

உரிமையும்‌ கடமையும்‌ கொண்ட சேரமான்‌ அந்தக்‌ 

_ கடுமா மறவருக்கும்‌ நாடு காவலாகிய தொழிலை அளித்‌ | 

தான்‌. அங்கங்கே மறவர்‌ தலைவரை அதிகாரியாக 

நிறுவி நாட்டைக்‌ காக்கச்‌ செய்தான்‌. அவர்கள்‌ பெரு 

மிதத்தோடு அந்த வேலையைச்‌ செய்து வந்தார்கள்‌. 

அந்த வேலை அவர்களுக்கு உகந்ததாக இருந்தது. 
இல்லையானால்‌ அவர்கள்‌ கடமைக்காக வேறு வேலையில்‌ 

ஈடுபட்டிருந்தாலும்‌ உள்ளத்துக்குள்‌ எப்போதும்‌ வில்‌ 
லும்‌ அம்புமே குடிகொண்டிருக்கும்‌. இப்பொழுதோ 
அவர்கள்‌ மேற்கொண்ட வேலை அவர்களுக்கே 
மகிழ்ச்சியை அளித்ததனால்‌ அவர்கள்‌ அம்பை விடு 
வதையே மறந்துபோனார்கள்‌. ' அவர்கள்‌ தங்கள்‌ 
அதிகாரத்திற்கு உட்பட்ட நாடுகளில்‌ யாதொரு 
குறையும்‌ வராமல்‌ காவல்‌ புரிந்து வந்தார்கள்‌. உடம்‌ 

_ பின்‌ ஒவ்வோருறுப்பும்‌ வளம்‌ பெற்றால்‌ உடம்பு முழு 
வதும்‌ வளம்‌ பெறுவது போல, நாட்டின்‌ பகுதிகளைக்‌ 

கடுமா மறவர்‌ காவல்‌ செய்ததனால்‌ நாடு முழுவதும்‌ 

வளப்பமான வாழ்வைப்‌ பெற்றது. 

சேரமானும்‌ நாட்டின்‌ நன்மைக்கு உரியவற்றை 
ஆராய்ந்து செய்து வந்தான்‌. மனிதர்களுடைய நல்‌ : 
வாழ்வுக்கு இன்றியமையாதது உணவு. சேரனுடைய ' 
ஆட்சியில்‌ வயல்கள்‌ நன்றாக விளைந்தன. விளைவு : 
முட்டுறவே இல்லை. சேர நாடு மக்கள்‌ இன்ப வாழ்வு _

நடத்தும்‌ இடம்‌; துன்பம்‌ என்பதே இல்லாத உறையுள்‌” 

என்ற புகழ்‌ எங்கும்‌ பரவியது. பகையாலும்‌ பசியாலும்‌ 
பிணியாலும்‌ துன்பம்‌ அடையாமல்‌ மக்கள்‌ மேன்‌ 
மேலும்‌ வளம்‌ பெற்று வாழ்ந்தார்கள்‌. அவ்வாறு; 

சேரமான்‌ நாடுகாவலாகிய தன்‌ தொழிலை ஆற்றினான்‌. 

பகைவர்‌ செய்யும்‌ கொடுமை அந்த நாட்டில்‌ 

இல்லை. அவர்களைக்‌ கண்டு அஞ்சி நடுங்கி அலறும்‌ 

ஓலக்‌ கூரல்‌ இல்லை. வெம்மையால்‌ விளைந்த ஆரவாரம்‌. 

இல்லை. ஆனால்‌ வேறு ஒரு வகையான பூசல்‌ (ஆர 
வாரம்‌) உண்டு. இந்த ஆரவாரம்‌, பகைவர்‌ வந்தால்‌ 
அவரைக்‌ கண்டு செய்யும்‌ முழக்கத்தைப்‌ போல ஒரு 
கால்‌ தோற்றலாம்‌. ஆனால்‌ அந்த முழக்கம்‌ அச்சத்‌. 

தால்‌ எழுவது; இந்த ஆரவாரம்‌ மகிழ்ச்சியால்‌ 
எழுவது. 

சேர நாட்டுக்கு வளப்பம்‌ தரும்‌ ஆறுகளில்‌: 

பேராறு தலைமையானது. அந்த நாட்டில்‌ உள்ள ஆறு. 

களில்‌ அதுவே பெரிதாதலின்‌ அதற்குப்‌ பேராறு 
என்ற பெயர்‌ வந்தது. அது எப்போதும்‌ நீர்‌ அருமல்‌ 

ஓடிக்கொண்டிருக்கும்‌ ஆறு; ஜீவ நதி. கதிரவன்‌ 
வெப்பம்‌ அதிகமாகிக்‌ கோடை நீண்டால்‌ மலைகளின்‌ 
வளப்பம்‌ குறையும்‌; பசுமை குறையும்‌. பச்சைப்‌ பசே: 

லென்று இருந்த அழகிய தோற்றம்‌ மாறிப்‌ பொலி 
வழிந்து வெறிச்சென்று இருக்கும்‌; புல்லெள்‌ நிருக்கும்‌. 

நல்ல காலத்தில்‌ அருவிகள்‌ தத்திக்‌ குதித்து நிலப்‌ 
பரப்பை. அடைந்து ஓடும்‌. ஆனால்‌ கோடை நீடிய: 

காலத்தில்‌ அவை வற்றிப்‌ போய்விடும்‌. மலைகளில்‌ 
அருவிகளே இரா. அப்படி ஒரு பஞ்சகாலம்‌ வந்தாலும்‌.

'சேர நாட்டுக்குக்‌ கவலை இல்லை. வறட்சி மிக்க அந்தக்‌ 
காலத்திலும்‌ பேராறு வற்றாமல்‌ வளம்‌ பெருக்கும்‌. 
அதுவும்‌ மலையிலிருந்து வருவதுதான்‌. புனல்‌ மிகுதி 
யாகப்‌ பெற்றுத்‌ தரையிலே இறங்கியவுடன்‌ அதைக்‌ 
கரையிட்டு அணைத்து நாட்டினர்‌ பயன்படுத்திக்‌ 
கொள்ளுகிறார்கள்‌, கரைகளினூடே இறங்கி ஓடும்‌ 
'பேராறு அகன்ற இடத்தை உடையது. தரையில்‌ 
வந்தவுடன்‌, உரிய பருவம்‌ வந்தவுடன்‌ விளையாட்டை 
யெல்லாம்‌ விட்டு விட்டு இல்லறம்‌ செய்யப்‌ புகும்‌ 

மங்கை போல, மலையிலே துள்ளிக்‌ குதித்து வந்த ஆறு 
.கரைக்குள்‌ அடங்கி நாட்டிற்கு வளம்‌ உண்டாக்கு 

கிறது. மண்‌ வளத்தால்‌ சிறப்புப்‌ பெற்ற அகன்ற 
வயல்களிலே பாய்கிறது. அப்படிப்‌ பாய்வதனால்‌ இயல்‌ 
பாகவே நில வளம்‌ பெற்ற அவ்‌ வயல்கள்‌ நீர்‌ வளமும்‌ 
'பெற்று மேலும்‌ மேலும்‌ நல்ல விளைச்சலை உதவு. 
கின்றன. விளைவின்றி வெடித்துக்‌ கிடந்த கரம்பை 
bo மெல்லாம்‌ வளம்‌ பெறுகின்றன. வெடித்த 
பிளப்புகளில்‌ நீர்‌ பாய்ந்து நிறைகிறது. 

பேராற்றில்‌ புதிய வெள்ளம்‌ வருகிறது. சீருடைய 
வியன்புலங்களிலே பாய்ந்து அவற்றின்‌ வளப்பத்தை 
மிகுதியாக்கும்‌ பொருட்டு வருகிறது. போர்‌ செய்யப்‌ 
புகுவார்‌ தழைகளைச்‌ சூடி வேகமாக ஆரவாரத்தோடு 
கண்‌ சிவப்பேற வருவது போலப்‌ புது வெள்ளம்‌ 
வருகிறது. தழைகளும்‌ பூங்‌ கொத்துக்களும்‌ அதன்‌ 
மேல்‌ மிதக்கின்றன. புது வெள்ள நீர்‌ செங்கலங்கலாக 
இருக்கும்‌ அல்லவா? அது கண்‌ சிவந்த படை வீரரை 
அினைப்பூட்டுகிறது. அது வரும்போது ஓசை உண்டா

கிறது. அதைக்கண்ட உழவரும்‌ புது நீரில்‌ விளையாட 
எண்ணிய மக்களும்‌ பறை கொட்டியும்‌ வாயால்‌ 
கூவியும்‌ ஆரவாரம்‌ செய்கிறார்கள்‌. எல்லாம்‌ சேர்ந்து 
பெரிய பூசலாகக்‌ கேட்கின்றன. அந்தப்‌ பூசலல்‌ 
லாமல்‌ வேறு பூசலை அகன்ற இடத்தையுடைய சேர 

நாட்டிலே காண முடியாது. 

சேரனைப்‌ பார்த்து, **நீ அரசு காவல்‌ தொழிலைத்‌. 
தக்கபடி செய்வதனாலே, உன்‌ நாட்டில்‌ பேராற்றுப்‌ 
புது வெள்ளத்தின்‌ பூசல்‌ அல்லாமல்‌ வேறு பூசல்‌ 
இல்லை; கொடுமை இல்லை. நின்‌ நாடு செல்வச்‌ 

சிறப்பை உடையது!” என்று பாடுகிறார்‌ பாலைக்‌ 

கெள தமனார்‌. 

இருஉடைத்‌ தம்ம/ பெருவிறற்‌ பகைவர்‌ 

யைங்கண்‌ யாளைப்‌ புணார்நிரை துமிய 

உரம்துரந்து எறிந்த கறைஅடிக்‌ கழற்காற்‌ 
கடுமா மறவர்‌ கறழ்தொடை மறப்ப 

5. இகாஇனிது தந்து, விலைவுமுட்‌ டுருது 

புலம்பா உறையுள்‌ நீதொழில்‌ ஆற்றலின்‌, 

விடுநிலக்‌ கரம்பை விடர்‌அனா நிறையக்‌ 

கோடை நீடக்‌ குன்றம்‌ புல்லென 

அருவி அற்ற பெருவறற்‌ காலையும்‌ 

10. நிவந்துகரை இழிதரும்‌ நன ந்தலைப்‌ பேரியாற்றுச்‌ 

சருடை வியன்புலம்‌ வாய்பரந்து மி£இயா்‌ 

உவலை சூடி. உருந்துவரு மலிர்நிறைச்‌ 
செ த்நிர்ப்‌ பூசல்‌ அல்லது 

வெம்மை அரிதுநின்‌ அகன்றலை நாடே. 

ஒ செல்வர்‌ சிறப்பை உடையது: முன்பு பெரிய 

வெற்றியை: உடைய பகைவர்களின்‌ பசிய கண்ணையுடைய

யரனைகளது கூடிய அணிவகுப்பு அழிங்து ஒழியும்படியாகத்‌ 

தம்முடைய வலிமையைச்‌ செலுத்தி வேலால்‌ எறிந்த, 

இரத்தக்‌ கறையை உடைய அடிகளையும்‌ வீரக்‌ கழலை 

அணிந்த காலையும்‌ உடைய, கோபம்‌ மிக்க பெரிய வீரர்கள்‌, 

(வேகமாக அம்பு தொடுப்பதை மறந்துவிடும்படி. அவர்களுக்கு 

நாடு கரவலை இனிதாக வழங்கி, வயல்களில்‌ நெல்‌ முதலிய 

வற்றின்‌ விளைவு தடைப்படாமல்‌, வருத்தமில்லாத மக்கள்‌ 

வாழும்‌ இடங்களில்‌ நீ காவல்‌ தொழிலைச்‌ செய்வதனால்‌, 

கோடைக்காலம்‌ கீடித்து நிற்க அதனால்‌ குன்றுகள்‌ பொலி 

வழிய அருவிகள்‌ இல்லையான பெரிய பஞ்ச காலத்திலும்‌, 

Bt மிக்குக்‌ கரையினிடையே வந்து இறங்கும்‌ பரந்த இடத்தை 

யுடைய பேராற்றில்‌, விளைவின்றி விடப்பட்ட ஈரம்பை நிலங்‌ 

களில்‌ வெடிப்பும்‌ பள்ளமும்‌ நிறைய மண்‌ வளத்தால்‌ 

அிறப்புடைய அகன்ற வயல்களினிடத்தே பாய்ந்து 

அவற்றின்‌ விளைவை மிகுதிப்படுத்தும்‌ பொருட்டு, தழைகளை 

மேலிட்டுக்‌ கொண்டு தோற்றத்தை உடையதாகி வரும்‌ 

- வெள்ளத்தின்‌ செந்நிறம்‌ பெற்ற நீரின்‌ ஆரவாரத்தையன்‌ றி, : 

பகைவரால்‌ உண்டாகும்‌ கொடுமை இல்லாதது, கின்‌ அகன்ற 

இடத்தையுடைய நாடு. 

“ரீ தொழில்‌ ஆற்றலின்‌, நின்‌ அகன்‌ றலை நாடு வெம்மை 

அரிது; இருவுடைத்தம்ம!' என்று முடிவு செய்யவேண்டும்‌. 

திரு - வளப்பம்‌, செல்வம்‌; திருமகள்‌ விலாசம்‌. ௮ம்ம: 

வியப்பைக்‌ குறிக்கும்‌ இடைச்‌ சொல்‌, விறல்‌-வெற்றி, பைங்‌ 

கண்‌ - பசுமையான கண்‌; இங்கே பசுமை சிறுமையைக்‌ 

குறித்தது; சிறிய குழந்தையைப்‌ பச்சைக்‌ குழந்தை என்று 

சொல்வது போன்றது, புணர்தல்‌-கூடுதல்‌, நிரை - வரிசை, 

துமிய - வெட்டுண்டு அழிய, உரம்‌ துரச்து-தம்‌ முழு வலிமை 

யையும்‌ செலுத்தி, கறை-இரத்தக்‌ கறை, மறவர்‌ - வீரம்‌. 
கதழ்‌ - விரையும்‌. தொடை - தொடுத்தல்‌; இங்கே அம்பைத்‌

தொடுத்தல்‌. இளை - காவல்‌. முட்டு - தடை. புலம்பா - புலம்‌ 

புதல்‌ இல்லாத; வருந்தாத. உறையுள்‌ - மக்கள்‌ இருப்பிடம்‌. 

தொழிலென்றது இங்கே காடு காவல்‌ தொழிலை. 

விடுநிலம்‌ - பயிர்‌ செய்யாமல்‌ விட்ட நிலம்‌. கரம்பை - 

தரிசு நிலம்‌. விடர்‌ - பிளப்பு, அளை-பொரக்துகள்‌. புல்லென -- 

பொலிவழிய, வறன்‌ - வறட்சி; வறற்காலை - மழையற்ற 

பஞ்ச காலம்‌. சிவந்து - நீர்‌ உயர்ந்து. இழிதரும்‌ - இறங்கி 

வரும்‌. நனந்தலை-அகன்ற இடத்தையுடைய. வியன்புலம்‌ - 

அகன்ற வயல்‌. வாய்‌ - இடத்தில்‌. மி£இயர்‌ - மிகுதியாகச்‌ 

செய்யும்‌ பொருட்டு; மிகுதியென்றது விலாவு மிகுதியை. 

அளை நிறைய, வாய்‌ பரந்து மிகஇயர்‌ என்று கூட்ட 

வேண்டும்‌. ்‌ 

உவலை - தழை. உருத்து - தோற்றத்தைப்‌ பெற்று; 
கோபித்து என்று மற்றொரு பொருள்‌ தோற்றியது. மலிர்‌ 

நிறை - வெள்ளம்‌. பேர்யாற்றில்‌ மிக$இயர்‌ வரும்‌ மலிர்நிறை 

என்று கூட்டுக. பூசல்‌ - ஆரவாரம்‌, வெம்மை - கொடுமை. 

அகன்‌ றலை - அகன்ற இடத்தை உடைய, ஓ 

இதற்குரிய துறை முதலியன வருமாறு : 

துறை - நாடு வாழ்த்து. 
வண்ணம்‌ - ஒழுரு வண்ணம்‌. 

தூக்கு - செந்தூக்கு. 
பெயர்‌ - உருத்துவரு மலிர்நிறை, 

சேரமானுடைய நாடு வெம்மை அரிதென்றும்‌, 

திருவுடைத்‌ தென்றும்‌ கூறியமையால்‌ இது நாடு 
வாழ்த்தாயிற்று. ஒழுகு வண்ணம்‌, செந்தூக்கு என்ப 
வற்றின்‌ இயல்பை முந்திய பாடலின்‌ விளக்கத்திலே 
காணலாம்‌.

புது வெள்ளம்‌ போர்‌ செய்வாரைப்‌ போல வருவ 

தாக வருணித்து அதை “உருத்துவரு மலிர்நிறை' என்று 

சொன்னமையால்‌ அத்‌ தொடரே இந்தப்‌ பாட்டுக்குரிய 

பெயராயிற்று. : 

(இதனாற்‌ சொல்லியது நாடு காத்தற்‌ சிறப்புக்‌ 

கூறியவா எயிற்று என்று பழைய உரையாசிரியர்‌ 

இதன்‌ கருத்தை எடுத்துரைத்தார்‌. 

இது பதிற்றுப்பத்தில்‌ மூன்றாம்‌ பத்தில்‌ எட்டாவது 

பாட்டு. .



வெற்றிமேல்‌ வற்றி 

- காப்பியாறு என்ற ஊரிலே பிறந்தவர்‌ காப்பியறர்‌ 

என்ற புலவர்‌; வஞ்சிமா நகரத்தில்‌ அரசு செலுத்திய 

சேர மன்னனைக்‌ கண்டு அவன்‌ வெற்றிச்‌ சிறப்பையும்‌ 

கொடைச்‌ சிறப்பையும்‌ குணச்‌ சிறப்பையும்‌ அழிந்தார்‌. 

அந்தச்‌ சேர அரசன்‌ முடிசூடியது இயற்கையானா 

முறையில்‌ அன்று. பகைவர்‌ அறியாதபடி முடிசூட்டிக்‌ 

கொண்டான்‌ போலும்‌! அதனால்‌ வழிவழி வந்த சேர 

மன்னருடைய முடி அவனுடைய முடிசூட்டுக்‌ காலத்‌ 

தில்‌ கிடைக்கவில்லை. தலையில்‌ அணியும்‌ கண்ணியும்‌ 

கிடைக்கவில்லை. ஆனால்‌ உரிய காலத்தில்‌ முடிசூட 

வேண்டும்‌ என்ற தீர்மானத்தால்‌ நாரால்‌ ஒரு முடி 

செய்யச்‌ செய்து அணிந்தான்‌. களங்காயினால்‌ சிறிய 

மாலை கோக்கச்‌ செய்து அதையே கண்ணியாக 

அணிந்தான்‌. முடிசூடிய பின்‌ தன்‌ வீரப்‌ பெருமை 

யாலே பகைவர்களை அழித்து யாவரும்‌ போற்றும்‌ 

வண்ணம்‌ வஞ்சிமா நகரில்‌ இருந்து ஆட்சி புரிந்தான்‌. 

மிக்க துணிவோடு குறித்த காலத்தில்‌, நாரால்‌ 

செய்த முடியையும்‌ களங்காய்க்‌ கண்ணியையும்‌ 

அணிந்து செங்கோல்‌ ஏற்றமையினால்‌, அவனை: 

யாவரும்‌ களங்காய்க்‌ கண்ணி நார்முடிச்‌ சேரல்‌ என்று 

வழங்கலாயினர்‌. அவனுடைய இயற்‌ பெயரைச்‌ 

சொல்பவர்களே இல்லாமற்‌ போயினர்‌. புலவர்களும்‌ 

இயற்‌ பெயரை மறந்து சிறப்புப்‌ பெயரையே பாவில்‌ 

. அமைத்துப்‌ புகழ்ந்தனர்‌. இன்று அம்‌ மன்னனுடைய 

8

இயல்பான பெயர்‌ இன்னதென்று தெரிந்துகொள்ள 

முடியவில்லை. களங்காய்க்‌ கண்ணி நார்முடிச்‌ சேரல்‌ — 

என்ற சிறப்புப்‌ பெயரே நமக்குத்‌ தெரியவருகிறது. 

காப்பியாற்றுக்‌ காப்பியனார்‌ களங்காய்க்‌ கண்ணி ; 

நார்முடிச்‌ சேரலைப்‌ புகழ்ந்து பத்துப்‌ பாட்டுக்களைப்‌ , 
பாடினார்‌. அந்தப்‌ பத்துப்‌ பாட்டும்‌ அர்தாதியாக ': 

அமைந்திருக்கின்றன. ஒரு பாட்டின்‌ முடிவில்‌ உள்ள 

தொடரையோ சொல்லையோ அடுத்த பாட்டின்‌ 

தொடக்கமாக அமைத்துப்‌ புலவர்‌ பாடியிருக்கிறார்‌. ' 

இந்தப்‌ பத்துப்‌ பாட்டுக்களும்‌ பதிற்றுப்பத்தின்‌ ' 

நான்காவது பத்தாக இருக்கின்றன. அந்தப்‌ பத்தில்‌ - 

உள்ள ஏழாவது பாட்டைச்‌ சற்றுப்‌ பார்ப்போம்‌. | 

* 

- சேரன்‌ பகைவர்களை வென்று அவர்களுடைய : 
நாட்டுச்‌ செல்வத்தைக்‌ கவர்ந்து வந்தான்‌. தன்னு 
டைய வீரத்தைப்‌ புலப்படுத்துவது ஒன்றுதான்‌ அவன்‌ 

- விரும்பிய பயன்‌, : ஆதலின்‌ அந்த நாடுகளிலே. 

கிடைத்த செல்வத்தை அவன்‌ தனக்கு என்று வைத்‌. 

துக்‌ கொள்ளவில்லை. அவற்றைப்‌ புலவருக்கும்‌ பாண 

ருக்கும்‌ கூத்தருக்கும்‌ வழங்கினான்‌. போரிலே வெற்றி 
உண்டாவதற்குத்‌ துணையாக நின்ற படை. வீரர்களுக்கு 
வழங்கினான்‌. ஆதலின்‌ அவன்‌ போர்‌ செய்ததனால்‌ ' 
துன்பம்‌ அடைந்தவர்கள்‌ பகைவர்கள்‌ மட்டுமே. 
மற்ற யாவரும்‌ இன்பம்‌ அடை ந்தார்கள்‌. | 

Qasr gear செல்வத்தைப்‌ பிறருக்குப்‌ பயன்‌ 

படுத்துவதையே விரும்புகிறவன்‌. அவனுடைய வீர.

மும்‌ ஈகையும்‌ நல்லியல்புகளும்‌ பெரியோர்களுடைய 

உள்ளத்தைல்‌ கவர்ந்தன. அவர்கள்‌ அவனை நீடு 

வாழவேண்டுமென்று வாழ்த்தினார்கள்‌. அவன்‌ 

செல்வம்‌ வளர வேண்டுமென்று வாழ்த்தினார்கள்‌. 

அவர்களே வாழ்த்தும்போது புலவர்கள்‌ வாழ்த்து 

வதற்குக்‌ கேட்கவேண்டுமா? 

நின்‌ செல்வம்‌ வாழ்க! நின்‌ வாழ்வு வாழ்க!" 

என்று புலவர்களும்‌ வாழ்த்தினார்கள்‌, காப்பியாற்றுக்‌ 

காப்பியனாரும்‌, **வாழ்க நின்‌ வளனே! வாழ்க நின்‌ வாழ்க்கை!” 

என்று வாழ்த்தினார்‌. 

அவன்‌ வாழ்வது அவனுக்காக மட்டும்‌ அன்று. 

அவன்‌ வாழ்ந்தால்‌ உலகம்‌ வாழும்‌, உயர்ந்தோர்‌ 

வாழ்வார்கள்‌. நல்லிசைச்‌ சான்றோர்‌ வாழ்வார்கள்‌. 

பாணரும்‌ பொருநரும்‌ கூத்தரும்‌ விறலியரும்‌ வாழ்‌ 

வார்கள்‌. அவ்வளவு பேரையும்‌ தனித்தனியே வாழ்க 

என்று வாழ்த்துவதைவிடச்‌ சேரன்‌ வாழ்க என்று 

வாழ்த்தினால்‌ போதும்‌. அவன்‌ எல்லோருக்கும்‌ 

இன்ப வாழ்வை அளிப்பான்‌. 

- அவன்‌ புகழை ஏத்தும்‌ பெரியோர்கள்‌, அவனு . 

டைய உள்ளம்‌ குளிரவேண்டு மென்ற எண்ணத்தால்‌ 

வாழ்த்தவில்லை. அவர்கள்‌ உண்மையையே சொல்ப 

வர்கள்‌. ஒரு பயன்‌ கருதி ஒன்றைப்‌ பலவாக்கிப்‌ 

புனை ந்து கூறுகிறவர்களும்‌ அல்ல. _ எப்போதும்‌ 

வாய்மையையே மொழியும்‌ வாயை உடையவர்கள்‌. 

வாய்‌ (வாய்மை) மொழி வயர்‌ சேரன்‌ புகழைச்‌ சொல்லி 

ஏத்துவதைப்‌ புலவர்‌ காப்பியனார்‌ கேட்டிருக்கிறார்‌.

சேர மன்னனால்‌ குடிமக்களில்‌ யாருக்கும்‌ தீங்கு. 

நேராது. ஆனாலும்‌ அவனால்‌ மிகுதியான துன்பத்தை 

அடைபவர்கள்‌ இருக்கிறார்கள்‌. அவர்கள்‌ பகைவர்கள்‌, 

அவர்களோடு பொருது அவர்களுடைய நாட்டைக்‌ 

கைப்பற்றுதலும்‌, அவர்கள்‌ நாட்டில்‌ உள்ள பொருள்‌ 

களைத்‌ தன்னுடையன ஆக்கிக்‌ கொள்ளுதலும்‌ ஆகிய 

காரியங்களைச்‌ சேரமான்‌ செய்வதனால்‌ பகைவர்‌ 

களுக்குத்‌ துன்பமல்லாமல்‌ இன்பமா விளையும்‌? 

பகைவரிடமிருந்து பெற்ற பொருள்களைத்‌ தனக்‌ 

கெனப்‌ பாதுகாத்து வைத்துக்கொள்பவன்‌ அல்ல. 

அச்‌ சேரமான்‌. மக்களுக்குத்‌ தங்கள்‌ கலைகளால்‌ மகிழ்ச்‌ 

. சியை உண்டாக்கும்‌ பாணர்‌, பொருநர்‌, விறலியர்‌, 

கூத்தர்‌ என்பவர்களுக்கு நல்ல அணிகலங்களைக்‌ 

கணக்கின்றி வழங்குவான்‌; வாரி வாரி வீசுவான்‌. 

மகிழ்ச்சியை உண்டாக்கும்‌ நகைவர்களாகிய பாணர்‌ 

முதலியோர்‌ அவற்றை நிரம்பப்‌ பெற்று இன்புறு 

வார்கள்‌. 

'கல்வியாலும்‌ கேள்வியாலும்‌ சிறந்தவன்‌ சேர 

மன்னன்‌. பல நற்குணங்களுக்கு இருப்பிடமானவன்‌. 

்‌ பகைவர்களை மிடுக்குடன்‌ பொருது வெற்றி காண்ப 

வனானாலும்‌ பெரியோர்களிடத்தில்‌ பணிந்து நடப்‌ 

பவன்‌. பெருஞ்‌ செல்வம்‌ படைத்தவர்களுக்குப்‌ பணி 

வென்னும்‌ செல்வம்‌ பின்னும்‌ உயர்வைக்‌ கொடுப்பது. 

சேர மன்னன்‌ அந்தப்‌ பணிவுச்‌ செல்வத்தை மிகுதி 

யாகப்‌ பெற்றிருந்தான்‌. அன்றியும்‌, அவனுக்குப்‌ 

பேராசை இல்லை. உலக இன்பங்களையெல்லாம்‌ நுகர 

வேண்டும்‌ என்ற ஆவலும்‌ இல்லை. ஓரளவுக்குப்‌

புலனடக்கம்‌ உள்ளவனாகவே விளங்கினான்‌. ஆன்று 
அவிந்து அடங்கிய சான்றோன்‌ அவன்‌. அவனிடத்தில்‌ 

தகாத தீய குணம்‌ ஒன்றும்‌ இல்லை. குற்றம்‌ தீர்ந்த 
தலைவனாக இருந்தான்‌; செயிர்‌ (குற்றம்‌) தீர்‌ செம்மல்‌ 

என்று புலவர்‌ வாழ்த்தும்‌ பெருமையை உடையவன்‌ 
நார்முடிச்‌ சேரல்‌. 

நார்முடிச்‌ சேரலுக்கு வெற்றிமேல்‌ வெற்றி 
உண்டாயிற்று. அதற்குக்‌ காரணம்‌ அவன்‌ முதலிலே 

பெற்ற வெற்றி. அந்த வெற்றி, பிற மன்னரோடு 
பொருது வென்ற வெற்றி அன்று; தன்‌ நாட்டிலே 

பெற்ற வெற்றி, நாட்டிலே இருந்த பகையை அழித்து 
முதலில்‌ வெற்றி கொண்டான்‌. அந்தப்‌ பகையால்‌. 
குடி மக்கள்‌ நடுங்கினார்கள்‌. ஆம்‌; வறுமையும்‌ பிணி 

யும்‌ வந்தால்‌ குடிகள்‌ துளங்குவது இயல்புதானே? தான்‌ 
முடி சூடியவுடனே நார்முடிச்‌ சேரல்‌ செய்த முதல்‌ 
வேலை, நாட்டில்‌ வறுமையும்‌ பிணியும்‌ இல்லாமல்‌ 
ஒழித்ததே. நாட்டை வளம்‌ படுத்தி மக்களுக்குத்‌ தக்க 
உணவும்‌ உடையும்‌ இருப்பிடமும்‌ போதிய அளவுக்குக்‌ 
கிடைக்கும்படி செய்தான்‌. அதனால்‌ வறுமை நீங்கியது; 
பசி இல்லையாயிற்று; பிணியும்‌ ஒழிந்தது. நாட்டில்‌ 
வாழ்ந்த குடி மக்கள்‌ துளக்கம்‌ நீங்கினர்‌, அதற்குமுன்‌ 

திருத்தமின்றி இன்னல்‌ அடைந்த அவர்கள்‌ வாழ்வு 

திருந்திய வாழ்வாயிற்று. 
மிக முயன்று, துளங்கு குடியைத்‌ திருத்திய செயல்‌. 

எளிதிலே நடப்பது அன்று. "அதன்‌ பொருட்டு அவன்‌ 

எவ்வளவோ வகையில்‌ ஆராய்ந்து ஆவன செய்தான்‌. 
வறுமையோடும்‌ பிணியோடும்‌ அவன்‌ பெரும்‌ போர்‌ .

செய்தான்‌ என்று சொல்வது பொருத்தமாக இருக்கும்‌. 
அந்தப்‌ போரில்‌ அவன்‌ வெற்றி பெற்றான்‌. நாட்டு 
மக்கள்‌ வள வாழ்வு உடையவர்களானால்‌ அதைக்‌ காட்‌ 

டிலும்‌ அரசனுக்குப்‌ பலம்‌ வேறு என்ன வேண்டும்‌? 
அவன்‌ படை கூட்ட எண்ணினான்‌. நடுக்கமடைந்து 
சாம்பிய தங்களை உயர்ந்த வாழ்வு அடையச்‌ செய்த 

மன்னனுக்காக உயிரையும்‌ கொடுக்க முன்வந்தனர்‌ 

குடி மக்கள்‌. பின்னாலே சேர மன்னன்‌ செய்த போரில்‌ 
வெற்றி உண்டாவதற்கு நாட்டு மக்கள்‌ நன்றியறி 
வுடன்‌ திரள்‌ திரளாகப்‌ படையில்‌ சேர்ந்ததே காரணம்‌. 
அவர்கள்‌ அப்படிச்‌ சேர்வதற்குச்‌ சேர மன்னன்‌ 

வறுமையையும்‌ பிணியையும்‌ அடியோடு அழித்துத்‌ 
துளங்கு குடி திருத்திய வென்றியே காரணாம்‌. ஆகவே 

அந்த முதல்‌ வென்றி பின்னாலே பல வென்றிகளை 
உண்டாக்கும்‌ வித்தாக இருந்தது. வெற்றியை, 
வென்றி யென்றும்‌ வலம்‌ என்றும்‌ சொல்வர்‌, அந்த 
முதல்‌ வென்றி பல வலங்களை உண்டாகும்படி செய்த 
தனால்‌ அதனை வலம்படு வெள்றி என்று சொல்வது எவ்‌ 
வளவு பொருத்தமாக இருக்கும்‌! 

இந்த முதல்‌ வெற்றியால்‌ சேர மன்னனது புகழ்‌ 
வானளவும்‌ உயர்ந்தது. அந்தப்‌ புகழ்‌ உலகம்‌ உள்ள 
எாவும்‌ நிலை நிற்கும்‌ என்றே தோன்றியது. உலகத்‌ 
தில்‌ மக்கள்‌ உயிர்த்து வாழும்‌ வரைக்கும்‌ அந்தப்‌ 
புகழும்‌ உயிரோடு இருக்கும்‌. 

முதல்‌ வெற்றிக்குப்‌ பின்‌ அந்த வலிமையைக்‌ ' 
கொண்டு குடி மக்களின்‌ மூன்றாவது பகையை 
வெல்லத்‌ தொடங்கினான்‌ சேரன்‌. பகி, பிணி என்னும்‌

அகப்பகைகள்‌ இரண்டை வென்று புறப்பகையாகிய 

மன்னர்களை வெல்லப்‌ புறப்பட்டான்‌. 

சேரருக்கு உரியது பனை மாலை. கரிய பெரிய 

பனந்‌ தோட்டால்‌ அமைந்தது அது. அந்த அடை 

யாள மாலையை அணிந்து கொண்டான்‌. பெருலமயை 

யுடைய வீரக்‌ கழலைக்‌ காலில்‌ புனைந்து கொண்டான்‌. 

. அங்கங்கே பெரிய உறுதியான மதில்களை உடையவர்‌ 

களாக வாழ்ந்தனர்‌ பகைவர்‌. பல காலமாக அந்த 

மதில்கள்‌ யாதோர்‌ ஊறும்‌ இன்றி நிலைபெற்று 

- நின்றன. அதுகாறும்‌ அழிவின்றி யிருந்த மதில்கள்‌ 

என்ற எண்ணத்தால்‌ அவற்றை உடைய பகை 

மன்னர்களுக்குச்‌ செருக்கு அதிகமாயிற்று, நார்முடிச்‌ 

சேரல்‌ அந்த எயில்களை முற்றுகையிட்டு அழித்தான்‌. 

மதில்களில்‌ வாழ்ந்த மறவர்களைச்‌ சிறைப்‌ பிடித்துக்‌ 

கொணர்ந்தான்‌ . பல இடங்களில்‌ இவ்வாறு மதில்களை 

எறிந்து பகை மன்னரையும்‌ அவர்‌ வீரரையும்‌ சிறைப்‌ 

படுத்தினமையால்‌, எஞ்சி யிருந்தவர்கள்‌ அடங்கிப்‌ 

போயினர்‌. எவ்வளவு காலமாக மன்னும்‌ எயிலாக 

இருந்தாலும்‌ இவனிடம்‌ வாலாட்ட முடியாது' என்று 

- தெளிந்தனர்‌. | | ப ப 

துளங்குகுடி திருத்திய வெற்றிக்குப்‌ பின்‌ 
சேரமான்‌ பெற்ற வெற்றிகளால்‌ பகையே இல்லாமல்‌ 

- போயிற்று. பண்டைக்‌ காலந்‌ தொட்டுச்‌ சேர மன்னர்‌ 

குலம்‌ இருந்து வருகிறது. சேரர்களுடைய ஆட்சி - 

இடையருது சிறந்து நிற்பதனால்‌ சேர நாட்டில்‌ 
வாழ்பவர்கள்‌ மன்னர்களின்‌ குடை நிழலில்‌ சிறப்‌ 

புற்று விளங்கினார்கள்‌. தொன்று தொட்டு நிலையாக

வாழும்‌ பழங்குடி மக்களுக்கு நார்முடிச்‌ சேரல்‌ நிழலில்‌ 

_ வாழும்போது, எல்லா விதமான கொடுமைகளும்‌ 
அழிந்தன. தன்‌ நிழலிலே வாழ்பவருக்குக்‌ கொடுமை 
கள்‌ அறும்படியாகப்‌ பகைவரை அழித்துக்‌ குடிமக்களை 
நல்ல'இன்ப வாழ்வில்‌ நிலைபெறச்‌ செய்த உயர்ந்த 
கொள்கையை உடையவன்‌ சேரமான்‌. அதுவே 
அவனுடைய இலட்சியம்‌. இந்த இலட்சியத்தினின்றும்‌ 
அவன்‌ என்றும்‌ மாறுபடுவது இல்லை; கோடுவது 
இல்லை. இந்த இலட்சியம்‌ அவனுடைய நோடாந்‌ 
கொள்கை, 

முன்னே சொன்ன வறுமை, பிணி என்பவற்‌ 
றைப்‌ போக்கிய வலம்படு வென்றியும்‌, பின்னே 
'சொன்ன கோடாக்‌ கொள்கையும்‌ சாமான்யமானவை 
அல்ல; மிகப்‌ பெரியவை. அவற்றை மிகுதியாக, மிகப்‌ 
பெரியனவாக உடையவன்‌ சேரன்‌; துளங்கு குடி 
திருத்திய வலம்படு வென்றியையும்‌, தன்‌ நிழல்‌ வாழ்‌ 
தர்க்குக்‌ கொடுமை அற வைத்த கோடாக்‌ கொள்கை 
யையும்‌ நன்று பெரிது உடையவன்‌. 

இத்தகைய வெந்திறல்‌ வேந்தன்‌ வாழ்ந்தால்‌ 
அவன்‌ சுற்றம்‌ வாழும்‌ என்று சொல்வது பெருமையா? 
அவனைச்‌ சார்ந்தோர்‌ வாழ்வார்‌ என்று சொல்வது 
தான்‌ பெருமையா? அவன்‌ நாட்டிலுள்ளார்‌ வாழ்வார்‌ 
என்று கூறுவது கூடப்‌ பெருமையாகாது. அவன்‌ 
வாழ்ந்தால்‌ உலகத்தோரே வாழ்வார்கள்‌. ஆதலின்‌ 
உலகத்தோர்‌ வாழ்வதற்காகவேனும்‌ அவன்‌ வாழ 
வேண்டும்‌. ப ப 

*

இவற்றையெல்லாம்‌ எண்ணிய . காப்பியாற்றுக்‌ 

காப்பியனார்‌, “குற்றந்‌ தீர்ந்த செம்மலே! வெந்திறல்‌ 

வேந்தே! உலகத்தோர்பொருட்டு நின்‌ வளன்‌ வாழ்க! 

நின்‌ வாழ்நாள்‌ வாழ்க!” என்று பாடுகிறார்‌. 

வாழ்கநின்‌ வளனே, நின்னுடை வாழ்க்கை! 

வாய்மொழி வாயர்‌ நின்புகழ்‌ ஏத்தப்‌ 

பகைவர்‌ ஆரப்‌ பழங்கண்‌ அருளி 

நகளைவர்‌ ஆர நன்கலம்‌ சிதறி, 

த. ஆன்றுஅவித்து அடங்கெ செயிர்தர்‌ செம்மால்‌! 

வான்தோய்‌ நல்‌இசை உலகமொடு உயிர்ப்பத 

துளங்குகுடி இருதீதிய வலம்படு வென்றியும்‌ 

மாயிரும்‌ புடையல்‌ மாக்கழல்‌ புனைந்து 

மன்சயில்‌ எறிந்து மறவர்த்‌ தரிஇத்‌ 

10, தொல்நிலைச்‌ சிறப்பின்‌ நின்‌ நிழல்‌ வாழ்தர்க்குக்‌ 

கோடுஅற வைத்த கோடாக்‌ கொள்கையும்‌ 

நன்றுபெரிது உடையையால்‌ நீயே) 

வெத்இறல்‌ வேத்தே! இவ்‌ வுலகத்‌ தோர்க்கே. 

ஒ நின்‌ செல்வமும்‌ நின்னுடைய வாழ்நாளும்‌ வாழ்வன 

ஆகுக! உண்மையையே சொல்லும்‌ வாயையுடைய பெரிய 

வர்கள்‌ நின்னுடைய புகழைக்‌ கூறிப்‌ பாராட்ட, பகைவர்கள்‌ 

நிரம்பப்‌ பெறும்படி நுன்பத்தைக்‌ கொடுத்து, பிறர்‌ மகிழ்ச்சி 

அடையும்படி. செய்யும்‌ பாணர்‌ முதலிய கலைஞர்‌ நிரம்பப்‌ 

பெற்று மகிழும்படி நல்ல ௮ணிகலங்களைக்‌ சணக்கின்றி வீசி, 

நல்ல குணங்களெல்லாம்‌ அமைந்து நல்லோர்களிடம்‌ 

பணிந்து புலனடக்கம்‌ பெற்ற குற்றம்‌ இல்லாத தலைவனே: 

வானளவும்‌ உயர்ந்த நல்ல புகழானது உலகம்‌ உள்ளளவும்‌ 

வாழ, நடுங்யெ குடிமக்களை வள வாழ்வு பெறும்படி செய்த, 

மேன்மேலும்‌ பல வெற்றிகளை உண்டாக்கும்‌ வெற்றியையும்‌, 

கரிய பெரிய பனந்தோட்டாலான மாலையையும்‌ பெரிய வீரக்‌

கழலையும்‌ அணிந்து கொண்டு, பல காலமாக ஊறுபாடின்றி 
நிலை பெற்ற பகைவர்களுடைய மதில்களைத்‌ தாக்கி அழித்து, 
அங்கே இருந்த வீரர்களைச்‌ சிறைப்‌ பிடிந்துக்‌ கொணர்ந்து, . 
பழங்கால முதற்கொண்டு நிலைபெற்ற சிறப்போடு நின்‌ 
குடை நிழலில்‌ வாழும்‌ மக்களுக்குப்‌ பகைவரால்‌ நேரும்‌ 
கொடுமைகள்‌ அறும்படியாக அவர்கல்‌ வைழ் மாறுபடாத 
இலட்சியத்தையும்‌ நீ மிகப்‌ பெரிய அளவிலே உடையவனாக 
இருக்கிறாய்‌; பகைவருக்கு வெம்மையாக அமைந்த வலிமையை 
உடைய வேற்தனே! இவ்வுலகத்தாரின்‌ பொருட்டு. 

“இவ்வுலகத்தோர்க்கு வாழ்க நின்‌ வளனே, நில்னுடை 
வாழ்க்கை” என்று கூட்டிப்‌ பொருள்‌ மொள்ள வேண்டும்‌. 

வளன்‌ - செல்வம்‌. வாழ்க்கை - இங்கே வாழ்நாள்‌; ஆயுள்‌. 
வாய்மொழி - உண்மையை இயம்புகின்ற. அர - நிறையப்‌ 
பெற. பழங்கண்‌ - துன்பம்‌. நகைவர்‌ - மடுழ்ச்சியைத்‌ 
குரும்‌ கலைஞர்‌; நகை - மஒழ்ச்சி, நன்கலம்‌ .. நல்ல ஆபர 
ணங்களா. ஆன்று - அமைந்து, அவிந்து - பணிந்து, 
செயிர்‌ - குற்றம்‌. செம்மால்‌ - தலைவனே. உலகமொடு 
உயிர்ப்ப - உலகம்‌ இருக்குமளவும்‌ அதனோடு சேர்ம்நு வாழ. 
* அதாரமாகிய உலகம்‌ அழியப்‌ புகழும்‌ அழியுமாதலின்‌ 
உலகமொ டுயிர்ப்ப என்றார்‌ * என்பது ஐயரவர்கள்‌ உரை, 
உயிர்ப்ப- வாழ. துளங்கு குடி - வறுமையாலும்‌ பிணி 
யாலும்‌ நடுங்கிய குடிமக்கள்‌. திருத்திய - குறை நீங்கிய 
வாழ்வு பெறும்படி செய்த. வலம்படு வென்றி - பல வெற்றி 
கள்‌ உண்டாவதற்குக்‌ காரணமான வெற்றி; மேன்மேலும்‌ 
பல போர்வென்றி படுதற்கு அடியாகிய வென்றி யென்ற 
வாறு * என்பது பழைய உரை, மா - பெரிய, இரும்‌ - கரிய. 
புடையல்‌ - பனை மாலை. மன்‌ . நிலைபெற்ற. எயில்‌ - மதில்‌. 
எறிந்து - தாக்கி. மறவர்‌ - வீரர்‌. தரீஇ- கொணர்ந்து; 
சிறைப்படுத்தத்‌ தன்‌ நாட்டுக்குக்‌ கொண்டு -வற்து, தொல்‌

நிலைச்‌ சிறப்பு - பழமையான காலமுதல்‌ நிலையாக இருத்த 

லாகிய சிறப்பையுடைய; :பதியெழு அறியாப்‌ பழங்குடி”” 

என்று பிறரும்‌ கூறுவர்‌. நிழல்‌ - ஆட்சி; ரூடை நிழல்‌ 

என்று கூறுவது மரபு, வாழ்நர்‌ - வாழ்பவர்‌, கோடு - 

கொடுமை, கோடா - மாறுபடாத. கொள்கை - இலட்சியம்‌. 

நன்று பெரிதும்‌ - மிக அதிகமாக, வெந்திறல்‌ - வெம்மையை 

யுடைய ஆற்றல்‌; பகைவருக்கு வெம்மையாக இருத்தலின்‌ 
வெர்திறல்‌ என்ரூர்‌. € 

(இதனாற்‌ சொல்லியது, அவற்குள்ள குணங்களை 
யெல்லாம்‌ எடுத்துப்‌ புகழ்ந்து அவன்‌ செல்வத்தையும்‌: 

அவனையும்‌ வாழ்த்தியவாருயிற்று' என்பர்‌ பழைய 
உரையாசிரியர்‌. இதன்‌ துறை முதலியன வருமாறு: 

| துறை - செந்துறைப்‌ பாடாண்‌ பாட்டு, . 
வண்ணம்‌ - ஒழுரு வண்ணம்‌. தூக்கு - செந்தூக்கு. 
பெயர்‌ - வலம்படு வென்றி. 

தன்‌ நாட்டுக்‌ குடிமக்களுக்கு நடுக்கத்தை உண்‌ 

டாக்கிய வறுமை முதலியவற்றைப்‌ பகையாக வைத்து: 

- அவற்றை நீக்கிய செயலை முதல்‌ வெற்றியாகக்‌ கூறி, 

அது பின்வரும்‌ வெற்றிமேல்‌ வெற்றிக்கெல்லாம்‌ அடிப்‌ 

படை என்பதைத்‌ தெரிவிக்கும்‌ வண்ணம்‌ வலம்படு: 

வென்றி என்று சிறப்பித்தார்‌ புலவர்‌. இத்‌ தொடர்‌ 
ஆழ்ந்த கருத்தை உடையதாக இருத்தலால்‌ இதுவே. 

இப்‌ பாட்டுக்குப்‌ பெயராயிற்று. .



பனித்நுறைப்‌ பரரநவன்‌ 

செங்குட்டுவன்‌ 

Cort குலத்தோன்றல்களில்‌ செங்குட்டுவன்‌ 
தனிச்‌ சிறப்புடையவன்‌. வடநாட்டுக்குச்‌ சென்று 

தன்னை எதிர்த்த மன்னர்களை வென்று இமயத்தி 
லிருந்து கல்‌ கொணர்ந்து பத்தினித்‌ தெய்வமாகிய 
கண்ணகியின்‌ திருவுருவத்தை அதில்‌ அமைக்கச்‌ 
'செய்து கோயிலெடுத்துப்‌ புகழ்‌ பெற்றவன்‌. நல்லிசைப்‌ 
புலவர்களுடைய பாராட்டைப்‌ பெற்றவன்‌, சிலப்பதி 
காரத்தில்‌ உள்ள வஞ்சிக்‌ காண்டம்‌ முழுவதும்‌ அவனு 

டைய பெருமையை விரிவாகச்‌ சொல்கிறது. | 

மேல்‌ கடலின்‌ நடுவே சில தீவுகளில்‌ சிற்றரசர்‌ 

சிலர்‌ ஆட்சி புரிந்து வந்தார்கள்‌. அடிக்கடி அவர்‌ 
களால்‌ சேர நாட்டினருக்குத்‌ துன்பம்‌ உண்டாயிற்று. 

அவர்களுடைய குறும்பை அடக்கித்‌ தன்‌ ஆணைக்குள்‌ 
“வைக்க வேண்டுமென்று செங்குட்டுவன்‌ எண்ணினான்‌. 
கடலிடையே இருந்த தீவுகளாதலின்‌ அந்தக்‌ கடலையே 
இயற்கையான அரணாகக்‌ கொண்டு அச்சமின்றி வாழ்ந்‌ 
தார்கள்‌ அவர்கள்‌. கடலைத்‌ தாண்டிப்‌ படையுடன்‌ 

வந்து தம்மை எதிர்ப்பவர்‌ யார்‌ என்ற தைரியம்‌ அவர்‌ 

"களுக்கு. அதனால்‌ அடுத்தடுத்துத்‌ தங்கள்‌ குறும்புத்‌ 
தனத்தைக்‌ காட்டி வந்தனர்‌. 

செங்குட்டுவன்‌ கடலிடையே வாழ்ந்த அவர்கள்‌ 
. .மிடுக்கை ஒடுக்க உறுதி பூண்டான்‌. பல படைவீரர்கள்‌

ஏறிச்‌ செல்வதற்குரிய கப்பல்களைக்‌ கட்டினான்‌. கடல்‌ 
எவ்வளவு கொந்தளித்தாலும்‌ கலங்காமற்‌ செல்லும்‌ 

உறுதியான மரக்கலங்களை இயற்றச்‌ செய்தான்‌. 
எல்லாவற்றையும்‌ ஆயத்தம்‌ செய்து கொண்டு கடலின்‌ 
மேற்‌ சென்றான்‌. 

கடவிடையே வாழ்ந்த பகை மன்னர்களுக்கு. 
வேறு சிறப்பான பலம்‌ இல்லை. கடலே பெரிய பலமாக. 
உதவியது. கடலின்‌ அலைகளையும்‌ ஆழத்தையும்‌ 
வெல்லும்‌ கடற்படை உடையவர்‌ அவர்களை எளிதில்‌. 

வென்றுவிடலாம்‌. உண்மையில்‌ அந்த வெற்றி அவர்‌ 

களை வென்ற வெற்றி ஆகாது; கடலையே வென்ற 

வெற்றியாக முடியும்‌. கடல்தானே கடப்பதற்கு அரிய 

தாய்‌ அந்தப்‌ பகைவர்களுக்கு அரளுய்‌ இருந்தது? 
செங்குட்டுவன்‌ படையுடனும்‌ படைக்‌ கலங்‌ 

களுடனும்‌ மரக்கலங்களுடனும்‌ சென்று கடலிடையே 
வாழும்‌ பகைவரொடு பொருதான்‌; பொருது வென்‌ 
றான்‌. அங்கிருந்த சிறு மன்னர்களை அழித்தான்‌. அந்த. 
மன்னர்களை அவன்‌ அழித்தது பெருவிறலாகாது. 

அவர்கள்‌ நிலப்‌ பகுதியில்‌ வாழ்ந்திருந்தால்‌ கண 
நேரம்‌ அவர்கள்‌ நின்றிருக்கமாட்டார்கள்‌. அகவே, 

அவர்களை வென்ற வெற்றி இது என்று சொல்வது 
செங்குட்டுவனது போர்த்திறலுக்கு, ஏற்புடையது 
அன்று, ஆனாலும்‌ பல காலமாக மக்களுக்குத்‌ தீங்கு 
விளைவித்து வந்த பகைவர்‌ கூட்டத்தை மிக்க 
முயற்சியை மேற்கொண்டு அழிக்கவேண்டி யிருந்தது 

உண்மைதானே? கடலை வெல்ல வேண்டி யிருந்தது 

தான்‌ அதற்குக்‌ காரணம்‌. செங்குட்டுவன்‌ கடலை



  

46 புது வெள்ளம்‌ ட 

வென்றான்‌. கடலின்‌ ஆழத்தையும்‌ பரப்பையும்‌ அலை 
யையும்‌ கண்டு அஞ்சாமல்‌ அவை தன்‌ பின்னே செல்ல, 
கடலில்‌ முன்னேறிப்‌ பகைவரை வென்றான்‌. கடல்‌ 
அவனுக்குத்‌ தடையாக நிற்கவில்லை. அது புறங்காட்டி 
ஓடும்‌ பகைவனைப்‌ போலச்‌ செங்குட்டுவனது மரக்‌ 

கலங்கள்‌ செல்ல வழிவிட்டது. ஆதலின்‌ கடலைப்‌ 
பிறக்கிடும்படி. ஓட்டினவன்‌ என்ற சிறப்பைச்‌ சேரன்‌ 
'பெற்றான்‌. 

கடலை வென்றதுதான்‌ இந்தப்‌ போரின்‌ தனிச்‌ 

சிறப்பு ஆதலின்‌, இந்தப்‌ போர்‌ முடிந்தவுடன்‌ 
செங்குட்டுவனைப்‌ புலவர்கள்‌ *கடல்பிறக்‌ கோட்டிய 
செங்குட்டுவன்‌! என்று பாராட்டத்‌ தொடங்கினார்கள்‌. 
'செங்குட்டுவனது ஆணைக்கும்‌ ஆற்றலுக்கும்‌ கடலே 
பணிந்து புறங்காட்டியதாகப்‌ புகழ்ந்து பாடினார்கள்‌. 

இத்தகைய புகழையுடைய சேரன்‌ செங்குட்டுவ 
னிடம்‌ பரணர்‌ வந்தார்‌. சில நாட்கள்‌ தங்கினார்‌. சேர 

மானுடைய வெற்றிச்‌ சிறப்பைப்‌ பலர்‌ கூறக்‌ கேட்டுக்‌ 
களித்தார்‌. அவனுடைய. ஈகைச்‌ சிறப்பைத்‌ தாமே 
தேரில்‌ கண்டு களித்தார்‌. மன்னனைப்‌ பாராட்டிப்‌ 
பத்துப்‌ பாடல்கள்‌ பாடினார்‌. இந்தப்‌ பத்தும்‌ பதிற்றுப்‌ 
பத்தில்‌ ஐந்தாம்‌ பத்தாக இருக்கின்றன. 

- கெடலரும்‌ பல்புகழ்‌ 

செங்குட்டுவன்‌ திருவோலக்கத்தில்‌ வீற்றிருந்‌ 
தான்‌. அவன்‌ புகழ்‌ பாரதநாடு முழுவதும்‌ பரவி 
யிருந்தது. ஆதலின்‌ பல நாடுகளிலிருந்து அவனைப்‌ 
பார்க்கும்‌ பொருட்டு மக்கள்‌ வந்திருந்தார்கள்‌. தமிழ்‌ 
நாட்டில்‌ . உள்ள சோழ. பாண்டிய மண்டலங்களி

விருந்தும்‌ பலர்‌ வந்திருந்தார்கள்‌. பழுத்த மரத்தை 

நாடி வரும்‌ பறவைகளைப்‌ போலப்‌ பல புலவர்கள்‌ 

வந்தார்கள்‌. யாழிசையால்‌ கல்‌ மனத்தையும்‌ கரைத்து 
இன்புறுத்தும்‌ பாணர்‌ பலர்‌ வந்திருந்தனர்‌. 

அழகாலும்‌ ஆடலாலும்‌ பாடலாலும்‌ மகிழ்ச்சியை 

உண்டாக்கும்‌ விறலியரும்‌ வந்திருந்தனர்‌. ஆடலும்‌ 

பாடலும்‌ நிகழ்ந்தன. இன்னிசையிலே மயங்கி நின்ற 
பிற நாட்டார்‌, “என்ன பாட்டு! என்ன பாட்டு!'* 
என்று வியந்து பாராட்டினர்‌. விறலியருடைய 
ஆடலைக்‌ கண்டு இன்பக்‌ கடலில்‌ மூழ்கினர்‌. 

ஆடலும்‌ பாடலும்‌ ஒருவகையாக நிறைவேறின. 
செங்குட்டுவன்‌ கலைத்திறம்‌ நிரம்பிய பாணாருக்கும்‌ 
விறலியருக்கும்‌ நிறையப்‌ பரிசில்களை வழங்கினான்‌. 
நன்றாக உருக்கிய பசும்‌ பொன்னாற்‌ செய்த தாமரை 
மலர்களைப்‌ பாணர்களுக்குச்‌ சூட்டினான்‌. இப்படிச்‌ 

செய்வது அந்தக்‌ கால வழக்கம்‌, இப்போது பொற்‌ 

பதக்கம்‌ பெறுவதுபோல அப்போது பாணர்‌ பொற்றாு 

மரைப்‌ பூவைப்‌ பெற்றார்கள்‌. பொன்னும்‌ மணியும்‌ 

ஆடையுமாகிய பரிசில்களையும்‌ பெற்றார்கள்‌. ஆனால்‌ 
அவற்றை எப்போதும்‌ வெளிப்படையாக வைத்துக்‌ 

கொள்ள இயலாது. பொற்றாமரைப்‌ பூவை மாத்திரம்‌ 
எப்போதும்‌ அணிந்து கொண்டே இருக்கலாம்‌. பார்க்‌ 
கிறவர்களுக்குப்‌ பாணருடைய இசைத்‌ திறமையையும்‌, 
வள்ளலின்‌ கொடையையும்‌. நினைவுறுத்தும்‌ அடை 
யாளமாக அது விளங்கியது. | 

செங்குட்டுவன்‌ பாணர்களுக்கும்‌ விறலியருக்கும்‌ 
பொன்‌ கொடுத்தான்‌; பொருள்‌ கொடுத்தான்‌; ஆடை

கொடுத்தான்‌; யானை கொடுத்தான்‌. அவற்றோடு 

நில்லாமல்‌ பாணருக்குப்‌ பைம்பொரன்னால்‌ ஆன தாமரை 
யைச்‌ சூட்டினான்‌. 

ஆடலில்‌ வல்ல விறலியர்க்கு முத்து மாலையைப்‌ 
பரிசளித்தான்‌. செங்குட்டுவன்‌ அவைக்‌ களத்தில்‌ 
ஆடுவதென்றாலே அவர்களுக்கு அளவற்ற ஆர்வம்‌, 

கலையின்‌ நுட்பங்களை உணர்ந்து சுவைக்கிறவர்களைக்‌ 
கண்டால்‌ கலைஞர்களுக்கு ஊக்கம்‌ உண்டாவது இயல்பு. 

செங்குட்டுவனுடைய திருவோலக்கத்தில்‌ விறலியர்‌ 
மிக நன்றாக ஆடினார்கள்‌. அப்போது அவர்கள்‌ 

உள்ளத்தில்‌ மகிழ்ச்சி நிரம்பியது. அநு முகத்தில்‌ 
மலர்ச்சியைத்‌ தந்தது. நெற்றியைப்‌ பார்த்தாலே 

அந்த விளக்கம்‌ தெரிந்தது. இயல்பாகவே விளக்‌ 
கத்தையுடைய நுதல்‌ பின்னும்‌ பொலிவு பெற்று விளங்‌ 
கியது; ஒண்ணுதலாக இருந்தது. அங்கே ஆடிய 
ஒண்ணுதல்‌ விறலியருக்கு அரசன்‌ ஆரம்‌ பூட்டின்‌. அவன்‌ 
கடல்‌ பிறக்கு ஓட்டியவனாதலால்‌, கடலிலே உண்டாகும்‌ 
முத்து" அவனுக்கு அருமை அல்லவே! விறலியர்‌ 

எத்தனை பேர்‌ வந்தாலும்‌ ஆரம்‌ வழங்கும்‌ செல்வம்‌ 
அவனிடம்‌ உண்டு. 

கலைஞர்களைப்‌ புரக்கும்‌ வள்ளலினுடைய புகழ்‌ 
மேலும்‌ மேலும்‌ வளரும்‌; பல இடங்களில்‌ பரவும்‌; 

என்றும்‌ கெடாமல்‌: நிலவும்‌. ஆதலின்‌ சேரன்‌ செங்‌ 

குட்டுவனுக்கு அமைந்த புகழ்‌ கெடலரும்‌ புகர்‌. கலை 
நுகர்‌ திறம்‌, ஈகை, வீரம்‌, ஆட்சிமுறை முதலிய பல 

-திறத்திலும்‌ அவன்‌ புகழைப்‌ பெற்றான்‌. ஆதலின்‌ 

அவன்‌ பெற்றது ஒரு புகழ்‌ அன்று; பல புகழ்‌; அதுவும்‌

கெடலரும்‌ பல்புகர்‌. அந்தப்‌ புகழ்‌ என்றும்‌ நிலை நிற்‌ 
கும்படி மேலும்‌ மேலும்‌ புகழுக்குரிய செயல்களைச்‌ 
சேரமான்‌ செய்துகொண்டே வந்தான்‌. இவற்றைப்‌ 
பரணர்‌ கண்டும்‌ கேட்டும்‌ உணர்ந்தார்‌. 

கடல்‌ வெற்றி 

சேரமான்‌ கடல்பிறக்‌ கோட்டிய வெற்றியைச்‌ 
சிலர்‌ புலவரிடம்‌ எடுத்துக்‌ கூறினர்‌, 

எத்தனையோ காலமாக அந்தச்‌ சிற்றரசர்கள்‌ 
குறும்பு பண்ணிக்கொண்டே இருந்தார்கள்‌. கடலுக்‌ 

குள்ளே சென்று அவர்களை அடக்க யாரும்‌ துணிய 
வில்லை”? என்றார்‌ ஒரு பெரியவர்‌. 

அப்படியா! அந்த அரசர்களுக்குப்‌ படைப்‌ பலம்‌ 

மிகுதியோ?”?” என்று கேட்டார்‌ பரணர்‌. 
“அவர்களுக்கு வேறு பலம்‌ ஒன்றும்‌ இல்லை. 

கடல்தான்‌ பலமாக இருந்தது; படையாக இருந்தது; 

அரணாக இருந்தது. நம்‌ மன்னன்‌ நீரிலே புகுந்தான்‌. 
கடலொடு போராடினான்‌; வென்றான்‌.'” 

.. அப்படியானால்‌ நம்‌ மன்னர்பிரானைப்‌ பரதவன்‌ 

என்று சொல்லலாம்‌ போலிருக்கிறதே!'” என்று 
சொல்லிப்‌ புன்முறுவல்‌ பூத்தார்‌ பரணர்‌. . 

“என்ன அப்படிச்‌ சொல்கிறீர்கள்‌? மீன்‌ பிடிக்கும்‌ 
பரதவரைப்‌ போன்றவன்‌ என்று சொல்வது மன்னர்‌ 
பிரானுக்கு இழுக்காவது இருக்கட்டும்‌; சொல்பவர்‌ 
களுக்கே இழுக்கல்லவோ?' 

"சொல்வதில்‌ என்ன தவறு? மற்றவர்களெல்லாம்‌ 

கடலின்‌ ஆழத்தையும்‌ பரப்பையும்‌ . கண்டு அஞ்சி 
y-Gar— 4

பெய்ய eee ere cern tan en am RA 

நடுங்குவார்கள்‌; நீரிலே புகமாட்டார்கள்‌. பரதவர்‌ 

சிறிதேனும்‌ அஞ்சாமல்‌ தம்முடைய படகுகளுடன்‌ 

கடலிடையே புகுவார்கள்‌. கடல்‌ அலைகளை வீசிக்‌ 

கொந்தளித்தாலும்‌ கடலொடு போராடிச்‌ சென்று மீன்‌ 

வேட்டையாடி வருவார்கள்‌. அவர்கள்‌ கைக்கொண்டு 

வருவது மீனாக இருந்தாலும்‌, அஞ்சாமல்‌ கடந்து 

வருவது கடல்‌ அல்லவா?” 

அது சரிதான்‌. ஆனால்‌... 

சேரர்பிரான்‌ பொருதுவென்ற பகைவர்கள்‌ வேறு 

பலம்‌ இல்லாதவர்கள்‌. மீன்களைப்‌ போன்றவர்கள்‌. 

அவர்களை வென்றதைவிடக்‌ கடலை வென்றதுதானே 

- பெரிய காரியம்‌ என்று சொல்கிநீர்கள்‌?”' 

“ஆம்‌. 

“ஆகவே, கடலின்‌ ஆழத்தைக்‌ கண்டு அஞ்சாமல்‌, 

குளிர்ந்த அதன்‌ .துறைகளிலே வாழ்க்கை நடத்தும்‌ 

உரிமையையுடைய பரதவரைப்‌ போன்றவன்‌ என்று 

மன்னனைச்‌ சொல்லலாம்‌ அல்லவா?! 

95 

சொல்லலாம்‌. புலவர்கள்‌ எப்படிச்‌ சொன்னாலும்‌ 

அழகாக இருக்கும்‌.'" 
“நீரில்‌ புக்குக்‌ கடலொடு உழந்த (முயன்று போராடிய) 

- புனித்துறைப்‌ பரதவ! என்று செங்குட்டுவன்‌ புகழை 

நான்‌ பாடலாமென்று நினைக்கிறேன்‌." ன 

| “பாடுங்கள்‌. இதுவும்‌ பாடுங்கள்‌; இன்னும்‌ 

ட பாடங்கள்‌!” என்றார்‌ அந்தப்‌ பெரியார்‌. 

பாடத்தானே வந்திருக்கிறார்‌ பரணர்‌? |

வணங்கிய சாயல்‌ 

_ மற்றொரு நாள்‌. 

சேர மன்னனை த்‌ தேடிக்கொண்டு நல்ல கட்டிளங்‌ 

காளையர்‌ பலர்‌ வந்திருக்கிறார்கள்‌. எல்லோரும்‌ தங்கள்‌ 
தங்கள்‌ தொழிலிலே சிறந்து நிற்பவர்கள்‌; பாணர்கள்‌ 

பாடியதைக்‌ கேட்டு அவர்களுக்குப்‌ பல பரிசில்களைச்‌ 

செங்குட்டுவன்‌ தந்ததைப்‌ பார்த்தவர்கள்‌. அந்த 
இளையர்‌ ஒரே கூட்டமாக, “நாமும்‌ நமக்குத்‌ தெரிந்த 

பாட்டைப்‌ பாடிப்‌ பரிசில்‌ பெறுவோம்‌” என்று 

எண்ணி வந்திருக்கிறார்கள்‌. அவர்கள்‌ சேரமானுடைய 
புகழை அமைத்துப்‌ பாட்டுப்‌ பாடுகிறார்கள்‌. பாணர்கள்‌ 
பாடிய. பாடல்‌ எங்கே? இந்தப்‌ பாட்டு எங்கே? வேறு 

இடமாக இருந்தால்‌ அவர்களைப்‌ பாட விடுவார்களா? 
அவர்கள்‌ பாடும்‌ பாடல்களைக்‌ கொள்வார்களா? அவை 

கொள்ளாப்‌ பாடீல்‌. இங்கே சேரமான்‌ அந்தப்‌ பாடல்‌ 
களைக்‌ கேட்கிறான்‌. பிற இடங்களில்‌ கொள்ளாப்‌ 
பாடல்‌ இங்கே எள்ளாப்‌ பாடலாக இருக்கிறது. 

அந்த இளையர்‌, கூட்டமாக வந்து பாடிக்‌ கையை 

. நீட்டுகிறார்கள்‌; வரிசையாக நின்று நீட்டுகிறார்கள்‌. 
எல்லாம்‌ வன்மை பெற்ற கைகள்‌; ஒரே மாதிரி உள்ள 

கைகள்‌; ஒன்றுக்கு ஒன்று நேர்‌ ஆன கைகள்‌. 

அவர்களைப்‌ பார்த்து! மகிழ்கிறான்‌ செங்குட்டுவன்‌. 
நம்மிடத்தில்‌ இவர்களுக்கு எத்தனை அன்பு!' என்று 

உவகை பூக்கிறான்‌. அவர்களுக்கும்‌ பரிசில்‌ வழங்கு 

கிரான்‌. பகைவருக்குமுன்‌. வணங்காத பேராண்‌ 

மையை உடையவன்‌; சிறந்த கலைஞர்களின்‌

அற்புதமான பாடலைக்‌ கேட்டு அவற்றின்‌ சிறப்பை 

உணர்ந்து பாராட்டுகிறவன்‌, இப்போது எளியவஞக, 
மென்மையை உடையவனாக இருக்கிறான்‌. இளையர்‌ 

விருப்ப த்தை அறிந்து அவர்‌ பாடலை நன்‌. 
றென்று கேட்கிறான்‌. அவர்களுக்கு வளைந்து 
கொடுக்கிறான்‌. இந்த வணங்கும்‌ சாயல்‌ - எளிய. 
வனாக வளைந்து கொடுக்கும்‌ மென்மை-புலவர்களுக்கு 
வியப்பைக்‌ கொடுக்கிறது. *நேற்றுத்தானே பாணர்‌ 
களின்‌ உயர்தரமான இசையிலே இன்புற்றுப்‌ பரிச . 
கொடுத்தான்‌? இன்று இந்தக்‌ கொள்ளாப்‌ பாடலுக்குக்‌ 
கொடுக்கிறானே !' என்று வியக்கிறார்கள்‌ . ப 

'கடல்பிறக்‌ கோட்டிப்‌ பெற்ற பண்டங்களை: 
யெல்லாம்‌ இப்போது இந்த இளையருக்கு வாரி வாரி 

வீசுகிறான்‌. ஆண்டு நீரிலே பெற்ற தாரத்தை (பண்டத்தை), 
ஈண்டு இவர்‌ கொள்ளாப்‌ பாடற்கு எளிதினின்‌ ஈகின்றான்‌. 

அந்தப்‌ பண்டங்களைப்‌ பெறுவது எவ்வளவு அரிது! 
மற்ற அரசர்களால்‌ நினைக்கவும்‌ முடியுமா? செங்‌ 

குட்டுவன்‌ ஒருவனால்தான்‌ அது முடிந்தது. அவ்வாறு 
பெறற்கரிய பண்டங்களை இவர்களுடைய சாமானிய 
மான பாடலுக்கு எளிதிலே வீசுகிறானே!' என்று சிலர்‌ 
எண்ணினார்கள்‌ . 

(உங்கள்‌ பாட்டுத்‌ தரம்‌ போதாது என்று சொல்ல 

இவனுக்கு வாய்‌ இல்லையோ?” : 

*அரிதிற்‌ பெற்ற பண்டங்களைக்‌ சொடுக்க 
மாட்டேன்‌ என்ற வார்த்தைகள்‌ இவன்‌ வாயிலிருந்து 
வருவ.தில்லையோ?””

“உங்கள்‌ பாடல்‌ கொள்ளத்‌ தகாதவை, உங்க 

ளுக்குக்‌ கொடுக்க மாட்டேன்‌ என்று சொல்ல இவன்‌ 

வாய்‌ நடுங்குமோ? நாமாக இருந்தால்‌ ஒரு கணத்தில்‌ 

சொல்லி விடுவோமே!!'* 

அந்த வார்த்தைகளைச்‌ சொல்லுவதற்கு இவன்‌ 

கற்றுக்‌ கொள்ளவில்லை. இவனுடைய வாய்க்கு 

அந்தத்‌ தன்மை இல்லை. ஈயென்று இரப்பவர்க்கு ஈயக்‌ 

கற்றுக்கொண்டான்‌. இந்த இளையர்கள்‌ பாடுவதைக்‌ 

கேட்டு நாம்‌ அவர்‌ பாடல்‌ கொள்ளாப்‌ பாடல்‌ என்று 

சொல்கிறோம்‌. அரசன்‌ காதில்‌ அந்தப்‌ பாடல்‌ 

விழுகிறதோ, இல்லையோ, தெரியாது. ஆனால்‌ அவர்‌ 

கள்‌ வரிசையாகக்‌ கை நீட்டுகிறார்களே; அந்த நேர்கை 

நிரை (வரிசை)யாக இருப்பதைக்‌ கண்ட பிறகும்‌ மன்னர்‌ 

பிரானால்‌ சும்மா இருக்க முடியுமா? ஈ என்று கேட்ப 

தற்கு முன்பே குறிப்பறிந்து கொடுக்கக்‌ கற்றவன்‌ 

இவன்‌. ஈயென்று கேட்ட பிறகு மறுக்கக்‌ கல்லாத 

வாக்கை உடையவன்‌. இரப்பவருக்கு வேறு காரணங்‌ 

கூறி, இல்லையென்று சொல்லக்‌ கல்லாத இயல்பு 

இவன்‌ வாய்க்குரிய தன்மை.”' | 

“அவற்றை யெல்லாம்‌ கல்லாத வாய்மையன்‌ 

(வாயின்‌ தன்மையைப்‌ பெற்றவன்‌) இவள்‌ என்பதை 

அறிய அறிய வியப்பாக இருக்கிறது.” 

எத்தனை வணக்கத்தோடு இனிய சொற்களைக்‌ 

கூறிக்‌ கொடுக்கிறான்‌! பகைவர்முன்‌ நிமிர்ந்து நிற்கும்‌ 

இப்‌ பெருமான்‌, வலியவர்க்‌ கெல்லாம்‌ வலியவனாக 

வன்மை படைத்த இக்‌ குரிசில்‌, வணங்கிய சாயலை

  அவக அவின்‌, 

(மென்மையை) உடையவனாக க இப்போது இருப்பது, 
கண்டாரும்‌ நம்பமுடியாத வியப்பு அல்லவா??? 

அனாலும்‌ பகைவர்‌ முன்‌ இவன்‌ வணங்கா 

ஆண்மையை உடையவன்‌ தான்‌.” 

இப்படிப்‌ புலவர்கள்‌ தமக்கு உண்டான வியப்‌ 
பினால்‌ ஒருவர்க்கு ஒருவர்‌ பேசிக்கொண்டார்கள்‌; 

ஆண்டுநீரப்‌ பெற்ற தாரம்‌, ஈஸாடு இவர்‌ 

கொள்ளாப்‌ பாடஉற்ரு எளிஇனின்‌ ஈயும்‌ 

கல்லா வரய்மையன்‌ இவன்‌ 

என்று வியந்தார்கள்‌. 

இப்படி அவனுடைய வணங்கிய சாயலை நினைத்த 
போது, அவனது வணங்கா ஆண்மையும்‌ நினைவுக்கு 
வந்தது... அதைப்‌ பற்றியும்‌ பரணர்‌ கேள்வி 

யுற்றிருக்கிறார்‌. 
பல்பொறி மார்பு 

.... மார்பிலே அழகிய மணமுள்ள மாலையை அணிவது 
மன்னர்களின்‌ இயல்பு. சேரமானும்‌ மாலையை அணிந்‌ 
திருந்தான்‌. கவின்‌ பெற்ற மாலை அது. மாலை 
வாடுவது சிறப்பன்று. அதைத்‌ தீய நிமித்தமென்று 
சொல்வதுண்டு. ஆனால்‌ சேரமானுடைய மாலையில்‌ 
உள்ள பூக்களின்‌ இதழ்கள்‌ வாடியதுண்டு. அந்த 
வாட்டம்‌ அவனுடைய சிறப்பையே எடுத்துக்‌ 
காட்டியது. அவன்‌ மார்பிலே. பூசியிருந்த சந்தனம்‌ 

உலர்ந்து பொருக்குத்‌ தட்டியது; அதுவும்‌ 
அவனுடைய பெருமைக்கு. . அடையாளமாயிற்று. 
எப்பொழுது?. .

a 

வை பெய 

பகைவர்களுடைய நாட்டின்‌ மேல்‌ சேரமான்‌ படை 

யெடுத்தான்‌. பகைவர்களைக்‌ கொன்றான்‌. அவர்களு 

டைய நாட்டில்‌ எரிமூட்டினான்‌. அதனால்‌ நாற்றிசையும்‌ 

உள்ள ஊர்கள்‌ எரிந்தன. எங்கே பார்த்தாலும்‌ புகை 

மண்டியது. அந்தப்‌ புகையைக்‌ கண்ட சேரன்‌ .படை 

வீரருடைய உள்ளங்களில்‌ உவகை மண்டியது. பகை 

வர்களுடைய முனைகளைச்‌ சுட்ட நெருப்பு மேலும்‌ 

மேலும்‌ பரந்து எரிந்ததனால்‌ புகை பரந்தது. அந்தப்‌ 
புகை பட்டுச்‌ சேரமானுடைய மாலையில்‌ உள்ள 

இதழின்‌ கவின்‌ அழிந்தது. இவ்வாறு சேரனுடைய 

மாலை மங்கினாலும்‌ அது அவனது விறல்‌ விளங்‌ 

கியதைக்‌ காட்டியது. அப்போதுதான்‌ சேரமானுடைய 

மார்பிலே பூசிய சந்தனம்‌ புலர்ந்தது. வாடிய மாலையும்‌ 

புலர்ந்த சாந்துமாக அவன்‌ நின்றாலும்‌ வெற்றித்‌ 

திருவோடு நின்றான்‌. மார்பிலே புதிதாக அணிந்த 

மாலையும்‌ பூசிய சந்தனமும்‌ வேறு பட்டாலும்‌ அவனு 

டைய மார்பின்‌ இயற்கை யெழில்‌ வேறுபடவில்லை. 

அங்கே சாமுத்திரிகா லட்சணத்தின்படி மூன்று 

இரேகைகள்‌ இருந்தன. அவை விளக்கமாகவே இருந்‌ 

தன. கவினழிந்த மாலையும்‌ புலர்ந்த சாந்தும்‌ கொண்‌ 

டிருந்தாலும்‌ அவன்‌ மார்பில்‌ என்றும்‌ பொலிவோடு 

கவினழியாமல்‌ பல்பொறிகள்‌ இருந்தன. 

பேரெழில்‌ வாழ்க்கை ட 

| சேரநாட்டு வளப்பத்தையும்‌ மக்களுடைய இன்ப 

வாழ்க்கையையும்‌ கண்டு களிக்கும்‌ வாய்ப்பும்‌ பரண 

ருக்குக்‌ கிடைத்தது. அந்த நாட்டின்‌ ஆறுகளையும்‌ 
மலைகளையும்‌ பொழில்களையும்‌ பார்த்து இன்புற்றார்‌.

அந்த ஆறுகளில்‌ பேராறு என்பது சேரநாட்டு மலை 
யிலே தோன்றி மேல்‌ கடலிலே விழுகிறது. அதன்‌ 
தோற்றமும்‌ சங்கமமும்‌ சேரநாட்டுக்குள்ளே இருக்‌ 
கின்றன. சேரனுடைய மலையிலே பிறந்து அவனு 
டைய கடலிலே சென்று கலக்கிறது அது. 

பேராற்றில்‌ புதுவெள்ளம்‌ வரும்போது மக்க 
ளுக்கு மகிழ்ச்சியும்‌ பெருக்கெடுத்துப்‌ பொங்கும்‌. புனல்‌ 
மலிந்த வெள்ள நாட்களில்‌ நீர்விழா அங்கங்கே நடை 

பெறும்‌. புனலாட்டு நிகழும்‌. ஆடவரும்‌ மகளிரும்‌ 
நீராடி மகிழ்வார்கள்‌. மலிபுனல்‌ கண்டு நிகழ்தரும்‌ நீர்விழா 
விலே சேர நாட்டு மக்கள்‌ ஒன்றுகூடி ஆடி விருந்துண்டு 
களி] சிறந்து வாழ்வதைப்‌ பரணர்‌ கண்டார்‌. 

வேனிற்‌ காலத்தில்‌ மக்கள்‌ பொழில்களிலே 
புகுந்து தங்கி இன்ப விளையாட்டு அயர் வதையும்‌ புலவர்‌ 
பார்த்திருக்கிறார்‌. புதுப்‌ புனலில்‌ விளையாடிய போது 
அந்தக்‌ காட்சியின்‌ சிறப்பு ஒரு விதமாகத்‌ தோற்றியது. 
வெப்பம்‌ மிக்க வேனிலில்‌ பச்சைப்‌ பசேலென்று 
தழைத்துப்‌ பரவிய பூம்பொழிலிலே தங்கித்‌ தென்றலின்‌ 
இனிமையையும்‌, மலரின்‌ மணத்தையும்‌ நுகரும்போது 

- அந்தக்‌ காட்சி ஒரு வகையில்‌ சிறப்புடையதாக 
இருந்தது. எல்லாம்‌ அழகிய காட்சிகள்‌. அவர்களு 
டைய வாழ்க்கையே மிக்க அழகுடையது. நீர்‌ விளை 
யாட்டில்‌ அவர்கள்‌ பலவண்ண நீர்களைக்‌ குழாய்களைக்‌ 
கொண்டு ஒருவர்மேல்‌ ஒருவர்‌ வீசி விளையாடினார்கள்‌. 
பூம்பொழிலில்‌ இன்பம்‌ நுகர்ந்தபோது இன்னிசையை 
எழுப்பி அந்த இசை வெள்ளத்திலே மூழ்கித்‌ திளைத்‌

தார்கள்‌. இப்படியாகக்‌ கலைப்‌ பண்பு நிறைந்த அவர்‌ 

களுடைய வாழ்க்கை பேரரழில்‌ வாழ்க்கையாகச்‌ சிறப்புற்று 
விளங்கியது. | 

நாட்டு மக்களின்‌ செல்வ வளத்தைப்பற்றிச்‌ 
சொல்ல வார்த்தைகள்‌ இல்லை. இம்மையிலே சொர்க்க 

போகத்தைப்‌ பெறுகிறவர்கள்‌ அவர்கள்‌. அறுசுவை 

உணவை உண்டும்‌, நுகர்ச்சிக்குரிய பொருள்களை. 
இனிதாக நுகர்ந்தும்‌ வாழ்ந்தார்கள்‌. தாமே நுகரும்‌ 
சிறுமை . அவர்களிடம்‌ இல்லை. விரும்பி வருகின்ற 
சுற்றத்தாரோடு விருந்துண்டும்‌ பிற இன்பங்களை 
நுகரச்‌ செய்து நுகர்ந்தும்‌ தங்கள்‌ செல்வத்தைப்‌ 

பயன்படுத்தினார்கள்‌. தாமே நுகரும்‌ இன்பத்தினும்‌ 

சுற்றத்தாரோடு சேர்ந்து நுகரும்‌ இன்பம்‌ பன்மடங்கு 

மிகுதியானது. அதுவே வழக்கமாய்ப்‌ போன அவர்‌ 

களுக்குச்‌ சுற்றத்தாரின்றி நுகரும்‌ இன்பம்‌ இன்ப 

மாகவே தோற்றுவதில்லை. ப 

சுற்றத்தோடு உண்டு இனிது நுகரும்‌ கூட்டத்‌ 
தினரைப்‌ புலவர்‌ கண்டு மகிழ்ந்தார்‌. இனிய புனலை 

யுடைய ஆற்றங்‌ கரைகளில்‌ அவர்கள்‌ ஆடி மகிழ்ந்த 

தைப்‌ பார்த்தார்‌. சேரநாட்டுக்கு உரிய காஞ்சி என்ற 

ஆற்றையும்‌ கண்டார்‌. அதன்‌ துறைகள்‌ மக்கள்‌ பலர்‌ 

நீராடும்‌ பெருந்‌ துறைகளாக இருந்தன. 

* 

வாழ்த்து 
இப்படிப்‌ பல வகையில்‌ அறிந்த செய்திகளை 

யெல்லாம்‌ நெஞ்சமாகிய கொள்‌ கலத்தில்‌ சேமித்து

வைத்துக்கொண்ட பரணர்‌ இப்போது பாடலானார்‌.' 
இழிவாகச்‌ சொல்வது போலச்‌ சொல்லிச்‌ சேரனைப்‌. 

புகழ்ந்து வாழ்த்த நினைத்தார்‌. பனித்நுறைப்‌ பரதவ' 

என்றார்‌; அதனால்‌ அவன்‌ கடல்‌ பிறக்கோட்டிய 
வெற்றியைப்‌ பாராட்டினார்‌. கல்லா வாய்மையன்‌ என்றும்‌,' 

வணங்கிய சாயலை உடையவன்‌ என்றும்‌ சொன்னார்‌. 
அவை வாய்மை கல்லாதவன்‌, வணங்கும்‌ மெல்லியன்‌ 

என்று முதலில்‌ தாழ்வாகத்‌ தோற்றினாலும்‌, இரப்ப: 
வருக்கு ஈதலை மறுப்பதைக்‌ கல்லாதவன்‌ என்றும்‌: 
அவர்களுக்கு எளியவனாக இருப்பவன்‌ என்றும்‌: 
பொருள்‌ பட்டு அவனுடைய ஈகைச்‌ சிறப்பைப்‌ புலப்‌ 

படுத்தின. இதழ்‌ கவின்‌ அழிந்த மாலையும்‌, சாந்து புலர்‌ 

மார்பும்‌ உடையவன்‌ என்றார்‌; அவற்றை மாத்திரம்‌ 

நோக்கினால்‌ இழிவாகத்‌ தோற்றும்‌; பகைவர்‌ நாட்டை. 
எரித்த புகையினால்‌ மாலையும்‌ சாந்தும்‌ அப்படி ஆயின 
என்று கூறியதனால்‌ அவனுடைய வீரத்தின்‌ சிறப்புப்‌. 
புலப்பட்டது. **இவ்வளவு சிறப்பையுடைய நின்‌ பெயர்‌, 
காஞ்சியம்‌ பெருந்துறை மணலைக்‌ காட்டிலும்‌ பல ஆண்டுகள்‌ 

வாழியரோ!” என்று வாழ்த்தினார்‌. பெயர்‌ வாழ்க 
என்று வாழ்த்தினாலும்‌ அவன்‌ வாழ்க என்பதுதான்‌. 

அவர்‌ கருத்து. 

பன்மைக்கு . வான்மீனையும்‌ ஆற்று மணலையும்‌. 
சொல்வது புலவர்‌ மரபு, எந்த அரசரை வாழ்த்து: 

கிறார்களோ, அவர்களுக்குரிய ஆற்றின்‌ மணலைச்‌. 
சொல்வது சிறப்பு. இங்கே சேரனுடைய நாட்டிலுள்ள 
காஞ்சி யாற்றின்‌. மணலைப்‌ பரணர்‌ சொல்லி, அதைக்‌ 
காட்டிலும்‌ பல. காலம்‌ வாழ்க என்று வாழ்த்தினார்‌,

ஆற்று மணலை எண்ணினாலும்‌ எண்ணலாம்‌; 

அர்ஜுனன்‌ மனைவிகளை எண்ண முடியாது" என்று 

இக்‌ காலத்தில்‌ ஒரு பழமொழி வழங்குகிறது. ஆற்று 
மணல்‌ அளவு கடந்தது என்பதை அப்‌ பழமொழி! 

தெரிவிக்கிறது அல்லவா? 7 

பாட்டு மிக அழகாக நிறைவேறியது. 

* 

பைம்பொற்‌ ரூமரை பாணர்ச்‌ சூட்டி, 

ஒண்ணுதல்‌ விறலியர்க்கு ஆரம்‌ பூட்டிக்‌, 

கெடல்‌அரும்‌ பல்புகழ்‌ நிலைஇ, நீர்புக்குக்‌ 

கடலொடு உழந்த பனிதீறுறைப்‌ பரதவ! 

5. “ஆண்டுதிர்ப்‌ பெற்ற தாரம்‌, ஈண்டுஇவர்‌ 

கொள்ளாப்‌ பாடற்கு எளிதினின்‌ ஈயும்‌ 

_ கல்லா வாய்மையன்‌' இவன்‌” எனத, தத்தம்‌ 

கைவல்‌ இளையர்‌ நேர்கை நிரைப்ப, — 

வணங்கிய சாயல்‌, வணங்கா ஆண்மை, 

10, முனைசுடு கனைஎரி எரித்தலின்‌, பெரிதும்‌ 

இதழ்சகவின்‌ அழிந்த மாலையொடு, சாத்துபுலர்‌. 

பல்பொறி மார்ப!நின்‌ பெயர்வா ழியரோ! 

நின்மலைப்‌ பிறந்து நின்கடல்‌ மண்டும்‌ 

மலிபுனல்‌ நிகழ்தரும்‌ தீநீர்‌ விழவிற்‌ 

15. பொழில்வதி வேனிற்‌ பரெழில்‌ வாழ்க்கை, 

மேவரு ௬.ற்றமொடு உண்டுஇனிது துகரும்‌ 

இம்புனல்‌ ஆயம்‌ ஆடும்‌ 

காஞ்சியம்‌ பெருந்துறை மணலினும்‌ பலவே. 

ஓ பசிய பொன்னாலான தாமரைப்‌ பூவைப்‌. பரணருக்குச்‌ 

சூட்டியும்‌, விளக்கத்தையுடைய நெற்றியைப்‌ பெற்ற விறலி 

யருக்கு முத்து மாலையைப்‌ பூட்டியும்‌ கெடுதல்‌ இல்லாத பல:

நலவை வக்க Wontar அட பவ வவ வளைசைகைன்‌ 

வகைப்‌ புகழ்களை நிலை நிறுத்தி, நீரிடையே புகுந்து கடலோடு 

வருந்திப்‌ போராடிய குளிர்ந்த நுறையையுடைய பர; நவனைப்‌ 

போன்றோபய்‌! அங்கே கடலிடையே பெற்ற பண்டங்களை, 
இங்கே யாரும்‌ விரும்பிக்‌ கொள்ளாத இவருடைய பாட்‌ 

டுக்காக எளிதிலே கொடுக்கும்‌, ஈகையை யன்றி அதற்‌ 

கெதிராக ஒன்றையும்‌ சொல்லக்‌ கல்லாத வாயின்‌ 
தன்மையை உடையவன்‌ இவன்‌” என்று கண்டோர்‌ கூறும்‌ 
படியாக, தம்‌ தம்‌ கையினாலே தொழில்‌ செய்வதில்‌ 
வன்மையையுடைய இளைஞர்‌ தம்முடைய ஒத்த கைகளை 
வரிசையாக நீட்ட, அவருக்கு எளியனாடுக்‌ கொடுக்க வளைந்த 
மென்மையையும்‌ பளைவருக்கு வணங்காத வீரத்தையும்‌ 

உடைய, பகைவரோடு போர்‌ செய்யும்‌ முனைகளில்‌ உள்ள 
அவர்‌ நாடுகளைச்‌ சுட இட்ட மிக்க நெருப்பு எரித்தலினால்‌ 
மிகவும்‌ இதழ்கள்‌ அழகு அழிந்த மாலையோடு சந்தனம்‌ 
உலருகின்ற பல வரிகளை உடைய மார்பையுடையவனே ! 

நின்னுடைய பெயர்‌ வாழ்வதாகுக, நின்னுடைய மலையிலே 

பிறந்து நினக்குரிய மேல்‌ கடலிலே சென்று சேரும்‌ ஆற்றில்‌ 
மிக்க பூனல்‌ வரும்போது நிகழ்கின்‌ ற இனிய நீர்‌ விழாவையும்‌, 

வேனிற்‌ காலத்தில்‌ சோலைகளிலே தங்கி இன்புறும்‌ பெரிய 
அழகையுடைய வாழ்க்கையையும்‌ உடைய, விருப்பத்தைக்‌ 

கொண்ட சுற்றத்தாரோடு விருர்துண்டு போகங்களை 
இனிதாக அறுபவிக்கும்‌ மக்கட்‌ கூட்டத்தார்‌ இனிய நீரில்‌ 
ஆடுதற்கு இடமாகிய காஞ்சிமா நதியின்‌ பெரிய துறையிலே 
உள்ள மணலைக்‌ காட்டிலும்‌ பல ஆண்டுகள்‌! 

, பாணருக்குத்‌ தாமரை சூட்டி, விறலியருக்கு ஆரம்‌ 
Heb, புகழ்‌ நிலை, உழந்த பரதவ! பாடற்கு ஈயும்‌ 
வாய்மையன்‌ இவன்‌ என, நிரைப்ப, வணங்கிய சாயலையும்‌ 

ஆண்மையையும்‌ உடைய பல்பொறி மார்ப! நின்‌ பெயர்‌, 
மணலினும்‌ பல வாழியரோ! - என்று பொருத்திக்கொள்ள 

(வேண்டும்‌,



  

பனித்துறைப்‌ பரதவன்‌ 62 
  

Ll. பாணர்ச்‌ சூட்டி - பாணருக்குச்‌ சூட்டி) சூட்டுதல்‌ - 
, தலையில்‌ அணிதல்‌. 2. ஒண்மை- விளக்கம்‌, விறலியர்‌ - 

பாட்டுப்‌ பாடி ஆடும்‌ மகளிர்‌; பாணருடைய மனைவிமார்‌; 

பாடினி என்றும்‌ சொல்வதுண்டு. ஆரம்‌ - முத்துமாலை, 
பூட்டி -பூணச்‌ செய்து. 3. கெடல்‌ அரும்‌ - கெடுதல்‌ அற்ற; 
அருமை இன்மையைச்‌ சுட்டியது. ஈகை, வீரம்‌, ஆட்சி முறை 
என்று பலதிறத்திற்‌ புகழ்பெற்றவனாதலின்‌ பல்‌ புகழ்‌ என்றார்‌. 

நிலைஇ - நிற்கச்‌ செய்து. 4, உழந்த - வருந்திய; இங்கே. 
போர்‌ செய்ததைச்‌ சுட்டியது, உழப்பு என்ற சொல்‌ வருந்த 

முயலுதலைக்‌ குறிப்பது. அதுவே இக காலத்தில்‌ உழைப்பு 
என வழங்குகிறது. பனி- குளிர்ச்சி, பரதவர்‌ என்பது. 
கெய்தல்‌ நிலத்து மக்களின்‌ பெயர்‌. “பரதவ என்றதனாற்‌ 

சொல்லியது, அக்கடலின்‌ உழத்தல்‌ தொழிலொப்புமைபற்றி 
அக்‌ கடல்துறை வாழும்‌ நுளையற்குப்‌ பெயராகிய பரதவன்‌ 
என்னும்‌ பெயரான்‌ இழித்துக்‌ கூறினான்‌ போலக்‌ குறிப்பான்‌ 
உயர்த்து வென்றி கூறினானாகக்‌ கொள்க” என்பது பழைய: 
உரையாசிரியர்‌ கூறும்‌ ஈயம்‌, 5. நீர்ப்பெற்ற- நீரிலே பெற்ற. 

தாரம்‌ - பண்டம்‌. 6. கொள்ளாப்‌ பாடல்‌ - பிறர்‌ ஏற்றுக்‌ 
கொள்ளாத பாடல்‌, *மனங்‌ கொள்ளாப்‌ பாடல்‌! என்பர்‌ 
பழைய உரைகாரர்‌. *. கல்லா வாய்மையன்‌-மறுத்துக்‌ கூறு 
வதைக்‌ கல்லாமையாகிய வாயின்‌ தன்மையை உடையவன்‌; 
' கொடுத்தற்றொழிலை யன்றிப்‌ பிற தொழிலைக்‌ கல்லாத: 
வாய்மையை உடையவன்‌' என்பது ஐயரவர்கள்‌ குறிப்பூரை. 

என - என்று கண்டோர்‌ கூறும்படியாக, என, வணங்கிய 
சாயல்‌ என்று கூட்டவேண்டும்‌. 8, கைவல்‌ இளையர்‌ -. 
தொழிலிலே வன்மையைப்‌ பெற்ற இளைஞர்‌, கை-தொழில்‌; 

ஆகுபெயர்‌. நேர்‌ கை-ஒத்த கைகள்‌. நிரைப்ப-வரிசையாக 
நீட்ட 9, வணங்கிய-வன்மையற்று கெகிழ்ந்த. சாயல்‌- 

மென்மை. 10, முூனை-போர்க்களம்‌. கனை ஏரி-மிகுதியான 

நெருப்பு. . எரித்தலின்‌ - சுட்டு அழித்தலால்‌, 14. கவின்‌ _

MLS: சாந்து- -சற்துனம்‌. புலர்‌ நல்‌- உலர்‌, தல்‌. 13. பொறி. 

மார்புக்கு அழகைத்‌ தரும்‌ வரிகள்‌. முன்று வரிகள்‌ மார்பில்‌ 

இருத்தல்‌ ஈல்ல இலக்கணம்‌ என்று செல்வார்கள்‌. அம்‌ 

பகட்டு மார்பிற்‌, செம்பொறி வாங்கிய”? ( நிருமுருகாற்றுப்படை, 

1704-5) என்று ஈக்கீரரும்‌, “வரையகல்‌ மார்பிடை வரியும்‌ 

மூன்றுள” ($வகரிந்தாமணி, 7462) என்று இிருத்நக்க தேவரும்‌ 

கூறியிருக்கின்‌ றனர்‌. 

13. மண்டும்‌ - வேகமாகச்‌ செல்லும்‌. 74. மலிபுனல்‌ - 
ஆற்றிலே மிகுதியாக உள்ள புது நீர்‌. மலிபுனல்‌ என்பதே 
ஆற்றுக்குப்‌ பெயராயிற்று என்பர்‌, பழைய உரைகாரர்‌. 

இ நீர்‌ இனிமையையுடைய நீர்‌, 35. வதி நுங்கும்‌, 

பொழிலிலே வதியும்‌ வேனிலையுடைய வாழ்க்கை, 16. 
மேவரு - மேவுதல்‌ வரும்‌; மேவுதல்‌ - விரும்பு நல்‌.  *இனிநு 

நுகரு மென்றது, சுற்றத்தோடு உண்டலே பன்றிச்‌ செல்வ 
மூடையார்‌ அச்செல்வத்தாற்‌ கொள்ளும்‌ பயன்கள்‌ எல்லாம்‌ 
கொள்ளும்‌ என்றவாறு” என்பது பழைய உரை. 416. தீம்‌ 
புனலில்‌ உள்ள ஆயம்‌. ஆயம்‌ - மக்களின்‌ கூட்டம்‌. | 

விழவையும்‌, வாழ்க்கையையும்‌ உடைய ஆயம்‌, நுகரும்‌ 
ஆயம்‌ என்று இணைத்துப்‌ பொருள்‌ செய்ய வேண்டும்‌. € 

- இப்‌ பாட்டின்‌ துறை முதலியன வருமாறு. 

துறை - இயன்மொழி வாழ்ந்து. 

வண்ணம்‌ - ஒழுரு வண்ணம்‌. 

தூக்கு - செந்தூக்கு. ப 

பெயர்‌ - பேரெழில்‌ வார்க்கை, 

“சேரமானுடைய இயல்புகளைப்‌ புகழ்ந்து பாராட்‌ 
ஞனமையால்‌ இது, *இயன்‌ மொழி வாழ்த்து”

ஆயிற்று. சேர நாட்டில்‌ வாழ்பவர்களின்‌ வளப்பமான 

வாழ்வைக்‌ கண்டு, இது மிக அழகியது” என்று 

பாராட்டினமையால்‌ * பேரெழில்‌ வாழ்க்கை! என்ற 

தொடரே இப்‌ பாட்டுக்குப்‌ பெயராக அமைந்தது. 

இதனால்‌ சொல்லியது, அவனை, நீடு வாழ்கவென 

வாழ்த்தியவா ருயிற்று' என்பது பழைய உரைகாரர்‌ 

கூறும்‌ கருத்து. 

இது பதிற்றுப்‌ பத்தில்‌ &8-ஆவது பாட்டு.



புரவலர்‌ கோமான்‌ 

சேரநாட்டு வளநகர்களில்‌ சிறந்தது வஞ்சி. 

அதுவே அந்நாட்டின்‌ தலைநகரம்‌, அதனை யன்றி 
வேறு சிறந்த செல்வ வளம்‌ உள்ள நகரங்கள்‌ பல 
அந்‌ நாட்டில்‌ இருந்தன. மேல்‌ கடற்கரையில்‌ 

தொண்டி யென்ற நகரம்‌ ஒன்று இருந்தது. அங்கே 
கப்பல்‌ வியாபாரம்‌ நன்கு நடைபெற்றது. வேதம்‌ 
வல்ல நான்மறையாளர்‌ பலர்‌ அந்‌ நகரில்‌ வாழ்ந்து 

வந்தனர்‌. , 

சேர மன்னனுடைய செல்வச்‌ சிறப்பைக்‌ கண்டு 
அவனுடைய பகைவர்‌ பொருமை கொண்டனர்‌. 
அவனோடு பொருது தம்முடைய வீரத்தைப்‌ புலப்படுத்‌ 

துவதற்கு ஏற்ற துணிவு அவர்களுக்கு இல்லை. சேர 
நாட்டுக்குள்ளே புகுந்து வஞ்சிமா நகரை முற்றுகை 
யிடவோ, வேறு வகையில்‌ சேர மன்னனை எதிர்க்கவோ 
அவர்கள்‌ நடுங்கினார்கள்‌, ஆயினும்‌ எப்படியாவது 
அவனுடைய ஆற்றலைக்‌ குலைக்க வேண்டுமென்ற 
ஆவல்மட்டும்‌ அவர்களுக்கு அடங்கவே இல்லை. 

நேர்‌ நின்று போரிடும்‌ நேர்மை அவர்களிடம்‌ 
இல்லை. ஆகவே ஏதேனும்‌ வஞ்சனை செய்து போர்‌ 
மூட்டலாம்‌ என்று பலர்‌ கூடி ஆராய்ந்தனர்‌. சேரனை 
அவன்‌ நாட்டிலே சென்று போரிட்டு வெல்வது 
என்பது இந்திரனாலும்‌ எண்ண இயலாத செயல்‌. 

அவனைத்‌ தம்முடைய நாட்டுக்கு வருவித்து எதிர்த்து

நிற்கலாம்‌ என்று துணிந்தனர்‌. அதற்கு என்ன வழி? 
பல நாட்கள்‌ சிந்தித்தனர்‌. 

தொண்டிமா நகரத்தில்‌ மறையவர்கள்‌ பெரிய 

வேள்வி ஒன்றை இயற்றுவதற்கு ஏற்பாடு. செய்‌ 

தார்கள்‌. இந்தச்‌ செய்தி பகைவர்‌ காதுக்கு எட்டியது. 

அந்த வேள்வி நடைபெருமல்‌ தடுத்தால்‌ சேர மன்னன்‌ 

சினம்‌ மூண்டு பொர வருவான்‌ என்ற எண்ணம்‌ அவர்‌ 
களுக்கு உண்டாயிற்று. *யாக பசுக்களாகிய ஆடுகளை 

ஒருவரும்‌ அறியாமல்‌ அடித்துக்‌ கொண்டு வந்து 
தண்டகாரணியமாகிய காட்டுக்குள்‌ வைத்துவிட்டால்‌, 

எப்படியாவது அவற்றை விடுவித்துக்‌. கொண்டு 
செல்லச்‌ சேரமான்‌ முயற்சி செய்வான்‌; . தண்டகாரணி 
யத்துக்கு அவன்‌ படையுடன்‌ வந்தால்‌ அவனை 

மடக்கிக்‌ கொள்ளலாம்‌” என்று ஒருவாறு முடிவு செய்‌ 
தனர்‌. நாய்கள்‌ பல சேர்ந்து யானையை : மடக்கத்‌ 

திட்டம்‌ போட்ட கதையாக முடியும்‌ இது என்பதை. 
அவர்கள்‌ உணரவில்லை. 

வேள்விக்கு வேண்டியஏற்பாடுகள்‌ தொண்டியில்‌ 
நடைபெற்றுக்‌ கொண்டிருந்தன. அதற்குரிய பண்டங்‌ 

களையெல்லாம்‌ தொகுத்தார்கள்‌. ஒரு நாள்‌ காலையில்‌ 
- எழுந்து பார்க்கும்போது யாகத்துக்காக வந்த மலையாடு 

களைக்‌ காணவில்லை. இரவோடு இரவாக யாரோ 

திருடர்கள்‌ அவற்றைத்‌ திருடிச்‌ சென்றுவிட்டார்கள்‌ 
என்று தெரிந்தது. பகைவர்கள்‌ அனுப்பிய ஏவலர்‌ 
களே இந்தக்‌ காரியத்தைச்‌ செய்தார்கள்‌ என்றும்‌, 
ஆடுகள்‌ தண்டகாரணியத்தில்‌ இருக்கின்றன என்றும்‌. 

- தெரிய வந்தது. சேரன்‌ இதனை உணர்ந்தான்‌. 
y Qai—5

ene, 

தூங்கும்‌ புலியை இடறிவிட்டதுபோ லாயிற்று இது. 

உடனே தன்‌ படைகளுடன்‌ தண்டகாரணியத்தை 

நோக்கிப்‌ படையெடுத்தான்‌. 

இதைத்தான்‌ பகைவர்கள்‌ எதிர்பார்த்திருந்தார்கள்‌, 

தண்டகாரணியத்தி னிடையே சேர மன்னனை 

அவர்கள்‌ எதிர்த்தார்கள்‌. பகைவர்‌ பலராக இருந்‌ 

தாலும்‌ சேரமானுடைய வீரத்துக்கு முன்‌ அவர்கள்‌ 

எம்மாத்திரம்‌? சேர மன்னன்‌ அவர்களை வென்று 

தண்டகாரணியத்திற்குள்‌ புகுந்து அங்கிருந்த ஆடு 
களைக்‌ கைப்பற்றி மீண்டான்‌. தொண்டியில்‌ வேள்வி 

இனிதே நிறைவேறியது. அதை நிறைவேற்றிய 
அந்தணர்களுக்குப்‌ பல ஆக்களையும்‌ ஊரையும்‌ அரசன்‌ 

வழங்கினான்‌. 

சிறைப்பட்ட ஆடுகளை மீட்டும்‌ கைக்‌ கொள்வதற்‌ 

காகப்‌ பகைவருடன்‌ போர்‌ செய்து வென்றமையால்‌ 

இந்தச்‌ சேர மன்னனுக்கு ஆடுகோட்பாட்டுச்‌ சேரலாதன்‌ 
என்ற பெயர்‌ வழங்கத்‌ தொடங்கியது. ஆட்டைக்‌ 

கொள்ளும்‌ பெருமையை யுடைய சேர மன்னன்‌ 

என்பது அந்தத்‌ தொடரின்‌ பொருள்‌. 

ஸ்‌ 

பதிற்றுப்பத்தில்‌ ஆறாம்‌ பத்தாக அமைந்‌ 
திருக்கும்‌ பத்துப்‌ பாடல்களும்‌ ஆடுகோட்‌ பாட்டுச்‌ 
சேரலாதனைப்‌ பற்றியவை. அவற்றைப்‌ பாடியவர்‌ 
காக்கை பாடினியார்‌ நச்செள்ளையார்‌ என்ற பெண்‌ புலவர்‌. 
அந்தப்‌ பத்தில்‌ ஏழாவது பாட்டு விறலி யாற்றுப்படை 
என்னும்‌ துறையில்‌ அமைந்திருக்கிறது. விறலி

என்பவள்‌ ஆடல்‌ பாடலில்‌ சிறந்தவள்‌. விறல்‌ 
என்பது பாவம்‌. பாடும்‌ பாட்டிலே வரும்‌ பாவத்தைத்‌ 
தன்னுடைய ஆடலால்‌ வெளிப்படுத்துகிறவளாதலின்‌ 
அவளுக்கு விறலி என்ற பெயர்‌ வந்தது. பாணனுக்கு 
மனைவியாதலின்‌ பாணிச்சி என்றும்‌ பாடினி என்றும்‌ 
விறலியைச்‌ சொல்வதுண்டு. பாணன்‌ யாழ்‌ வாசித்துப்‌ 
பாட அதற்கு ஏற்ப ஆடும்‌ திறமையைப்‌ பெற்றவள்‌ 
விறலி. 

ஒரு விறலியைப்‌ பார்த்து, **சேரமான்‌ இத்தகை 
யவன்‌; அவனைப்‌ போய்ப்‌ பார்த்துப்‌ பாடிப்‌ பரிசில்‌ 
பெற்று வருவோம்‌'' என்று சொல்வது போல இந்தப்‌ 
பாட்டு அமைந்திருக்கிறது. சேர மன்னனிடம்‌ செல்ல 

வழிகாட்டுவது ஆதலின்‌ இது ஆற்றுப்படைப்‌ பாட்டு; 
விறலிக்கு வழி காட்டுவதனால்‌ விறலி யாற்றுப்படை 

* 

போர்க்களத்திற்கு அருகில்‌ பாடிவீட்டில்‌ சேர 

மன்னன்‌ தங்கியிருக்கிறான்‌. அவனை எதிர்த்த பகை 
வர்கள்‌ வலிமை மிக உடையவர்கள்‌; போர்‌ செய்யப்‌ 
புறப்படுகையில்‌ முன்வைத்த காலைப்‌ பின்‌ வைப்ப 
தில்லை என்று சபதம்‌ செய்து புறப்பட்டவர்கள்‌; புறங்‌ 
காட்டி ஓடுவதைக்‌ காட்டிலும்‌ உயிர்‌ விடுவதே சால 
நன்று என்ற விரதத்தைக்‌ கடைப்பிடிப்பவர்கள்‌. அவர்‌ 
களுடைய துணிவே அவர்களுக்குப்‌ பூணைப்போல 
இருக்கிறது. நெஞ்சுக்கு அணியாக .:இருப்பது 
திண்மை. நெஞ்சம்‌ திண்ணியராக இருப்பவர்கள்‌ 
எண்ணியவற்றை எண்ணியவாறே பெறுவர்‌. ‘mri

புறங்காட்டி ஓடக்‌ கூடாது" என்ற விரதத்தையே தம்‌ 

நெஞ்சிலே பூண்டவர்கள்‌ பகைவர்கள்‌. ஓடாப்‌ பூட்கை 

(விரதம்‌)யை உடைய மறவர்கள்‌ நிரம்பிய படை, பகைவர்‌ 

படை. படை வீரர்களுடைய இயல்பே அதுவானால்‌. 

படைத்‌ தலைவர்களுடைய மனத்‌ திண்மையைச்‌ | 

சொல்ல வேண்டுமா? 

அத்தகைய மறவரின்‌ வலிமை, போர்வீரம்‌, 

மிடல்‌ மற்றவர்களோடு பொரும்போது வெற்றியை 

உண்டாக்கும்‌. ஆனால்‌ அந்த மிடல்‌ ஆடு கோட்‌ 

பாட்டுச்‌ சேரலாதனிடத்தில்‌ பலிக்கவில்லை. அவன்‌ 

அவர்களுடைய மிடலெல்லாம்‌ அடியோடு கெடும்படி 

. போர்‌ செய்தான்‌. ப 

பனை மாலையை அணிந்து வீரக்கழலைப்‌ புனைந்து: 

போர்க்களத்திலே புகுந்தான்‌ அவன்‌. கடுமையாகப்‌ 

போர்‌ நடந்தது. பிளிறி ஆரவாரித்து வரும்‌ களிற்றை 

வேலாலே குத்தினர்‌ சிலர்‌. எதிர்த்த மறவரை வாளால்‌ 

வெட்டினர்‌ சிலர்‌. அம்பினாலே பலர்‌ உடலைத்‌ துளைத்‌ 

தனர்‌. வேலாற்‌ குத்தியபோது குத்திய புண்ணி 

லிருந்து குபீர்‌ குபீர்‌ என்று குருதி கொப்புளித்தது. 
வாளால்‌ வெட்டியபோது சலார்‌ க்ஸார்‌ என்று: 

இரத்தத்‌ துளி நெடுந்தூரம்‌ தெறித்தது. சேர மன்ன 
னுடைய பெரிய பனைமாலையிலே அந்த இரத்தத்‌ 

துளிகள்‌ படிந்தன. அவனுடைய பெருமைக்கு அடை 

யாளமாகிய. வீரக்‌ கழலிலே இரத்தக்‌ கறை படிந்தது. 

- அதனால்‌ கழல்‌ சிவந்து தோன்றியது... அவனுடைய 

இரும்பனம்‌ புடையலும்‌ (பனந்தோட்டாற்‌ செய்த மாலை), 

வரன்‌ கழலும்‌ மிடல்‌ அழிந்து உடல்‌ துணிந்து. வீழும்‌

மறவருடைய குருதி துளிப்பதனால்‌ சிவந்தன. மேகம்‌: 
மழைத்‌ தூவலைத்‌ தூவியது போலப்‌ போர்க்களத்தில்‌ 

குருதித்‌ தூவல்‌ இருந்தது. 
எங்கே பார்த்தாலும்‌ வெட்டுப்பட்ட உடம்புகள்‌. 

அதற்குமுன்‌ வீரரென்றும்‌, மறவரென்றும்‌ பெயர்‌ 
சொல்லும்படி உயிருடனும்‌ ஊக்கத்துடனும்‌ உலவிய 
அவ்வுடல்கள்‌ இப்போது உடல்‌ என்று சொல்லவும்‌ 

தகுதியின்றித்‌ துண்டு துண்டாகி ஊன்குவையென்று 
சொல்லும்படி குவிந்தன, ஊன்குவையுள்ள இடத்தில்‌ 

புலால்‌ நாற்றம்‌ வீசுவது இயல்புதானே? ஆகவே 

அங்கே குருதித்‌ தூவலும்‌ புலவு நாற்றமும்‌ படர்ந்தன. 
அத்தகைய களத்திலே ஆடு கோட்பாட்டுச்‌ சேரலாதன்‌ 

இப்போது இருக்கிறான்‌. முன்பு பெற்ற வெற்றிகளை 
அவன்‌ மாலையும்‌ கழலும்‌ காட்ட, இப்போது பெற்ற 
வெற்றியை அவற்றிலே படிந்து செந்நிறம்‌ ஊட்டிய . 
குரூதி காட்ட, அவன்‌ வெற்றி அிடக்கோடு விளங்கு 
கிறான்‌. 

வெற்றியினால்‌ உண்டாகும்‌ உவகைக்கு எல்லை 

உண்டோ? படை வீரர்கள்‌, குதித்துக்‌ கூத்தாடு 
கின்றனர்‌. அந்தக்‌ கூத்தில்‌ சேரமானும்‌ கலந்து 
கொள்கிறான்‌. கைகளைக்‌ கொட்டி ஆடும்‌ ஆட்டத்‌ 

துக்குத்‌ நுணங்கை என்று பெயர்‌. போர்க்களத்தில்‌ 

வெற்றிபெற்ற பெருமகிழ்ச்சியால்‌ வீரரும்‌ மன்னனும்‌ 
துணங்கை யாடுகிறார்கள்‌. துணங்கை ஆடுவதற்குக்‌ 

காரணம்‌ சேர மன்னன்‌ பெற்ற வெற்றி; வலம்‌ 

(வெற்றி) பட்டதால்‌ (உண்டாகியதால்‌) துணங்கையாடிக்‌ 
களிக்கும்‌ நிலை வந்தது,

“துணங்கை ஆடிய வலம்படு சேரமான்‌ ஆகிய ஆடு . 
கோட்பாட்டுச்‌ சேரலாதன்‌ போர்க்களத்தில்‌ இருக்‌ 

கிரன்‌. அவனைப்‌ போய்ப்‌ பார்த்துவிட்டு வரலாம்‌'! 
என்று விறலியை நோக்கி நச்செள்ளையார்‌ சொல்கிருர்‌. 

* 

“Curiéaeruor! அங்கே நாம்‌ போக முடியுமா?! 

நன்றாகப்‌ போகலாம்‌, வெற்றிக்‌ களிப்புடன்‌ 
துணங்கையாடிக்‌ கொண்டிருக்கும்‌ நிலையிலே சென்று 
பார்த்தால்‌ சேரனுடைய வீரச்‌ சிறப்பையும்‌ கொடைச்‌ 
சிறப்பையும்‌ நன்றாக'அறிந்து கொள்ளலாம்‌." 

அவன்‌ அரண்மனையில்‌ திருவோலக்கத்தில்‌ 

வீற்றிருக்கும்போது கண்டு களிக்கலாமே!”? 

“அப்படிக்‌ காணுவதை எப்போது வேண்டு 
மானாலும்‌ செய்யலாம்‌. மற்றச்‌ சமயங்களில்‌ பகைவரைப்‌ 

புறங்காணும்‌ வீரத்தைப்‌ பிறர்‌ கூற நாம்‌ உணர்ந்து 
கொள்ளவேண்டும்‌. சேர மன்னனுடைய வாழ்வில்‌ 
அடிக்கடி போர்‌ நிகழ்வதில்லை. ஏனெனில்‌ அவனை . 
எதிர்க்கும்‌ பைத்தியக்காரர்கள்‌ உலகத்தில்‌ அதிகமாக 
இல்லை. பல ஆண்டுகளாக அவன்‌ வீரம்‌ உலகம்‌ 
புகழும்‌ சிறப்புடையதாக விளங்குகிறது. ஆனாலும்‌ 

யாருக்காவது போதாத காலம்‌ வந்தால்‌ குறும்பு 

செய்யத்‌ தலைப்படுகிறார்கள்‌. அப்போது சேரனுடைய 
தினவெடுத்த தோள்கள்‌ பூரிக்கின்றன. பகைவர்களை 
அடியோடு கருவறுத்து விடுகிறான்‌. அத்தகைய 

நிகழ்ச்சி மிக மிக அருமையாகவே நிகழும்‌."

அப்படியானால்‌ அவன்‌ இருக்கும்‌ களத்துக்குச்‌ 

செல்ல நல்ல வழி இருக்கிறதா?”' 

மெத்தென்ற வழி உண்டு. அதில்‌ நடந்து 

செல்லலாம்‌. மெல்லிய வழியில்‌ மெல்ல மெல்ல நடந்து 

செல்லலாம்‌. குறுக அடி வைத்து நடந்து போகலாம்‌.” 

போர்‌ நடக்கும்‌ இடத்தில்‌ சென்றால்‌ தீங்கு 

ஒன்றும்‌ இல்லையா?” 

போர்‌ இப்போது நடக்கவில்லையே. போர்‌ முடிவு 

பெற்றது. போரில்‌ வெற்றி பெற்ற மிடுக்கோடு 

மன்னன்‌ பாடி வீட்டில்‌ வீற்றிருப்பான்‌. அந்தக்‌ 

கோலத்திலே அவனைப்‌ பார்ப்பது கண்‌ கொள்ளாக்‌ 

காட்சியாக இருக்கும்‌. போவோமா?” 

“அங்கே போய்‌ என்ன செய்வது?'* 

“உனக்கு நான்‌ இதைச்‌ சொல்ல வேண்டுமா? நீ 

இன்னும்‌ இளங்குழந்தையா? கை நிறைய வளையல்‌ 

களை அணிந்துகொண்ட சிறு பெண்ணாக இருந்த நீ 

இப்போது சில வளைகளை மாத்திரம்‌ புணைந்திருக்‌ 

Sous ஏன்‌?” 

ஆடும்போது வளைகள்‌ உடைந்துவிடும்‌. 

ஆதலின்‌ சில வளைகளை அணிந்திருக்கிறேன்‌. அது 

பற்றி இப்போதென்ன கவலை?” 

சில வளைகளை அணிந்த விறலியாகிய உனக்கு, 

நீ எதற்காக அப்படி அணிந்தாய்‌ என்று தெரியும்‌ 

போது, துணங்கையாடிய வெற்றியையுடைய அரசன்‌ 

முன்னே சென்றால்‌ இன்னது செய்யவேண்டுமென்று 

தெரியவில்லையா?”

“ஓ ஓ! ஆட வேண்டுமென்று சொல்கிறீர்களோ! 

போர்க்களத்தில்‌ ஆடல்‌ பாடல்‌ பொருத்தமாகுமா?"" 

இப்போது நாம்‌ செல்லப்‌ போவது போர்‌ 
நிகழ்ந்து கொண்டிருக்கும்‌ களம்‌ அன்று; போர்‌ 

முடிந்த களம்‌; மன்னன்‌ வீரரோடு துணங்கையாடும்‌ 
களம்‌. அந்த ஆட்டம்‌ நிகழும்போது உன்‌ ஆடல்‌ 
நிகழக்‌ கூடாதா? அங்கே போய்‌ நீ ஆட வேண்டு 
மென்று எனக்கு விருப்பமாக இருக்கிறது; 
செல்வோமா?”? | ்‌ 

நாம்‌ மாத்திரமா போவது?” 

“இல்லை, இல்லை. உன்னுடைய ஆடலுக்கேற்பப்‌ 
பாடும்‌ பாணர்களையும்‌ அழைத்துக்‌ கொண்டுதான்‌ 
போகவேண்டும்‌. சேர மன்னனைக்‌ கண்டு வரப்‌ 

போகிறோம்‌ என்று பாணரிடம்‌ சொன்னால்‌, நான்‌ நீ 

என்று ஆயிரம்‌ பேர்‌ முந்துவார்கள்‌."' 

அங்கே போனால்‌ எவ்வகையான பாடல்களைப்‌ 
பாடவேண்டும்‌?” 

* தழிஞ்சித்‌ துறைப்‌ பாடல்களைப்‌ பாடவேண்டும்‌." 

“அந்தத்‌ துறை எதைச்‌ சொல்வது?” 

| “மன்னர்‌ பிரானுடைய கருணையையும்‌ தூய வீரத்‌ 

_ தையும்‌ புலப்படுத்தும்‌ துறை அது. தன்னை எதிர்த்த 
மறவர்களைக்‌ கொன்று குவிக்கும்‌ பேராற்றல்‌ உடை 
யவன்‌' சேரர்‌ பிரான்‌, இந்த வீரம்‌ சிறப்புடையது 
தான்‌. இதைக்‌ காட்டிலும்‌ சிறப்பான வீரம்‌ ஒன்று 

. உண்டு. புறமுதுகிட்டவரையும்‌ அஞ்சின வரையும்‌

கொல்லாமல்‌ விடும்‌ வீரம்‌ மிகமிகச்‌ சிறந்தது. தோல்வி 
யுற்றுப்‌ புறங்காட்டும்‌ வீரர்‌ முதுகிலே வேல்‌ ஓச்சாத 
தறுகண்மையைப்‌ பாடும்‌ பாட்டே தழிஞ்சித்துறைப்‌ 

பாட்டு. பகைவரை அழிக்கும்‌ வீரத்தைக்‌ காட்டிலும்‌ 

புறங்காட்டினோரைக்‌ கொல்லாத வீரம்‌ பெரிது. இல்லை 
யானால்‌ போரானது விலங்கினங்கள்‌ ஒன்றை ஒன்று 
அடித்துக்‌ கொண்டு சாவது போன்ற தாகிவிடும்‌. 
அறப்போர்‌ என்று போரைச்‌ சிறப்பிப்பது சான்றோர்‌ 

மரபு. தழிஞ்சித்‌ துறையால்‌ சொல்லப்‌ பெறும்‌ நிகழ்ச்‌ 

சியைப்‌ போன்ற பல நிகழ்ச்சிகள்‌ போரிடையே நிகழ்‌ 

வதனால்தான்‌ போர்‌ அறத்தின்‌ வழி நடப்பது என்று 

சொல்கிறார்கள்‌. ஆதலின்‌ அந்தத்‌ நழிஞ்சியைப்‌ பாட 

வேண்டும்‌."' ட்‌ ப 

“என்ன பண்ணிற்‌ பாடலாம்‌?” 
பாணர்களை அழைத்துச்சென்று பாலைப்‌ 

பண்ணிலே தழிஞ்சிப்‌ பாட்டைப்‌ பாடச்‌ சொல்ல 

டவண்டும்‌. பாணர்‌ கையில்தான்‌ யாழ்‌ இருக்கிறதே! 

அவர்கள்‌ நரம்புகளை யெல்லாம்‌ நன்றாகத்‌ தொடுத்துக்‌ 

கட்டியிருக்கிறார்கள்‌. அவர்கள்‌ எப்படி யெல்லாம்‌ 

மனத்திலே நினைக்கிறார்களோ, அப்படியெல்லாம்‌ 

அந்த நரம்புகள்‌ பேசுகின்றன. அவர்கள்‌ விருப்பப்படி 

பணிந்து நடக்கும்‌ ஏவலரைப்‌ போல அவை ஒலிக்‌ 

கின்றன. நரம்புக்‌ கட்டாகிய தொடை அவர்கள்‌ 

ஏவலின்படி நடப்பதால்‌ அதைப்‌ பணிதொடை என்று. 

சொல்லலாம்‌." | 

 'யாழ்நரம்புக்‌ கட்டு நன்றாக  அமைந்தாற்‌ 

போதுமா???

“போதாதுதான்‌. அதை வாசிக்கின்‌ றவர்களுக்குக்‌ 
கலைத்திறமை வேண்டும்‌. பல காலம்‌ பயின்ற பழக்கம்‌ 
வேண்டும்‌. அவர்களுடைய விரல்‌ பல்காற்‌ பயின்று 
பயின்று யாழில்‌ இன்ப இசையை எழுப்பும்‌ ஆற்றல்‌ 
பெற்றிருக்க வேண்டும்‌. அந்த யாழோடு தம்‌ குரலை 
இணைத்து இன்னிசையை எழுப்பித்‌ தழிஞ்சி பாடினால்‌ 
எத்தனை இனிமையாக இருக்கும்‌! பாலைப்‌ பண்ணுக்கு 
ஏற்றபடி சுருதி கூட்டி நரம்புகளை மீட்டிக்‌ குரலோடு 
புணர்ந்த இன்னிசையாலே தழிஞ்சி பாடுவதற்கு ஏற்ற 
பெரிய யாழைப்‌ பாணர்‌ வைத்திருக்கின்றனர்‌. அவர்‌ 
களோடு போகலாம்‌.” 

“போர்க்களத்திற்கு ஏன்‌ வந்தீர்கள்‌ என்று 
சேரமான்‌ கேட்கமாட்டானா?!" 

“நம்மைப்‌ போன்ற கலைஞர்களைப்‌ பாதுகாப்‌ 
பதையே முதற்‌ கடமையாகக்‌ கொண்டவன்‌ அல்லவா 

அவன்‌? பரிசிலர்களைக்‌ கண்டால்‌ அன்புடன்‌ வர 
வேற்று அளவளாவும்‌ இயல்புடையவன்‌. அவன்‌ 
"கலைஞர்களை வலிந்து வருவித்து அவர்களுக்கு விருந்து 
அருத்திப்‌ பரிசில்‌ வழங்கும்‌ புகழைத்‌ தமிழ்‌ நாட்டார்‌ . 
முழுவதும்‌ அறிவார்களே. குடிமக்களைப்‌ புரத்தலால்‌ 
புரவலன்‌ என்ற பெயர்‌ மன்னனுக்கு அமைந்தது. 

சேர மன்னன்‌ குடிமக்களைப்‌ புரப்பதன்‌ றி இரவலராகிய 
கலைஞர்களைப்‌ .புரப்பதைத்‌ தானே விரும்பி ஏற்றுக்‌ 
கொள் பவன்‌ .” 

அவன்‌ வாழ்க! மனைவி மக்களுடன்‌ நீடூழி 
வாழ்வானாக!??

மனைவி மக்கள்‌ வாழ்க என்று நீ வாழ்த்திய 

வுடன்‌ எனக்கு ஒரு நினைவு வருகிறது. அவனுக்கு 
மனைவியும்‌ மக்களும்‌ இருக்கிறார்கள்‌. எல்லாச்‌ செல்வங்‌: 
களையும்‌ பெற்ற சேர மன்னன்‌ மக்கட்‌ செல்வத்தையும்‌ 

பெற்றிருக்கிறான்‌. இளம்புதல்வர்கள்‌ வருங்காலத்‌. 

துக்கு அருந்துணையல்லவா? இளந்துணைப்‌ புதல்வராகிய: 

நல்ல்‌ வளத்தைப்‌ பயந்த மகளிர்‌ அவனுடைய தேதவிமார்‌.. 

சிலம்பணிந்த காலும்‌ அடக்கத்தை அணிந்த நெஞ்ச: 

மும்‌ உடையவர்கள்‌ அவர்கள்‌. கற்பிலே சிறந்தவர்கள்‌. 

அறிவு நிரம்பியவர்கள்‌. அவர்களுடைய புகழை. 

நல்லிசைச்‌ சான்றோர்கள்‌ சேரனுடைய புகழோடு 

சேர்த்து வைத்துப்‌ பாடுவார்கள்‌. அந்த இசை எங்கும்‌ 

பரந்து தோன்றும்‌. அவர்கள்‌ நெற்றியிலே திருமகள்‌ 

விலாசம்‌ கொஞ்சி நடமிடும்‌. ஒண்ணுதல்‌ மகளிராகிய 

அவர்கள்‌ சேரன்‌ வாழ்விலே மங்கலம்‌ பெருக வாழ்‌. 

கிறார்கள்‌. அந்த வாழ்வுக்கு நன்கலமாக, துணையாக, - 

வளமாக இளம்‌ புதல்வரைப்‌ பயந்து சிறந்து விளங்கு 

கிறார்கள்‌”? 

கலைஞர்களைப்‌ பாதுகாத்துக்‌ குடிமக்களைக்‌ காவல்‌: 

செய்து வருவதனால்‌ அறம்‌ நிரம்பியவன்‌ என்று தெரி' 

கின்றது. பகைவரை வென்று பொருள்‌ பெறுதலால்‌ 

பொருளாலே குறைவில்லா தவன்‌ என்பதையும்‌ உணர்‌ 

கிறேன்‌. மனைவிமாரும்‌ மக்களும்‌ நிரம்பினமையின்‌ 

இன்பவாழ்விலும்‌ ஏற்றம்‌ பெற்றவ னென்று நெரித்து 

கொண்டேன்‌.'” 

'“இன்பவாழ்வின்‌ சிறப்பெல்லாம்‌ மன்னன்‌ பால்‌: 

உண்டு. ஊடலும்‌ கூடலுமாகிய காதல்‌ வாழ்வு குடி.

| மக்களுக்கு மாத்திரமா? மன்னனும்‌ அந்த வாழ்வில்‌ 

இன்புறுகிறான்‌.'' 

oor eur? 

ஆம்‌! ஊடல்‌ இல்லாமல்‌ இன்பவாழ்வு கருக்‌ 

காயைப்‌ போன்றதல்லவா? அரசனுடைய வாழ்க்கை 

மில்‌ மகளிர்‌ ஊடுவதற்கு எத்தனையோ சந்தர்ப்பங்கள்‌ 

நேரும்‌, ஆயினும்‌ அவர்களுடைய ஊடலை அவன்‌ 
நீட்டிக்க விடமாட்டான்‌. பகைவருக்கும்‌ அஞ்சாத 
மன்னன்‌ மகளிர்‌ ஊடலால்‌ கண்‌ சிவந்து பார்க்கும்‌ 
பார்வைக்கு அஞ்சுவான்‌. அவர்களின்‌ நுனி (ஊடல்‌) 
யைக்‌ கண்டு அஞ்சுவதை யன்றி வேறு அச்சத்தை 
அவன்‌ அறியான்‌...... ஏன்‌? மற்றொன்றுக்கும்‌ அஞ்சு 
வான்‌. மகளிர்‌ ஊடல்‌ கண்டு அஞ்சுவதைக்‌ காட்டிலும்‌ 
மிகுதியாக அதற்கு அஞ்சுவான்‌." 

| அது என்ன? மன்னனுடைய பெரும்‌ புகழை 
யெல்லாம்‌ சொல்லிவிட்டு இப்போது அவனுடைய 
குறைகளைச்‌ சொல்ல வருகிறீர்களோ??? 

“குறை அன்று. மகளிர்‌ துனித்த (ஊடிய) கண்ணைக்‌ 
கண்டு அஞ்சுவான்‌ என்று சொன்னேன்‌. அப்படிச்‌ 

“சொல்வது அவனுக்கு இழிவாகுமா? அவனுடைய 
இன்பவாழ்க்கையின்‌ சிறப்பையல்லவா அது எடுத்துக்‌ 

காட்டுகிறது? அதுபோல இந்த அச்சமும்‌ அவனு 
டைய மாட்சியைத்‌ தெரிவிப்பதே யாகும்‌,'” 

“(அப்படி உயர்வு தரும்‌ அச்சம்‌ எண்று எதைச்‌ 

Glen eval rae?” 

... *பகைவரை அஞ்சாமல்‌ அவர்‌ மிடல்‌ தபும்படியாகச்‌ 
செய்யும்‌ சேரமான்‌, மகளிர்‌ துனித்த கண்ணைக்‌ கண்டு

அஞ்சுவதைக்‌ காட்டிலும்‌ இரவலருடைய துன்பத்தைக்‌. 

கண்டால்‌ மிக அஞ்சி நடுங்குவான்‌. நம்மைப்‌ போன்ற. 
பரிசிலர்களின்‌ வயிறு வாடாமல்‌, முகம்‌ வாடாமல்‌, 
உள்ளம்‌ வாடாமல்‌ இருக்கச்‌ செய்பவன்‌: அவன்‌. குழந்‌ 
தையின்‌ வாடிய மூகம்‌ கண்டால்‌ தாய்‌ எப்படி வருந்‌. 
துவாளோ, அப்படி இரவலர்களுடைய புன்‌ கண்ணை 
(துன்பத்தைக்‌ கண்டு அஞ்சி வருந்துவான்‌. அதனால்‌: 
தான்‌ நாம்‌ அவனைச்‌ சென்று கண்டு வரலாம்‌ என்று. 

சொன்னேன்‌. அத்தகைய வள்ளலை வேறு எங்கே. 
காணப்போகிறோம்‌?” ப 

*இரவலருக்கு ஏற்ற புரவலரிற்‌ சிறந்தவன்‌ அவ. 
னென்று உணர்ந்தேன்‌. நம்மை எதிர்கொண்டு. 
புரக்கும்‌ கோமானைக்‌ கண்டு வருவதற்குத்‌ தடை 

என்ன? உடனே புறப்பட வேண்டியதுதான்‌.'? | 

ஆ 

விறவியை நோக்கிக்‌ கூறுவதாக . அமைந்திருக்‌ 

- கிறது பாட்டு. 

ஓடாமப்‌ பூட்கை மறவர்‌ மிடல்தப 

இரும்பனம்‌ புடையலொடு வான்கழல்‌ சிவப்ப 

குருதி பனிற்றும்‌ புலவுக்களத்‌ தோனே, 

துணங்கை ஆடிய வலம்படு கோமான்‌; 

5, மெல்லிய வருத்தில்‌ £றடி ஒதுங்கிச்‌ 

செல்லா மோதல்‌, சில்விளை விறலி? — 

பாணர்‌ கையது பணிதொடை நரம்பின்‌ 

, விரல்கவர்‌ பேரியாழ்‌ பாலை பண்ணில்‌ | 

்‌ கூரல்புணர்‌ இன்னிசைத்‌ தழிஞ்சி பாடி, 

10, இளந்துணைப்‌ புதல்வர்‌ தல்வளம்‌ பயந்த.

வளங்கெழு குடைசரசூல்‌, அடங்க கொள்கை, 

ஆண்ற அறிவின்‌, தோன்‌ திய goo Done, 

ஓண்ணுதல்‌ மகளிர்‌ நுனித்த உஊண்ணினும்‌ 

இரவலர்‌ புன்கண்‌ அஞ்சும்‌ 

125. புரவுஎடர்‌ மொள்வலால்‌ கண்டனம்‌ வரற்லே. 

உ புறங்‌ காட்டி ஓடாத உறுதியையுடைய பகை 
வீரரது வலிமை கெட, பெரிய பனம்தோட்டாலாகயெ 
மாலையோடு பெருமையையுடைய வீரக்‌ கழல்‌ சிவக்கும்படி 
பாக இரத்தத்தைச்‌ சிதறுகின்ற, புலால்‌ நாற்றத்தையுடைய 
போர்க்களத்தில்‌ இருக்கிறான்‌, வெற்றி பெற்ற களிப்பிறால்‌ 
துணங்கைக்‌ கூத்தை ஆடிய அரசன்‌; மெத்டென்ற வழியில்‌ 
சிறிய அடிகளை வைத்து நடந்து போவோமா? சில வளாகளை 
அணிந்த விறலியே! பாணர்‌ கையில்‌ உள்ளதாகிய, ஏவல்‌ 
'கேட்பது போல நிணைத்ததை ஒலிக்கும்‌ கட்டினையுடைய 
நரம்பினையுடையதும்‌, விரலால்‌ வாசித்துப்‌ பழய றுமாகிய 
'பெரிய யாழிலே பாலைப்‌ பண்ணை அமைத்து, தம்‌ குரலோடு 
ஒன்றி இசைக்கின்ற இனிய இசையிலே தழிஞ்சி என்னும்‌ 
துறைக்கு உரிய பாடலைப்‌ பாடி, இளமையையுடைய, பிற்‌ 
கரலத்தில்‌ துணையாக உதவும்‌ புதல்வராடிய நல்ல செல்வத்‌ 
தைப்‌ பெற்ற, அழகு மிக்க சிலம்பையும்‌, அடக்கமான 
கற்பையும்‌, நிரம்பிய அறிவையும்‌, விளக்கமாகும்‌ தோன்றிய 
கல்ல புகழையும்‌, ஒளியையுடைய நெற்றியையும்‌ உடைய 
தேவிமார்‌ ஊடலால்‌ சிவந்த கண்ணைக்‌ சண்டு அஞ்சுவதைக்‌ 
காட்டிலும்‌, பரிசிலர்களுடைய துன்பத்தைக்‌ கண்டு மிகுதி 
யாக அஞ்சும்‌, அவரைப்‌ பாதுகாப்பதைத்‌ தானே வலிய 
ஏற்றுக்‌ கொள்ளும்‌ இயல்பையுடைய அவனைக்‌ கண்டு 
வருவதற்கு. 

'கோமான்‌ (4) புலவுக்களத்தோன்‌ (3); பாலை பண்ணி 
(8), தழிஞ்சி பாடி (9), எதிர்‌ கொள்வனளைக்‌ கண்டனம்‌

வரற்கு (25), செல்லாமேர? (6): என்று கூட்டிப்‌ பொருள்‌ 

கொள்ளவேண்டும்‌. 

1, பூட்கை - மேற்கொண்ட உறுதி, மிடல்‌ -வலிமை. 
தப-கெட. 3, இரும்‌ பனம்‌ புடையல்‌ - பெரிய பனம்‌ 

தோட்டு மாலை. வான்கழல்‌ - பெருமையையுடைய கழல்‌. 

9. பனிற்றும்‌ - சிதறும்‌; தூவும்‌. புலவு - புலால்‌ காற்றம்‌, 
4, துணங்கை: பேய்‌ ஆடும்‌ துணங்கை யென்றும்‌ வீரர்‌ 
ஆடும்‌ துணங்கை யென்றும்‌ மகளிர்‌ ஆடும்‌ துணங்கை 

யென்றும்‌ பலவசை உண்டு. இது வீரர்‌ ஆடுவது. இரண்டு 
கைகளையும்‌ விலாப்‌ பக்கத்தில்‌ முடக்கி யடிப்பது துணங்‌ 
கைக்‌ கூத்து என்பர்‌. *பழுப்புடை இருகை முடக்கி 
அடிக்கத்‌, துடக்கிய நடையது துணங்கை யாகும்‌”* என்பது 
இதன்‌ இலக்கணம்‌. வலம்படு- வெற்றி தோற்றிய; படுதல்‌ - 
உண்டாதல்‌. 

| 5. மெல்லிய-மென்மையான; மெத்தென்ற, வகுந்து - 
வழி. சீறடி. - சிறு அடி. ஒதுங்கி - நடந்து. 6. செல்லாமோ- 
செல்வோமா. “செல்லுவாமோ என்பதன்‌ மரூஉ” (ஐயர 
வீர்கள்‌.) தில்‌ : விருப்பத்தைத்‌ தெரிவிக்கும்‌ இடைச்சொல்‌. 
சில்வளை விறலி-சிலவாகிய வைகளை அணிந்த விறலி; பல்‌ 

வளையிடுவழு பெதும்பைப்‌ பருவத்ததாதலின்‌, ௮ஃதின்றிச்‌ 
சில்வளையிடும்‌ பருவத்தாளென அவள்‌ : அடல்‌ முதலிய 

துறைக்கு உரியளாதல்‌ கூறியவாறு” என்பது பழைய உரை, 

7. பணி- பணியும்‌; ஏவல்‌ செய்யும்‌; உள்ளம்‌ நினைத்த. 
படி விரல்‌ மீட்டியவுடன்‌ ஒலிக்கும்‌. தொடை - சரம்புச்‌ 
கட்டு. தரம்பு என்பது சுரத்துக்கும்‌ பெயர்‌. 8, விரல்கவர்‌- 

விரலால்‌ தடவி வாசிக்கப்‌ பெறும்‌, 'விரல்‌ கவர்‌ யாழ்‌ என்ற 
ane ements name 

உ ' emrmans gris? (56) என்று திருமுருகரற்றுப்படையில்‌ 
வரும்‌ பகுதிக்கு நர்சிறுர்க்கிளியர்‌ எழுதிய உரையில்‌ இந்தச்‌ 
சூத்திரத்தை மேற்கோளாகக்‌ காட்டுகிறார்‌, 

தனாற்‌ பயன்‌, வாசிற்நுக்‌ சைவக்‌ யாழ்‌ என்றவாறு, 
(பழைய உரை.) பேரியாழ்‌ - பேர்‌ யாழ்‌; பெரிய யாழ்‌, 

இதனையுடைய பரணர்‌ பெரும்பரணர்‌. பண்ணி - சுருதி 
சேர்த்து அமைத்து, 6. குரல்‌ -சாரிரம்‌. தரிஞ்சி - தோல்வி 

யுற்றோர்‌ புறங்காட்டும்போது அவர்‌ முதுில்‌ படை ஏவா 
திருத்தல்‌; “அழிகுகர்‌ புறக்கொடை அயில்வாள்‌ ஓச்சாக்‌, 
கழிதறு கண்மை காதலிழ்து Leos ier or’ (புறப்பொருள்‌ 

வெண்பாமாலை, 55) என்பது இழ்நுறையின்‌ இலக்£ணம்‌, 
இராவணன்‌ முதல்‌. சாள்‌ போரில்‌ தன்‌ படைகளை இழந்து 
வெறுங்‌ கையனாக நின்றபோது இராமபிரான்‌ அவன்மேல்‌ 
அம்பை விடாமல்‌, “இன்று போய்‌ நாளை வா” என்று 
சொன்னது இத்‌ நுறையின்பாற்‌ படும்‌, , ப 

10. இம்மையில்‌ முதுமைக்‌ காலத்துக்‌ காழ்நலாலும்‌, 
மறுமையில்‌ தாம்‌ செய்யும்‌ பிதுர்க்‌ கடன்‌ முதலியவற்றால்‌ 
நன்மை எய்தச்‌ செப்தலாலும்‌ புதல்வரைத்‌ நுணையென்ருர்‌, 
புதல்வராகிய கல்ல வளம்‌. வளம்‌ - செல்வம்‌; **தம்பொருள்‌ 
என்பதம்‌ மக்கள்‌? என்று திருக்குறளிலும்‌ வருகின்றது. 
பயந்த- பெற்ற. 11. வளம்‌ கெழு - அழகு பொருந்திய, 
குடைச்சூல்‌ - சிலம்பு. புடைத்து உள்ளே பரலையுடையதாக 
இருப்பதனால்‌ இப்பெயர்‌ பெற்றது, அடங்கிய கொள்கை - 
அடக்கமான க ற்ப: சொள்கை - கற்பு, கற்பில்‌, ஆறிய கற்பு 
அல்லது அறக்‌ கற்பென்றும்‌, சீறிய கற்பு அல்லது மறக்கற்‌ 

 பென்றும்‌ இருவகை உண்டு. கண்ணகியின்‌ கற்பு, சீறிய 
கற்பு, அடங்கிய கொள்கை என்றது அறக்‌ கற்பை. 
72. ஆன்ற : நிரம்பிய, தோன்றிய - விளக்கமாக உள்ள. 
இளை - புகழ்‌. 13. துனித்தல்‌ - ஊடலால்‌ சினங்கொள்‌ 
ளுதல்‌. 74. இரவலர்‌ - பரிசில்‌ பெற வருவோர்‌; புலவர்‌, 
பாணர்‌, விறலியர்‌, கூத்தர்‌ ஆடியவர்‌. புன்கண்‌ - துன்பம்‌; 
15. புரவு - காப்பாற்றுதல்‌. எதிர்‌ கொள்பவன்‌ - ஏற்றுக்‌

கொள்பவன்‌. ஈண்டனம்‌ வரர்கு- சண்டுவர; கண்டனம்‌: 

முற்றெச்சம்‌. @ 

இப்பாட்டின்‌ துறை முதலியன வருமாறு : 

துறை - விறலியாற்றுப்படை. 
வண்ணம்‌ - ஒழுரு வண்ணம்‌, 

தூக்கு - செந்தூக்கு. 
பெயர்‌ - சில்வளை விறலி, 

விறலியைப்‌ பார்த்து, போய்‌ வரலாமா?'' என்று 

கூறி வழி காட்டினமையால்‌ விறலியாற்றுப்படை 

ஆயிற்று.



பரசறை லலக்கம்‌ 

நல்லிசைச்‌ சான்றோராகிய  புலவர்களுக்குள்‌ 

கபிலருக்கு உள்ள பெருமை வேறு எந்தப்‌ புலவருக்கும்‌ 

இல்லை. அவரைப்‌ பிற புலவர்கள்‌ தம்முடைய பாட்‌ 
டிலே வைத்துப்‌ பாராட்டி யிருக்கிறார்கள்‌. சங்க 

காலத்து நூல்களிலே மூன்று வரிசைகள்‌ உண்டு, 

பத்துப்‌ பாட்டு, எட்டுத்‌ தொகை, பதினெண்‌ கீழ்க்‌ 

கணக்கு என்பவை அவை. அந்த மூன்று வரிசை 

களிலும்‌ கபிலருடைய பாடல்கள்‌ இருக்கின்றன. 

கபிலர்‌ பாரியின்‌ அவைக்களப்‌ புலவராக இருந்‌ 

தார்‌. பறம்பு நாட்டுக்குத்‌ தலைவனாக விளங்கினவன்‌ 
வேள்‌ பாரி, கபிலருக்கும்‌ பாரிக்கும்‌ இருந்த நட்பு மிகச்‌ 

சிறந்தது. 
பாரி இறந்தான்‌. அவனுடைய பிரிவாற்றாமல்‌ 

கபிலர்‌ மிக வருந்தினார்‌. * அவனைப்‌ போன்ற வள்ளலை 

இனி எங்கே காணப்போகிறோம்‌! என்று ஏங்கினார்‌. 

புலவர்‌ பலர்‌ சேர நாட்டுக்குச்‌ சென்று வந்த 

போது அங்குள்ள சேர மன்னன்‌ ஈகையிற்‌ சிறந்தவ 
னென்றும்‌, உயர்‌ குணங்கள்‌ நிறைந்தவனென்றும்‌ 

சொன்னார்கள்‌. சேரமானுடைய புகழைச்‌ சொல்லச்‌ 

சொல்ல, உலகிலிருந்து ஈகை அடியோடு ஒழிந்து 
போகவில்லை என்ற ஆறுதல்‌ கபிலருக்கு உண்டா 

யிற்று. “இனிமேல்‌ பாரியை நாம்‌ பார்க்கப்‌ போவ 
தில்லை. திரும்பி வாராத மேல்‌ உலகத்துக்கு அவன்‌

போய்விட்டான்‌. அவனை நினைந்து நினைந்து ஏங்கிக்‌ 

கொண்டிருப்பதைவிட, அவனைப்‌ போன்ற வள்ளல்‌ 
என்று சொல்கிறார்களே, அந்தச்‌ சேரமானைப்‌ போய்ப்‌ 

பார்த்து வரலாம்‌! என்ற யோசனை அவருக்கு 

உண்டாயிற்று. | 

பாரி வாழ்ந்திருந்த காலத்தில்‌ வேறு யாரிடமும்‌ — 

சென்று கை நீட்டாமல்‌ வாழ்ந்தோம்‌. இப்போது 
வேறு ஒரு மன்னனிடம்‌ சென்று பரிசில்‌ பெறுவதா?” 
என்று மற்றோர்‌ எண்ணம்‌ எழுந்தது. 

.... ₹நாம்‌ பரிசில்‌ பெறுவதற்காகப்‌ போகவேண்டாம்‌. 

இத்தனை பேர்‌ அவனுடைய கொடையைப்‌ பாராட்டிப்‌ 

பேசும்போது நாமும்‌ சென்று அதனைப்‌ பார்த்து 

வாழ்த்திவிட்டு வரலாமே! அதில்‌ இழுக்கு ஒன்றும்‌ 

இல்லையே! பாரியைப்‌ பாராமல்‌ வெறிச்சென்‌ நிருக்கும்‌ 

கண்களுக்கு அவனைப்‌ பார்த்தாவது ஆறுதல்‌ உண்டா 

கட்டும்‌. பாரியின்‌ ஈகையைப்‌ பாட வழி இல்லாமல்‌ 

அடைத்துப்போன நாக்கு, அவன்‌ உண்மையிலே © 

ஈகைத்தன்மை உடையவனாகத்‌ தோன்றினால்‌ சில 

பாடல்களைப்‌ பாடட்டுமே. இதனால்‌ நம்மிடம்‌ உள்ள து 

யாதும்‌ குறையாது. ஆதலால்‌ கட்டாயம்‌ போய்‌ 

வரவேண்டும்‌” என்று தீர்மானித்தார்‌. புறப்பட்டு 

விட்டார்‌. ள்‌ ன 
* 

அப்போது சேரமான்‌ செல்வக்‌ sQOuGar arf — 

“யாதன்‌ ஒரு போரில்‌ வெற்றி பெற்றிருந்தான்‌. 

இன்னும்‌ களத்திலிருந்து வஞ்சிமா நகருக்கு வந்து 
சேரவில்லை. போர்க்களத்தைச்‌ சார்ந்த பாசறையிலே

வெற்றியைக்‌ கொண்டாடிக்கொண்‌் டிருந்தான்‌. கபிலர்‌ 
நேரே அந்தப்‌ பாசறைக்கே போனார்‌. போர்க்களத்தின்‌ 

வழியே சென்றார்‌. போர்க்களம்‌ முழுவதும்‌ ஒரே 
பிணக்காடு. யானைகளின்‌ உடம்புகள்‌ குன்றுகளைப்‌ 

போல நெடுகக்‌ கிடந்தன. வாளினால்‌ வெட்டுண்டும்‌ 
வேலினாற்‌ குத்துண்டும்‌ சிதைந்த உறுப்புக்களுடன்‌ 
அவை கிடந்தன. இந்தப்‌ பிண நாற்றம்‌ காத தூரம்‌ 
வீசியது, 

மெல்லப்‌ பாசறையை வந்து அடை ந்தார்‌ கபிலர்‌. 
பல கூடாரங்கள்‌ அங்கே இருந்தன. பாசறைக்‌ 
குள்ளே புகுந்தார்‌. எந்தத்‌ திக்கை நோக்கினாலும்‌ 
ஆரவாரமாக இருந்தது. ஒள்‌ வாளினாலே வெட்டுண்ட 
களிறுகளின்‌ புலால்‌ நாற்றம்‌ வீசுகின்ற பாசறையானாலும்‌. 

- உள்ளே புகுந்தால்‌ ஏதோ விழா நடக்கின்ற சிறிய 
ஊரைப்போல இருந்தது. வெளியிலே போர்க்களத்‌ 
தைப்‌ பார்த்தபோது, எத்தனை படைகள்‌ படபடப்‌ 
புடனும்‌ வேகத்துடனும்‌ சினத்துடனும்‌ முட்டியும்‌ 
மோதியும்‌ போராடியிருக்க வேண்டும்‌ என்று தோன்‌ 
றியது. அத்தனை படபடப்போடு போர்‌ செய்த வீரர்‌ 
களே இப்போது பாசறையில்‌ உள்ள தங்கள்‌. 
கூடாரங்களில்‌ சிறிதும்‌ பரபரப்பின்றிப்‌ பாடியும்‌ 
சிரித்தும்‌ வெற்றியைக்‌ கொண்டாடிக்‌ கொண்டிருந்‌ 

தூர்கள்‌. 

படை. வீரர்கள்‌ தங்கியிருந்த இடங்களைத்‌ 
தாண்டிச்‌ சென்றார்‌. சில படைத்‌. தலைவர்களுடைய 
இருக்கைகள்‌ இடையே இருந்தன. அவை அற்றுப்‌ 

பெரியவைகளாக இருந்தன. அவற்றை யெல்லாம்‌

பார்த்துக்‌ கொண்டே போனார்‌. எல்லாவற்றையும்‌ 
விடப்‌ பெரிய கூடாரம்‌-படவீடு-ஒன்று பாசறையின்‌ 
நடுவிலே இருந்தது, அதன்மேல்‌ பெரிய விற்கொடி 
பறந்தது. அதுதான்‌ அரசன்‌ தங்கியிருக்கும்‌ இடமாக 
இருக்க வேண்டும்‌ என்று புலவர்‌ ஊகித்தார்‌. அதனை 
அணுகும்போது உள்ளே. பாட்டொலி. கேட்டது. 
கபிலர்‌ மெல்ல அந்தக்‌ கூடாரத்துள்‌ நுழைந்தார்‌. 

சேர அரசன்‌ உயர்ந்த ஆதனத்தில்‌ வீற்றிருந்‌ 
தான்‌, அருகிலே படைத்‌ தலைவர்களும்‌ அமைச்சர்‌ : 
களும்‌ அமர்ந்திருந்தார்கள்‌. வீரர்கள்‌ சிலர்‌ சற்று 

எட்டி நின்று கொண்டிருந்தார்கள்‌. யாரோ பாணன்‌ 

யாழை மீட்டிப்‌ பாடிக்கொண்டிருந்தான்‌. ட 

போர்க்‌ களத்தில்‌ புலால்‌ நாற்றம்‌ வீசும்‌ பாசறை 
மிலே சேரன்‌ இருப்பதாகவே தோன்றவில்லை. 
அங்கிருந்த அலங்காரங்களும்‌ அமைதியும்‌ உவகையும்‌ 
மணமும்‌ போர்க்கள த்தினிடையே இருக்கிறோம்‌ என்ற 
நினைவே உண்டாகாமல்‌ செய்து விட்டன. அரசன்‌ 
இயல்பாகத்‌ தன்‌ அரண்மனையில்‌ கொலு வீற்றிருப்பது 

போன்ற தோற்றமாக இருந்தது அது. 
._ அவர்‌ அப்போது பாரியின்‌ ஓலக்கத்தை நினை த்துக்‌ 

கொண்டார்‌. ஒரு நாள்‌ அவனைத்‌ தேடிக்கொண்டு 
ஒரு விறலி வந்தாள்‌. ஆடல்‌ பாடலில்‌ வல்லவள்‌ 
அவள்‌. அவள்‌ அன்று ஆடவில்லை. பாரியின்‌ முன்‌ 
பாடினாள்‌. முழவு முழங்கியது. மிருதங்க ஒலிக்கு 
ஏற்பக்‌ கையால்‌ தாளம்‌ போட்டாள்‌. அவள்‌. . அந்தக்‌ 

கையால்‌ அவள்‌ முத்திரைகளைக்‌ காட்டி ஆடும்‌ 
ஆற்றல்‌ உள்ளவள்‌. முத்திரை காட்டும்‌ கையைத்‌

தொழிற்கை என்று சொல்வார்கள்‌. அன்று அந்தப்‌ 

பாடினி தொழிற்கையைக்‌ காட்டவில்லை. தன்‌ எழிந்‌ 
கையை, வெறுங்‌ கையை, காட்டினாள்‌. பாரியினது 
வேலைப்‌ பாடினாள்‌. நிலவைப்‌ போல வெள்ளொளி 

வீசும்‌ வேல்‌ என்று பாடினாள்‌. நிலா எங்கும்‌ பரந்து 

ஒளிர்வது போல வேலின்‌ புகழ்‌ எங்கும்‌ பரவி யிருக்கிற 
தென்று பாடினாள்‌. இப்படி நிலவின்‌ அன்ன வெள்வேலைப்‌ 
பாடிய பாடினி அமைதியாக இருந்து தன்‌ வெண்ரசையை 
முழவிற்ரு ஏற்பத்‌ தாளம்‌ போட்டு வீசினாள்‌. ஆ படவில்லை. 
அன்று நடந்த விழாலை, பாடினியின்‌ வெண்கை 
விழாவை, இப்போது கபிலர்‌ நினைத்துப்‌ பார்த்தார்‌. 
இங்கும்‌ ஆரவாரம்‌ இருந்தாலும்‌ அமைதியாக 
இருப்பதை உணர்ந்தார்‌. 

3 

கபிலரைக்‌ கண்டவுடன்‌ அரசனுடன்‌ இருந்தவர்‌ 
களில்‌ ஒருவர்‌ அவரை வரவேற்றார்‌. அங்கே இருந்த 
வர்களில்‌ யாரும்‌ அவரை முன்பு கண்டதில்லை, 
1* தாங்கள்‌ யார்‌?!” என்று வரவேற்றவர்‌ கேட்டார்‌. 

“கபிலன்‌ - என்று என்னைச்‌ சொல்வார்கள்‌'' 
என்றார்‌ புலவர்‌, *(:ஆ! பொய்யா வாய்‌ மொழிக்‌ 
கபிலரா!!” அந்தப்‌ படைத்‌ தலைவர்‌ வியப்பில்‌ ஆழ்ந்‌ . 
தார்‌. கபிலரை. நேரிலே பாராவிட்டாலும்‌ அவர்‌ 
புலமையைப்‌ பற்றிய புகழ்‌ எங்கும்‌ பரந்திருந்தது. 
அதனால்தான்‌ அவர்‌ திடுக்கிட்டார்‌. உடனே அவரை 

அரசனுக்கு அருகே அழைத்துச்‌ சென்று, '*புலவர்‌ 
பெருமான்‌ கபிலர்‌!'. என்றார்‌. அரசன்‌ எழுந்து 

நின்றான்‌.

1 அமர வேண்டும்‌, அமர வேண்டும்‌ ? என்று 

உயர்ந்த ஆதனம்‌ ஒன்றைக்‌ காட்டினான்‌. கபிலர்‌ 

அமர்ந்தார்‌. 

ப தங்களைக்‌ காணும்‌ பேறு இன்று மிக அருமை 

யாகக்‌ கிடைத்தது. போரில்‌ வெற்றி பெற்றேன்‌. 

அதனால்‌ யாவரும்‌ விழாக்‌ கொண்டாடுகிறோம்‌. ஆனால்‌ 

இன்று அதைவிடப்‌ பெரிய விழாவாகி விட்டது. தங்க 

ளுடைய வரவால்‌ நான்‌ பெறற்கரிய பேறு பெற்றேன்‌. 

இவ்வளவு காலமாகத்‌ தங்களுடைய புகழைக்‌ : கேட்‌ 

டிருக்கிறேன்‌. எத்தனையோ புலவர்கள்‌ வஞ்சி மா 

நகரத்துக்கு வந்திருக்கிறார்கள்‌. தாங்கள்‌ ஒருமுறை 
யேனும்‌ வந்ததில்லை. அரண்மனையில்‌ பலரும்‌ கூடிய 

அவைக்கள த்தில்‌ தங்களுக்கு உரிய மதிப்பை அளித்துப்‌ 

பாராட்டும்‌ பாக்கியத்தை இதுவரையில்‌ நான்‌ பெற 

வில்லை. தாங்கள்‌ எப்போதும்‌ அருகிலே இருக்கும்‌ 

படியான: பேறு பெற்ற பாரி குறு நில மன்னன்‌ 

ஆனாலும்‌ அவனுடைய பெருமை மிகப்‌ பெரிது. தங்கள்‌ 

வருகையை முன்பே தெரிவித்து, வஞ்சி மா நகரத்தினர்‌ 

தங்களை வுரவேற்று 'வாழ்த்திப்‌ பெருமை கொள்ளும்‌ 

படி வந்திருக்கலாமே!”' 

* | ட 
சேரமான்‌ சொல்வதைக்‌ கேட்டுக்‌ கொண்டே 

- இருந்தார்‌ கபிலர்‌, பாரியைப்‌ பற்றிய எண்ணந்தான்‌ 

அவருக்கு உண்டாயிற்று. சேரமானும்‌ அவனைப்‌ 

்‌ பற்றிச்‌ சொன்னான்‌ அல்லவா? அந்தப்‌ பாரி உயிரோடு ' 

இருந்தால்‌ அவர்‌ இங்கே வந்திருப்பாரா ? 

பாரி முடியுடைய மன்னன்‌ அல்லன்‌ $ சிறிய 

நாட்டை உடையவன்‌ தான்‌. ஆயினும்‌ அவன்‌ நாடு;

மலையைச்‌ சார்ந்த பறம்பு நாடு, எவ்வளவு வளம்‌ 

பொருந்தியதாக இருந்தது ! 
அங்கே உள்ள பலா மரங்கள்‌ நன்றாக வளர்ந்து 

பழுத்து நின்றன, யார்‌ வேண்டுமானாலும்‌ அதைத்‌ 
தின்று பசியாறலாமே. உழவர்‌ உழுது பயிர்‌ இடாத 
விளைவு அது. அந்தப்‌ பழம்‌ கனிந்து வெடி த்திருக்கும்‌. 
உள்ளிருக்கும்‌ செஞ்சுளை வெளியிலே தெரியும்‌. பலாப்‌ . 

பழத்துக்குப்‌ புண்‌ வந்தது போல இருக்கும்‌. பிளந்து 
வெடித்த புண்ணிலிருந்து தேன்‌ அரித்து வீழும்‌, 
வாடைக்காற்று வீசும்போது அந்தத்‌ தேன்‌ சிதறும்‌ 
பழத்தையும்‌ தேனையும்‌ உண்டு அருவி நீரைப்‌ 
பருகினால்‌ பசி இருக்குமிடம்‌ தெரியாமல்‌ போய்‌ விடுமே. 
பாரி பெருவிறல்‌ யுடையவனாதலின்‌ அவனோடு பொர 
லரிது என்று முடியுடை மன்னரும்‌ அஞ்சினர்‌. 

அவனுக்கு வஞ்சி மா நகரத்தைப்‌ போன்ற பெரிய 
இராசதானி இல்லை. பெரிய அரண்மனையும்‌ இல்லை. 
ஆனாலும்‌ அவன்‌ மாளிகை அழகாகவே இருந்தது. 
அந்த நல்‌ இல்லிலே அற்புதமான சிற்ப வேலைப்பாடு 

கள்‌ அமைந்திருந்தன. ஒவ்வொரு பகுதியும்‌ அழகுடன்‌ 
விளங்கியது. அந்த இல்லத்தை முற்றும்‌ பார்த்தால்‌ 
ஒரு முழுச்‌ சித்திரம்‌ போல, பல வண்ணக்‌ கலப்புடன்‌ 
பல உருவங்களுடன்‌ இணைந்து இசைந்து அமைந்த 
ஓவியம்‌ போல இருந்தது; ஓவத்து துன்ன வினைபுனை நல்‌ இல்‌. 

அந்த இல்லிலே தனியே அந்தப்புரமென்று , 
ஒன்று இல்லை. பலரை மணம்‌ செய்து கொள்ளும்‌ 
முடி மன்னர்களுக்கு மனைவிமார்‌ பலர்‌ இருப்பார்கள்‌, 
மந்தையை அடைக்கும்‌ பட்டி போல அந்தப்புரம்‌ அவர்‌ 
களுக்கு வேண்டும்‌. பாரி கற்புடைய மனைவி ஒருத்தி

யோடு இல்வாழ்க்கை நடத்தினான்‌. அவன்‌ பறம்பு 

நாட்டுக்குத்‌ தலைவன்‌. அவளோ ஓவத்தன்ன தொழிற்‌ 
சிறப்புடைய நல்‌ இல்லுக்குத்‌ தலைவி. அவள்‌ அழகு 
"உலகம்‌ பெறுவதாயிற்றே ! கொல்லி மலையிலே ஒரு 
பாவை இருக்கிறதென்றும்‌ அது தன்‌ அழகாலே எல்‌ 
லோரையும்‌ மயக்கி மூர்ச்சை போடும்படி செய்துவிடு 
மென்றும்‌ சொல்லுவார்கள்‌, இங்கே பறம்பு மலையில்‌ 
வளரும்‌ பாவை போலப்‌ பாரியின்‌ இல்லக்‌ கிழத்தி 
விளங்கினாள்‌. கொல்லிப்‌ பாவை பிறர்‌ உயிர்‌ கவரும்‌ 
பொல்லாத பாவை. இவளோ நல்லவள்‌. பாவையன்ன 
நல்லோளுக்குக்‌ கணவன்‌ பாரி. ப | 

இவற்றை எல்லாம்‌ கபிலர்‌ நினைத்தார்‌. பாரியின்‌ 
வீரத்தையும்‌ எண்ணினார்‌. உன்னம்‌ . என்பது ஒரு 

மரம்‌. இப்போது மலையாளத்தில்‌ இலவ மரத்தை 
உன்ன மென்று சொல்கிறார்கள்‌. அந்த மரத்தைக்‌ 
கொண்டு பழங்‌ காலத்தில்‌ நிமித்தம்‌ பார்த்தார்கள்‌. ஓர்‌ 
அரசன்‌ போர்க்குப்‌ புறம்படும்போது அவன்‌ வெற்றி 

பெறுவானானால்‌ அந்த மரம்‌ தளிர்த்துப்‌ பூத்துநிற்கும்‌. 
அவன்‌ தோல்வியுறுவானாயின்‌ அது இலை கருகி வாடி 
விடுமாம்‌. அந்த மரத்தைக்‌ கண்டு நிமித்தம்‌ பார்ப்பதை 
உன்ன நிலை என்று சொல்வார்கள்‌. 
  

: ஓடா உடல்வேற்‌ தடுக்கிய உன்ன கல்யும்‌ * (தொல்‌ 
கரப்பியம்‌, புறத்திணை இயல்‌, 15) என்பது துறை, * வேந்தன்‌ கருத்‌ 
தானன்றி அவண்‌ மறவண்‌, 14 வேந்தற்கு நீ வென்றி கொடுத்தால்‌ 
மாண்‌ நினக்கு இன்னது செய்வல்‌ ” எனப்‌ பரவுதலும்‌, ** எம்‌ 
வேந்தற்கு ஆக்கம்‌ உள தெனின்‌ அக்கோடு பொதுளுக ** எனவும்‌, 

பகை வேந்தற்கு ஆக்கம்‌ உளதெனின்‌ அக்கோடு படுவதாக '* 
எனவும்‌ நிமித்தம்‌ கோடலும்‌ என இரு வகைத்‌ தெய்வத்‌ தன்மை 
அஃ்துடைமையான்‌, !! அடுக்கிய உன்ன : கிலயும்‌?? என்றார்‌ * 

என்பது நச்சிறர்க்கினியர்‌ உரை.

உன்ன மரத்தின்‌ கால்‌ பொலிவற்றிருக்கும்‌, 

அதன்‌ பூ, பொன்னின்‌ நிறம்‌ உடையது. இலை 

சிறிதாக இருக்கும்‌. பொன்னின்‌ அன்ன பூவையும்‌ சிறிய 

இலையையும்‌ உடைய புன்‌ கால்‌ உன்‌ னத்தைப்‌ பாரியின்‌ 

பகை நாட்டிலுள்ளார்‌ நிமித்தம்‌ அறியப்‌ பார்த்தால்‌ 

அந்த மரம்‌ வாடி விடும்‌. பாரி தன்‌ பகைவருடைய 

உன்ன மரத்துக்கும்‌ பகைவனாக இருந்தான்‌. பகைவர்‌ 

குலம்‌ கெடுவதை அவர்‌ நாட்டு உனளன்னமரம்‌ வாடிக்‌ 

காட்டியது. ஆதலின்‌ அவளை உன்னந்துப்‌ பகைவன்‌ 

என்று புலவர்‌ பாடினர்‌. 

கபிலர்‌ பாரியினது நாட்டை நினைத்தார்‌. அவர்‌ 

உள்ளம்‌, அங்குள்ள மலையையும்‌ பலா மரத்தையும்‌ 

அதிலே பழுத்த பழத்தையும்‌ அதில்‌ உள்ள வெடிப்‌ 

பாகிய புண்ணையும்‌ அதன்‌ வழியே அரித்து ஒழுகும்‌ 
, தேனையும்‌ அதனை ச்‌ சிதறும்‌ வடகாற்றையும்‌ ஒரு முறை 

கண்டு வந்தது. அப்பால்‌ பாரியின்‌ இல்லத்துக்குள்‌ 

புகுந்து அவன்‌ மனைவியைப்‌ பார்த்தது. அவனுடைய 

பகைவர்‌ நாட்டிலே கரிந்து கிடக்கும்‌ உன்ன மரத்தைச்‌ 

சுற்றிவந்தது. இவ்வளவையும்‌ நினை ப்பதற்குக்‌ காரண 

மான தலைவன்‌ யாரோ அவனையே இப்போது காண 

அற்றது. 
... பாரி கபிலருடைய அகக்கண்ணின்‌முன்‌ நின்றான்‌. 
அவனுடைய மலர்ந்த மார்பைக்‌ கண்டார்‌. அதில்‌ 
பூசிப்‌ புலர்ந்த சந்தனமும்‌ தெரிந்தது. மார்பிலே 
பூசின சாந்தம்‌ ஈரமற்றுப்‌ புலர்ந்தாலும்‌ அவன்‌ 
"உள்ளத்திலே ஈரம்‌ என்றும்‌ புலர்வதே இல்லை. அந்த 
ஈரத்தின்‌ விளைவே அவனுடைய ஈகை. அவன்‌ உயிர்‌

AGL amps) gust Fens Lodged. Yr 
ஈகையை உடைய மகா தாதா அவன்‌ ; மா வண்‌ பாரி! | 

* 

நினைவுலகத்திலிருந்து உண்மையுலகத்துக்கு வந்‌. 
தார்‌ கபிலர்‌. * இப்போது பாரி இல்லையே!' என்ற 
நினைவு வந்தபோது அவர்‌ கண்‌ ஈரமாகியது. கண்ணைத்‌... 
துடைத்துக்கொண்டார்‌. 

சேரமான்‌, கபிலர்‌ ஏதோ சிந்தனையில்‌ ஆழ்ந்திருக்‌. 

கிறார்‌ என்பதை உணர்ந்து கொண்டான்‌. 

£“ தாங்கள்‌ ஏன்‌ ஒன்றும்‌ பேசாமல்‌ இருக்கிறீர்‌ 

கள்‌ ? என்னால்‌ விரைவாகச்‌ செய்யவேண்டிய ஏவல்‌ 

ஏதேனும்‌ உண்டானால்‌ தெரிவியுங்கள்‌ ; நிறைவேற்று 

கிறேன்‌. தாங்கள்‌ இந்த நிலையில்‌ என்னை வந்து: 

சந்திப்பதற்குத்‌ தக்க காரணம்‌ இருக்கவேண்டும்‌. தங்‌ 

களைத்‌ தக்கபடி உபசரிக்கும்‌ வசதிகள்‌ இங்கே இல்லை.. 

தங்களைக்‌ காணவில்லையே என்ற குறை நெடு நாட்‌ 

களாக இருந்தது. ' அந்தக்‌ குறை இப்போது. 
நீங்கியது." 

6 அரசர்‌ பிரானே !'' 

கபிலர்‌ பேசலாஞார்‌. 

ப நான்‌ இதற்கு முன்‌ இங்கே வந்தவன்‌ அல்லன்‌. 

என்பது உண்மைதான்‌. எந்த இடத்துக்கும்‌ நான்‌ 

போகவில்லை. ஒரு கணங்கூட எம்‌ கோவைப்‌ . பிரிய 

மனம்‌ இல்லாமல்‌ உடன்‌ உறைந்தேன்‌. அதனால்‌ 

வேறு இடங்களுக்குப்‌ போக வேண்டும்‌ என்ற: 

எண்ணமே உண்டாகவில்லை,” | oe

ட வேளாக இருந்தாலும்‌ பாரியினுடைய பாக்‌ 

கியமே பாக்கியம்‌!'? என்று சேரன்‌ இடையிலே 

சொன்னான்‌. 

ஆம்‌; எம்‌ கோ, வேள்தான்‌ ; சிற்றரசன்‌ தான்‌. 
ஆனாலும்‌ அவன்‌ நாடு பலாப்‌ பழம்‌ விளைவது ; அவன்‌ 
வீடு ஓவியம்‌ போன்றது ; அவன்‌ மனைவி கொல்லிப்‌ 
பாவை போன்றவள்‌ ; அவன்‌ பெருவிறலை உடை 
யவன்‌ ; உன்னத்துப்‌ பகைவன்‌.” 

*. அவன்‌ வீரத்தை நான்‌ கேட்டிருக்கிறேன்‌." 

: அவன்‌ வீரத்தைவிட ஈகை மிகப்‌ பெரியது. 
என்றும்‌ புலராத ஈகையை உடையவன்‌.”" 

இல்லையானால்‌ கலைஞர்கள்‌ அத்தனை' அன்புடை 
யவர்களாக இருப்பார்களா ?'' ப 

“ob; கலைஞர்களிடத்திலும்‌ புலவர்களிடத்தி 

னும்‌ அவனுக்கு இருந்த அன்பு பெரிதுதான்‌. 
அவனுடைய சிறிய நாட்டைத்‌ தேடி அவர்கள்‌ வந்தார்‌ 
கள்‌; அவன்‌ கொடுப்பதைப்‌ பெற்று அளவிறந்த 
இன்பம்‌ அடைந்தார்கள்‌. ஆனால்‌ இன்றோ-..!!' 

சற்றுக்‌ கபிலர்‌ மெளனமானார்‌. மறுபடியும்‌ பேசத்‌ 
'தொடங்கினார்‌. ர 

4 அவனிடம்‌ வந்து பரிசில்‌ பெற்ற கலைஞர்‌ 
களுக்கு வேறு இடம்‌ செல்ல மனம்‌ இல்லை. அவனைப்‌ 
'போல இனியார்‌ இருக்கிறார்கள்‌ என்று ஏங்கிக்‌ கிடக்‌ 
கிரார்கள்‌. முழவு வாசிக்கிறவர்கள்‌ முழவை மறந்தார்‌ 
கள்‌. அதில்‌ பூசியிருக்கும்‌ மார்ச்சனை உலர்ந்து கிடக்‌ 
கிறது. பரிசிலர்கள்‌, தம்மைப்‌ பாதுகாக்கும்‌ புரவலனைக்‌

காணாமல்‌ வருந்தி நைந்து வாடுகிறார்கள்‌. திரும்பி 

வாராத தூரத்தில்‌ உள்ள இடத்துக்கு அவன்‌ போய்‌ 

விட்டான்‌." 

மறுபடியும்‌ அவன்‌ வந்து பிறப்பான்‌ *' என்று: 

சேர மன்னன்‌ ஆறுதல்‌ கூறினான்‌. 

“ இல்லை ; வரமாட்டான்‌. அவனுக்கு இனிப்‌ 
பிறவி இல்லை. புண்ணியம்‌ செய்தோர்‌ புகும்‌ துறக்க. 

மாக இருந்தால்‌ புண்ணியப்‌ பயன்‌ இருக்கும்‌ வரையில்‌ 

தேவராக வாழ்வார்‌ ; அப்பால்‌ மீட்டும்‌ இங்கே பிறப்‌ 

பார்‌. எம்‌ கோ புண்ணியத்தையும்‌ பிறருக்கு ஈயும்‌. 

பெரு வண்மையோன்‌. ஆதலின்‌ தேவலோகத்துக்கும்‌ 

மேற்பட்ட முத்திப்‌ புலத்தை அடைந்து விட்டான்‌... 

வானோர்க்கும்‌ உயர்ந்த உலகத்துக்குப்‌ போனவர்‌ 

திரும்புவதில்லை. பாரியும்‌ வாராச்‌ சேட்‌ புலம்‌ படர்ந்தான்‌.” 

“அவன்‌ பெருமையைத்‌ தாங்கள்‌' உணர்ந்த 

அளவுக்கு நான்‌ அறிய முடியுமா?" 

அவன்‌ போய்‌ விட்டான்‌. அவனைப்போல யாரும்‌. 

உலகத்தில்‌ இல்லை யென்று நானும்‌ எண்ணி யிருந்‌. 

தேன்‌. அதனால்‌ இதுகாறும்‌ இங்கே வரவில்லை. இப்‌. 

போது வந்தேன்‌. எனக்குப்‌ பரிசில்‌ கொடுத்த கோ 

இறந்தான்‌, நீ அளிப்பாயாக என்று இரக்கும்‌. 
பொருட்டு நான்‌ வரவில்லை. நான்‌ உள்ளதை 

உள்ளபடி பேசுகிறவன்‌. அளவு கடந்து, உண்மையை. 

மீறி, பேசமாட்டேன்‌; எஞ்சிக்‌ கூறன்‌.” ப 

அதனை நான்‌ அறிய மாட்டேனா?"



  சைக்‌ 

94 புது வெள்ளம்‌ 
  

“அறிந்திருப்பீர்கள்‌; மற்றவர்களுக்கும்‌ தெரியட்டு 
மென்று சொல்கிறேன்‌. நான்‌ இங்கே வந்தது 
எதற்காக என்று சொல்கிறேன்‌. மன்னர்பிராளைப்‌ 
பற்றி என்னிடம்‌ பேசினவர்கள்‌ சில செய்திகளைச்‌ 
சொன்னார்கள்‌...” 

“என்ன சொன்னார்கள்‌?! என்று ஆவலோடு 
'கேட்டான்‌ மன்னன்‌, 

“பாரியைப்‌ போன்றவர்களை இனி எங்கே 
பார்க்கப்‌ போகிறேன்‌ என்று அலமந்திருந்த என்னிடம்‌ 
எம்பெருமானுடைய ஈகைச்‌ சிறப்பை அந்தப்‌ புலவர்‌ 
கள்‌ சொன்னார்கள்‌. *சேரர்‌ பெருமான்‌ வரையறை 
யின்றி ஈயும்‌ தன்மை உடையவர்‌. அளவுக்கு மிஞ்சிக்‌ 
கொடுக்கிறவர்‌? என்று சொன்னார்கள்‌. அது மாத்திரம்‌ 
அல்ல. அப்படி ஈந்த பிறகு, ஐயோ கொடுத்து 
விட்டோமே என்று அது பற்றிச்‌ சிறிதும்‌ நினைந்து 
'வருந்துவதில்லை. யாருக்கு என்ன கொடுத்தோம்‌, 
ஏன்‌ கொடுத்தோம்‌ என்பதைச்‌ சிறிதும்‌ எண்ணிப்‌ 
பார்ப்பதில்லை! என்றார்கள்‌. அதைக்‌ கேட்டு என்‌ காது 
குளிர்ந்தது; *ஈந்ததுபற்றி இரங்கார்‌? என்று புலவர்‌ 
கூறியது உண்மையாகத்தான்‌ இருக்கும்‌ என்று நம்பி 
“னேன்‌. புலவர்கள்‌ அதற்கு மேலும்‌ சொன்னார்கள்‌, 
கொடுக்கக்‌ கொடுக்கப்‌ பெற்றுக்கொள்வது இரவலர்‌ 
இயல்பு, கொடுத்ததனுல்‌ உவகை அடைவது 
கொடையாளர்‌ இயல்பு. இங்கே எம்பெருமான்‌ பெற்ற . 
'செல்வத்தைப்‌ பிறருக்கு அளிப்பதற்காகவே பாது . 
காத்து வைத்திருப்பதுபோல இருக்கிறது என்கிறார்‌ 
கள்‌. நாம்‌ கொடுக்கிறோம்‌ என்ற பெருமிதமோ,

அதனால்‌ மகிழ்ச்சியோ இல்லாமல்‌ இடைவிடாது 

ஈவதிலே தலை சிறந்து நிற்பதைக்‌ கேள்வியுற்றேன்‌. 

ஈயுந்தோறும்‌ மகிழ்ச்சி அடைவதில்லை! என்ற 

சொற்கள்‌ என்‌ உள்ளத்தைக்‌ குளிரச்‌ செய்தன. 

இதோடும்‌ புலவர்கள்‌ நிற்கவில்லை. ஒருமுறை ஒருவன்‌ 

வந்து பொருள்‌ பெற்றுச்‌ சென்று, மீட்டும்‌ அவனே 

வந்தால்‌, (இப்போதுதானே பெற்றுச்‌ சென்ளறாய்‌??: 

என்று கேட்பதில்லையாம்‌. இரு முறை அல்ல, பன்‌ 

முறையும்‌ வந்தாலும்‌ இல்லை யென்று உரைப்ப 

தில்லையாம்‌. அப்படிச்‌ சொன்னால்‌ அந்த அளவில்‌ ... 

லோபத்தனம்‌ வந்துவிடுமே என்ற எண்ணம்‌ போலும்‌! 

ஒவ்வொரு முறை வரும்போதும்‌ புதிதாக வருபவ 

னுக்கு அளிப்பது . போல வள்ளன்மையிலே சிறிதும்‌ 

குன்றாது வழங்கும்‌ சிறப்பைக்‌ கேள்விற்றேன்‌ . ஈயுந்‌ 

தோறும்‌ பெரு வண்மையை யுடையவர்‌; மா வள்ளியர்‌: . 

என்று சொன்னார்கள்‌. அதைக்‌ கேட்டு என்‌ உயிரே : 

குளிர்ந்து விட்டது. ஈந்ததற்கு இரங்காத இயல்பினால்‌, 

கொடுக்கும்‌ பொருளைப்‌ பற்றிச்‌ சிந்திப்பதில்லை என 

அறிந்தேன்‌. ஈயுந்தோறும்‌ மகிழாமையால்‌, கொடுக்கும்‌ 

தம்மைப்பற்றிய எண்ணமே எழுவதில்லை எனத்‌ 

தெரிந்துகொண்டேன்‌. ஈயுந்தோறும்‌ மாவள்ளியர்‌ . 

என்றமையால்‌, கொடுக்கப்‌ பெறும்‌ இரவலரைப்‌ 

பற்றியும்‌ ஆராய்வதில்லை என்று உணர்ந்தேன்‌. பயிர்‌ 

விளையப்‌ பொழியும்‌ மாரி இத்தனை பெய்தோம்‌ என்று 

எண்ணுவதில்லை; நாம்‌ பெய்தோம்‌ என்று நினைப்ப 

தில்லை; இன்ன இடத்திலே முன்பு பெய்திருக்கிறோம்‌ 
என்று ஒழிவதில்லை. எம்பெருமானுடைய கொடைக்கு 

அதைத்தான்‌ உவமை கூறவேண்டும்‌. 
ட்‌

இவ்வாறு என்‌ காதும்‌ கருத்தும்‌ உயிரும்‌ குளிர 
அரசர்‌ பிரானுடைய புகழ்‌ எட்டியது. பாரியை நினைப்‌ 

பூட்டும்‌ பெருமான்‌ ஒருவர்‌ இருக்கிறார்‌ போலும்‌ என்று 

எண்ணினேன்‌. அவரைப்‌ பாராமல்‌ இருப்பது தவறு. 
என்று தோன்றியது. அதனால்‌ புறப்பட்டு வந்தேன்‌. 
எம்பெருமானுடைய புகழைக்‌ கேட்டு வந்தேன்‌, 
எனக்கு இங்கிருந்து அழைப்பு ஒன்றும்‌ வராவிட்டாலும்‌ 

அந்த நல்‌ இசை அழைத்து வந்தது. (பொருள்‌ 
வேண்டும்‌. அளிக்க! . என இரப்பதற்கு வரவில்லை; 

உண்மை யல்லாதவற்றை அளவுக்கு மிஞ்சிக்‌ கூறிப்‌ 
புனை ந்துரைக்கவும்‌ வரவில்லை. பாரியின்‌ கொடையைக்‌ 

கண்டு குளிர்ந்த என்‌ விழிகள்‌ அத்தகைய காட்சியைக்‌ 
காணாமல்‌ அலமந்தன. இங்கே அவனைப்‌ போன்ற 
வள்ளல்‌ இருப்பது தெரிந்து, பார்த்து மகிழலாம்‌. 
என்று வந்தேன்‌. அவ்வளவுதான்‌."' 

புலவர்‌ தம்‌ பேச்சை முடித்தார்‌. அவர்‌ பேச்சில்‌ 
உணர்ச்சி இருந்தது; ஆர்வம்‌ இருந்தது; புலமை 
இருந்தது. சேர அரசன்‌ அவற்றைக்‌ கேட்டுக்‌ கேட்டு 

உள்ளம்‌ குளிர்‌ ந்தான்‌. 

வஞ்சிமா நகருக்குச்‌ சென்று இருக்கும்படி தக்க 
துணையுடன்‌ கபிலரை அனுப்பினான்‌. தானும்‌ போர்க்‌ 
களத்திலிருந்து தன்‌ இராசதானி நகரம்‌ சென்றான்‌. _- 

புலவர்‌ பெருமானுக்குத்‌ தன்‌ ஆசை தீர உபசாரம்‌ 
செய்தான்‌. கபிலர்‌ அங்கே சில காலம்‌ இருந்தார்‌. 

செல்வக்‌ கடுங்கோ வாழியாதனை இன்றமிழ்ப்‌ 
பாடல்களால்‌ பாடினார்‌ புலவர்‌. அவர்‌ பாடிய பாடல்‌ 

களில்‌ பத்துப்‌ பாடல்கள்‌ ஒரு தொகுதியாகப்‌ பதிற்றுப்‌

பத்தின்‌ ஏழாம்‌ பத்தாக அமைந்திருக்கின்றன. அதன்‌ 
முதற்‌ பாட்டு, அவர்‌ சேர மன்னனைப்‌ பாசறையிற்‌ 
கண்டபோது சொல்லியவற்றை உள்ளடக்கியது. 

10, 

15. 

பலாஅம்‌ பழுத்த பசும்புண்‌ அரியல்‌ 

வாடை துரக்கும்‌ நாடுகெழு பெருவிறல்‌ 

ஓவத்து அன்ன வினைபுனை நல்‌இல்‌ 

பாவை அன்ன நல்லோள்‌ கண வன்‌, 

பொன்னின்‌ அன்ன பூவிற்‌ சிறியிலைப்‌ 

புன்கால்‌ உன்ன தீதுப்‌ பகைவன்‌, எம்கேர்‌, 

புலர்ந்த சாந்இற்‌ புலரா ஈகை 

மலாத்த மார்பின்‌ மாவண்‌ பாரி, 

முூழவுமண்‌: புலர, இரவலர்‌ இணய 

வாராச்‌ சேட்புலம்‌ படர்ந்தோன்‌; அளிக்கென 

. இரக்கு வாரேன்‌; எஞ்சிக்‌ கூேறன்‌? 

*ஈத்தறு இரங்கான்‌; ஈத்தொறும்‌ மடழான்‌; 

ஈற்தொறும்‌ மாவள்‌ ளியன்‌”*என நுவலும்நின்‌ 

நல்‌இசை தர,வந்‌ இி௫னே; ஒள்வாள்‌. 

உரவுக்‌ களிற்றுப்‌ புலாஅம்‌ பாசறை, 
நிலவின்‌ அன்ன வெள்வேல்‌ பாடினி | 

முழவிற்‌ போககிய வெண்கை 

விழவின்‌ அன்ன நின்‌ கலிமகி ழானே, 

உ பலாமரத்தில்‌ பழுத்த பழத்தின்‌ பசிய புண்ணைப்‌ 

போலப்‌ பிளந்த பிளப்பிலிருந்து அரித்து விழுகின்ற தேனை. 

வடகாற்று வீசிச்‌ சிதறும்‌ நாட்டைப்‌ பொருந்திய பெரிய 
வெற்றி மிடுக்கை யுடையவன்‌; ஓவியத்தைப்‌ போன்ற 
நுட்பமான வேலைப்பாடுகளைப்‌ புனைந்த. நல்ல இல்லிலே. 

தலைவியாக உள்ள கொல்லிப்‌ பாவையைப்‌ போன்ற அழகை 
யுடைய. நல்லவளுக்குக்‌ கணவன்‌; பொன்னைப்‌ போன்ற. 
நிறமுள்ள பூவையும்‌: சிறிய இலையையும்‌ பொலிவற்ற அடி. 

7 ்‌

மரத்தையும்‌, உடைய (பகைவர்‌ காட்டு) உன்ன மரத்துக்குப்‌ 
- ஙகைவன்‌; எம்முடைய தலைவன்‌; பூசி ores Hb Goring 

யும்‌ என்றும்‌ வற்றா ஈகையையும்‌ விரிச்த மார்பையும்‌ 
உடைய பெரிய வண்மையையுடைய பாரி, முழவானாது நன்‌ 
மேல்‌ பூசிய மார்ச்சகை கவனிப்பாரின்‌ ரி உலரவும்‌, பூலவரும்‌ 
பாணரும்‌ விறலியரும்‌ கூத்தருமாரிய இரவலர்‌ argh yoy, 
சென்றால்‌ திரும்பி வாராரு நாரத்திலுள்ள முந்தியாகய 
இடத்துக்குச்‌ சென்று விட்டான்‌. ''எனக்மும்‌ கொடுக்துப்‌ பாது 
கரக்க வேண்டும்‌” என்று சொல்லி இரக்கும்‌ பொருட்டு சான்‌ 
வரவில்லை; அளவுக்கு மிஞ்சிப்‌ புனைர்துரை கூறமாட்டேன்‌; 

“கொடுத்தது பற்றி வருந்தமாட்டான்‌; கொடுக்குர்தோறும்‌ 
"மகிழமாட்டான்‌; கொடுக்கும்‌ ஒவ்வொரு தடவையும்‌ பெரிய 
வண்மையை உடையவன்‌”! என்று கலைஞர்‌ சொல்லும்‌ நின்‌ 
னுடைய நல்ல புகழ்‌ என்னை அழைத்துவர நான்‌ வரற்தேன்‌; 
விளக்கமான வாளினால்‌ வெட்டப்பட்ட வலிமையையுடைய 
சளிறுகளின்‌ புலால்‌ நாற்றம்‌ வீசும்‌ பாசறையில்‌, (அமைதி 
யான காலத்தில்‌] நிலவைப்‌ போன்ற வெள்ளிய வேலைப்‌ 
பாடும்‌ மகள்‌ மிருதங்கத்தின்‌ தாளத்தோடு விசிய எழிற்‌ 
கையையுடைய விழாவைப்‌ போன்ற மின்‌ ஆரவாரமும்‌ 
மகிழ்ச்சியும்‌ உள்ள திருவோலக்கத்தின்‌ கண்ணே. 

நின்‌ கலிமகிழான்‌ வந்திசின்‌ என்று கூட்டுக. பெரு 
விறல்‌, கணவன்‌, பகைவன்‌, கோ, பாரி படர்ம்றோன்‌; 
அளிக்கென வாரேன்‌; கூறேன்‌; கின்‌ இசை தர, கலிம௰ழான்‌ 
வந்திசின்‌ என்று கூட்டுக. ்‌ ர 

| 1. பலாஅம்‌ பழுத்த - பலாமரழ்தில்‌ பழுந்த; wer wpe 
. பழுத்த என்பது செய்யுள்‌ விகாரழ்நால்‌ பலா௮ம்‌ பழுத்த 
என நின்றது. பலாப்பழம்‌ கனிந்து வெடி வெடிப்பைப்‌ 

"புண்‌ என்பது மரபு; “கலைதொடு பெரும்பழம்‌ yeah gy 
- ஊறலின்‌” (மலைபடுகடாம்‌, 292) என்பதைச்‌ காண்க, அரியல்‌-

அரித்து விழும்‌ நேன்‌; “அப்‌ பழந்தினின்றும்‌ பிரிச்நு hs Sl 
விழுகிற தேன்‌” பழைய உர]. 3. வாடை - குளிர்‌ காற்‌ று; 
வடகீகேயிருங்று வீசுவது. துரக்கும்‌ - செலுத்தும்‌; இங்கே 
வீசிச்‌ சிதறும்‌ என்று கொள்ள வேண்டும்‌, நாடு - பறம்பு 
காடு. கெழு- பொருந்திய. பெருவிறல்‌ - பெரிய விறலை 
உடையவன்‌. 3. ஓவம்‌ - ஓவியம்‌, வினை . நுண்ணிய வேலைப்‌ 
பாடு. புனை - goofy, 4, பாவை - பதுமை, இங்கே. 
கொல்லிப்‌ பாவை. 3. சிறியிலை: சிறிய இலை என்பதன்‌ 
விகாரம்‌. 6. புன்கால்‌ - பொலிவற்ற அடிமரம்‌. பகைவர்‌ 
நாட்டில்‌ உள்ள உன்னமரம்‌ பாரியினநு வெற்றியினால்‌ 
கீரிற்நு போதலின்‌ உன்னத்றுப்‌ பகைவன்‌ என்றார்‌. 

9. முழவு - மிருதங்கம்‌. ஒரு பக்கத்தில்‌ கறுப்பாகத்‌ 
நடவும்‌ பொருளை மார்ச்சனை என்பார்கள்‌; பழங்‌ காலத்தில்‌ 
ஒருவகை மண்லோாத்‌ தடவியதனால்‌ அதற்கு மண்‌ என்ற 
பெயரே அமைந்தது. இரவலர்‌ - பரிசிலர்‌. இளைய - 
வருந்த. 70, வாரா- திரும்பி: வாராத. சேண்‌ - தூரம்‌. 
புலம்‌ - இடம்‌, படர்ந்நோன்‌- போனான்‌, அளிக்க என 
என்பது தொகுந்தல்‌ விகாரத்தால்‌ ௮ளிக்கென என்று 
வந்தது; கொடுப்பாயாக என்று; பாதுகாப்பாயாக 
என்று எனவும்‌ சொல்லலாம்‌. 17. இரல்கு - இரப்பேன்‌; 
முற்றெச்சம்‌; இரப்பேனாகி என்று பொருள்‌ கொள்ள 
வேண்டும்‌. எஞ்சி. உண்மையை மீறி; 'எஞ்சிக்‌ கூறேன்‌ 
என்றது, உண்மையின்‌ எல்லையைக்‌ கடந்து பொய்யே 
புகழ்ந்து சொல்லேன்‌ என்றவாறு! (பழைய உரை.) 

72. ஈத்தநு - ஈற்ததற்காக.  ஈந்தொறும்‌ மகிழான்‌ 
என்றது, ஈயர்தோறெல்லாம்‌ தான்‌ அயலா பிருந்தலல்ல து, 
ரியா நின்றோம்‌ என்று ஒரு மகழ்ச்சி உடைய ஸனல்லன்‌ 
என்றவாறு” (பழைய உரை.) 23, ஈழ்தொறும்‌ மாவள்ளியன்‌- 
கொடுக்குக்தோறும்‌ ஒருகாலைக்கு ஒருகால்‌ பெரிய வண்‌

மையை உடையவன்‌. ஒருகாற்‌ பெற்றவரே மீட்டும்‌ வந்தா 
லும்‌ அவரளவில்‌ லோபி யாகாமல்‌ மேலும்‌ மேலும்‌ ஈபவன்‌. 
74, தர-கொணர; அழைத்து வர... வந்திசின்‌: - வம்ழேன்‌. 
ஒள்‌ வாள்‌ - ஒள்ளிய வாளால்‌ வெட்டப்‌ பெற்ற. 

75. உரவுக்‌ களிறு - வலிமையையுடைய ஆண்‌ யானை 
கள்‌. களிறு என்றது இங்கே யானையில்‌ பிணங்களை, 
களிற்றையுடைய பாசறை, புலா௮ம்‌ பாசறை என்று தனித்‌ 

தனியே கூட்ட வேண்டும்‌, புலா௮ம்‌ - புலால்‌ மாற்றம்‌ 
வீசும்‌. பாசறை - பாடி. 'விரரெல்லாம்‌ போர்‌ செய்து 
புண்பட்ட மிகுதியாற்‌ புலால்‌ நாறுகின்ற பாசறை* (பழைய 
உரை.) 176. வெள்‌ வேல்‌ பாடினி - வெள்ளிய வேலைப்‌ பாடும்‌ . 
விறலி. 77. முழவின்‌-மிருதங்கந்தோடு அதன்‌ தாளத்துக்கு : 
இசைய. போக்கிய - வீசம்‌. வெண்சை - வெறும்‌ கையைம்‌ — 
பெற்ற, அடும்‌ விறலி தன்‌ ளைகளால்‌ மு.ர்திரைகளைக்‌ — 
காட்டி அடாமல்‌ வெறுமனே தாளம்‌ போட அமைவநால்‌ .: 
வெண்‌ கை'என்றார்‌. “வெண்‌ கை என்றது பொருள்களை 
அவிகயிச்கும்‌ தொழிற்கை யல்லாத, வெறுமனே sprang | 
திற்கு- இசைய விடும்‌ எழிற்‌ கையினை! (பழைய உரை]. 
79. விழவின்‌ ௮ன்ன - விழாவைப்‌ போன்ற. கலிமகழான்‌ - 
ஆரவாரத்தையும்‌ மகிழ்ச்சியையும்‌ உடைய ஓலக்கழ்தில்‌, உ. 

துறை - காட்சி வாழ்த்று. 

வண்ணம்‌ - ஒழுரு வண்ணம்‌, தூக்கு - ரெந்நூக்கு. 

பெயர்‌ -நுலாதும்‌ பாஈறை, 

கண்ட காட்சியை வருணித்தலின்‌ காட்சி வாழ்த்‌: 
தாயிற்று. . புலால்‌ நாற்றம்‌ வீசும்‌ பாசறையை 
வருணித்து அங்கே ஓலக்கம்‌ நிகழ்வதாசுக்‌ கூறின. 
மையின்‌ “புலாஅம்‌ பாசறை' என்ற பெயர்‌ இப்‌ பாடலுக்கு 
அமைந்தது. பதிற்றுப்பத்தில்‌ இது 61-ஆவது பாட்டு.

பெருஞ்சேரல்‌ இரும்‌ பொறை என்னும்‌ சேரன்‌ 

செல்வக்‌ கடுங்கோவாழியாதனுக்கு மகன்‌. தகடூர்‌ 
என்ற இடத்தில்‌ அதிகமானோடு பொருது வென்‌ றவன்‌. 
இவனை அரிசில்‌ கிழார்‌ பத்துப்‌ பாடல்களால்‌ புகழ்ந்திருக்‌ 
கிறார்‌. பதிற்றுப்‌ பத்தின்‌ எட்டாம்‌ பத்தாக அவை 
அமைந்திருக்கின்‌ றன. 

புலவர்‌, சேரமானுடைய படைகளைப்‌ பார்த்து 
விட்டுச்‌ செல்கிறார்‌. போகும்‌ வழியில்‌ யாரோ புதிய 

மனிதர்கள்‌ போய்க்கொண்‌ டிருக்கிறார்கள்‌. அவர்கள்‌ 
புலவரைப்‌ பார்த்து, ** இந்தச்‌ சேரமன்னன்‌ கணக்‌ 

கிறந்த படைகளை உடையவனென்று சொல்லிக்‌ 
கொள்கிறார்களே ! எத்தனை படை இருக்கும்‌ ?'' என்று 
கேட்கிறார்கள்‌. அவர்களுக்கு விடை கூறுவதுபோல 

ஒரு பாட்டு அமைந்திருக்கிறது. 
ஸ்‌ 

சேரமான்‌ தகடூரை வென்ற செய்தி எங்கும்‌ பரவி 
யிருக்கிறது. அந்தப்‌ போர்‌ பல நாட்கள்‌ நடந்ததென்‌ 

பதைப்‌ பிற நாட்டு மக்களும்‌ தெரிந்து கொண்டிருந்‌ 

தார்கள்‌. அதற்கு ஏற்றபடி மிகுதியான படைப்‌ பலம்‌ 

சேரனுக்கு உண்டு என்று அவர்கள்‌ எண்ணினார்கள்‌ . 

அரிசில்‌ கிழாரைக்‌ கேள்வி கேட்டவர்கள்‌ சேர நாட்‌ 

டுக்குப்‌ புதியவர்கள்‌ ; வழிப்போக்கர்கள்‌. 4 சினத்‌ 

தோடு போர்‌ செய்த பெருஞ்சேரல்‌ இரும்பொறை

எத்தனை. படைகளை வைத்திருக்கிராஜே 27? என்று 
கேட்டார்கள்‌. 

அரிசில்கிழார்‌ எண்ணியா பார்த்திருக்கிறார்‌ ? 
எண்ணித்தான்‌ முடியுமா? யானைப்‌ படை, தேர்ப்‌ 
படை, குதிரைப்‌ படை, வீரர்‌ படை என உள்ள 
அவற்றைத்‌ தனித்‌ தனியே எண்ணிப்‌ பார்ப்பது எளி 
தான செயல்‌ அல்ல. 

“uso காலம்‌ போரில்‌ ஈடுபட்டு வெற்றியைக்‌ 
கண்டவர்கள்‌ எல்லாம்‌ இந்த அரசன்‌ முன்னே 
தோல்வி அடைந்து வீழ்ந்தார்களாமே |! என்று ஆறு 
செல்‌ வம்பலர்‌ (வழியிலே சென்ற புதியவர்கள்‌) கேட்‌ 
டனர்‌. 

அது உண்மைதான்‌." 

* பகைவரைச்‌ சார்ந்த வீரர்களில்‌ இறந்தவர்கள்‌ 
போக எஞ்சினவர்கள்‌ புறங்காட்டி ஓடவும்‌, எதிர்ந்து 
நின்ற அரசர்கள்‌ இறந்து படவும்‌ கொன்று, அந்த 
வெற்றி மிடுக்கினால்‌ கைகளை வீசித்‌ துணங்கைக்‌ 
கூத்தை ஆடிய வீர மன்னர்கள்‌ இருந்தார்கள்‌. பகை 

வரை வென்று ஆடிய நுணங்கைப்‌ பெருமை யெல்லாம்‌ 
பொறையனுக்கு முன்னால்‌ அழிந்தன வாம்‌." 

புலவர்‌ தலையை அசைத்தார்‌. :* அத்தகைய 

பகைவர்களுடைய பிணத்தின்‌ மேலே அவன்‌ படையி 
லுள்ள தேர்கள்‌ சென்றன. அவற்றின்மேல்‌ உருண்‌ 

டாலும்‌ சக்கரங்கள்‌ தேயவில்லை. போருக்கு ஏற்ற 
அலங்காரங்கள்‌ அமைந்த, . உறுதியான தேர்கள்‌

அவை, அவற்றை எண்ணிக்‌ கணக்கிட முடியாது ”' 
என்றார்‌. 

குதிரைக்‌ கணக்கையாவது சொல்லக்‌ கூடாதா?" 

அது இன்னும்‌ அதிகமாயிற்றே ! அதை எப்‌ 

படிச்‌ சொல்வது ?'! 

** மறவர்கள்‌ எத்தனை பேர்‌ ?'? 

 தேர்களைக்‌ காட்டிலும்‌ குதிரைகள்‌ அதிகம்‌ ; 
குதிரைகளைக்‌ கரீட்டிலும்‌ ஆண்மையையுடைய வீரர்‌ 
கள்‌ மிகுதி, தேர்களையே எண்ணமுடியாதபோது 
மாவும்‌ மாக்களும்‌ எண்ணும்‌ ஆற்றல்‌ எனக்கு எது? 
எண்ணுதற்கு அருமையாக இருப்பதனால்‌ நான்‌ 
எண்ணவில்லை." 

'* படைக்குச்‌ சிறப்பாக இருப்பது யானைப்‌ படை 

அல்லவா ? சேரனது யானைப்‌ படையின்‌ கணக்கை 
யாவது சொல்வீர்களா ?!" 

அபவூர்கிழார்‌ இம்முறையும்‌ முடியாதென்று கை 
விரிக்க விரும்பவில்லை. 

“* முதலில்‌ அந்த யானைகளின்‌ இயல்பைச்‌ சொல்‌ 

கிறேன்‌ ; கேளுங்கள்‌. அந்த யானைகளைக்‌ கட்டுத்‌ 
தறியிலே கட்டி வைக்க முடியாது. கந்திலே கட்டினால்‌ 
அவை நிற்பதில்லை. குத்துக்‌ கோல்களை ஒடித்து 
விடும்‌. யானைகள்‌ தம்‌ நிழலைத்‌ தாமே பார்த்துக்‌ 
கோபித்துச்‌ சீறும்‌ என்பார்கள்‌. உயர உயரப்‌ பறக்கும்‌ 
பருந்தின்‌ நிழல்‌ பூமியிலே படுகிறது. தரையிலே படும்‌ 
அந்த நிழலைக்‌ கண்டும்‌ சீறிச்‌ பரடுபவை அவை 5

- அப்படியானால்‌ அந்த யானைகளின்‌ கோபத்துக்கு 

வேறு அளவு வேண்டுமா ?”' 

* யானைகளின்‌ தொகையைப்‌ பற்றி ஒன்றும்‌ 
சொல்ல இயலாதா ?” 

: சொல்கிறேன்‌ ; உவமையினால்‌ புலப்படுத்தப்‌ 

பார்க்கிறேன்‌. நீங்கள்‌ கொங்கு நாட்டுக்குப்‌ போயிருக்‌ 
கிறீர்களா ?'* 

1 போயிருக்கிறோமே ! அங்குள்ள மக்கள்‌ ஏத்தனை 
முயற்சி உடையவர்கள்‌ ! மேட்டு நிலத்தில்‌, சரளைக்கல்‌ 
மேட்டில்‌, கிணறு வெட்டி ஈரத்தைக்‌ காண எவ்வளவு 
பாடுபடுகிறார்கள்‌!'! 

“* அது சரிதான்‌. அவர்கள்‌ வளர்க்கும்‌ ப௬ு மாடு 
களைப்‌ பார்த்திருக்கிறீர்களா 2" 

£ பாராமல்‌ என்ன ? கொங்கர்‌ ஆவினம்‌ வளர்க்‌ 
கும்‌ அருமையைக்‌ கண்டு கண்டு வியப்படைந்திருக்‌ 
கிறோம்‌. 1? 

6 எத்தனை மாடுகளைக்‌ கண்டிருப்பீர்கள்‌ ?” என்று 
புலவர்‌ கேட்டார்‌, 

* ஒவ்வோர்‌ ஊரிலும்‌ பல ஆநிரைகளைக்‌ கண்டு 

களித்தோம்‌. சில ஊர்களில்‌ ஆயிரக்‌ கணக்காக இருக்‌ 
கின்றன." 

: கொங்கு நாட்டிலுள்ள ஆவினம்‌ முழுவதையும்‌ 
ஓரிடத்தில்‌ தொகுத்து ஓட்டுகிறார்களென்று வைத்துக்‌ 
கொள்ளுங்கள்‌. அப்போது அந்தக்‌ கூட்டம்‌ போவது 
எப்படி இருக்கும்‌ ?

* கொங்கு நாட்டுப்‌ பசு மாடுகள்‌ எல்லாம்‌ ஒன்று 
கூடினால்‌, அம்மம்மா ! அதை அளவெடுப்பது மனிதர்‌ 
களால்‌ முடிகிற காரியமா ??! 

: சேரனுடைய யானைப்‌ படைக்கு உபமானம்‌ 
சொல்லப்‌ போனால்‌, கொங்கர்‌ ஆக்‌ கூட்டம்‌ பரவிச்‌ செல்‌ 
வது போல அவை செல்லும்‌ என்று ஒருவாறு சொல்ல 
லாம்‌. அந்தப்‌ படையை ஒன்று இரண்டு என்று 
எண்ணிக்‌ கொண்டிருந்தால்‌ என்‌ றக்கு எண்ணி 
முடிவு கட்ட முடியும்‌ ?!? 

புலவர்‌ கூறிய விடையைப்‌ பின்‌ வரும்‌ பாட்டுச்‌ 
சொல்கிறது, 

ao
 

10, 

ஆ 

“எனை ப்பெரும்‌ படையனோ, செப்போர்ப்‌ பொை ற 
என்றவிர்‌ ஆயின்‌, ஆறுசெல்‌ வம்பலிர்‌ | [ யன்‌?” 
மன்பதை பெயர, அர௭௬கள ந்து ஒழியக்‌ 

கொளன்றுதோள்‌ ஓச்சிய வென்றுஆடு நுணங்கை 
மிபிண தீறு உருண்ட தேயா ஆழியிற்‌ 

பண்றுமை தேரும்‌ மாவும்‌ மாக்களும்‌ 
எண்ணாற்மு அருமையின்‌ எண்ணின்றோ இலனே: 
கந்துகோள்‌ ஈயாது, காழ்பல முருக்க, 

உக்கும்‌ பருந்டின்‌ நிலத்து நிழல்‌ சாடிச்‌, 

சேண்பரல்‌ முரம்பின்‌ ஈர்ம்படைக்‌ கொங்கர்‌ 
BUG Berar Geo mod 

யாளை காண்பல்‌, அவன்‌ தாளை யானே, 

உ வழியிலே செல்லும்‌ புதிய வழிப்போக்கர்களே! 
“சின.ந்தையுடைய போரிலே வல்ல சேரன்‌ எவ்வளவு பெரிய 
படையை  உடையவனோ?'” என்றீர்களானால்‌--, போர்‌

செய்த மக்கள்‌ ஓடவும்‌ அரசர்கள்‌ போர்க்களந்தில்‌ இறந்து 
படவும்‌ சொன்று ௮ந்த வெற்றி மிடுக்கனால்‌ கைகளை வீசி, 
வென்று ஆடுகின்ற துணங்கையை உடையவர்கள்‌ இப்‌ 
போது சேரனோரு போர்‌ செய்து பிணமாக, அரதப்‌ 
பிணங்களின்‌ மேலே உருண்‌:. தேயாத சக்கரங்களையுடைய 
அலங்காரம்‌ அமைற்த தேர்களும்‌, குதிரைகளும்‌, வீரர்களும்‌ 
எண்ணுதற்கு அருமையாக இருத்தலினால்‌ சான்‌ எண்ணிய 
இல்லை; கட்டுத்தறியிலே கட்டப்படுதலுக்கு உட்படாமல்‌, 
குத்துக்‌ கோல்‌ பலவற்றை ஒடஷற்து, மேலே பறக்கும்‌ 
பருந்தினது தரையிலே விழும்‌ நிழலை மோது, உயர்வை 
யுடைய சரளைக்‌ கல்லையுடைய மேட்டு மிலத்தில்‌ கஇணறு 
வெட்டி. ஈரம்‌ காண அமைந்த குர்தாலி முதலிய கருவிகல்‌£ 
உடைய கொங்கர்களுடைய அக்கள்‌ பரவிச்‌ சென்றறு 
போன்ற செல்லுதலையுடைய பல யானைகளை அவனுடைய 
படையிலே காண்பேன்‌. 

| வம்பலிர்‌, என்றனிர்‌ ஆயின்‌, எண்ணின்றோ இலன்‌; 
ஈயாது, முருக்கி, சாடிச்‌ செலவையுடைய யானை காண்பல்‌ 
என்று சேர்த்துத்‌ தொடர்பு படுத்திச்‌ கொள்ள வேண்டும்‌. 

7. எனை - ஏவ்வளவு, பொறையன்‌ - சேரன்‌. 2. ஆறு - 
வழியில்‌; வம்பலிர்‌ - வம்பலரே) புதியவர்களே; வம்பு - 
புதுமை, 8. மன்பதை-மனிதர்‌ கூட்டம்‌; இங்கே வீரர்களின்‌ 
கூட்டம்‌. பெயர - புறங்காட்டி ஓட. அரசு - அரசர்கள்‌. 
களத்து ஒழிய- போர்க்களத்தில்‌ இறர்துபட, 4, தோள்‌ 
ஓச்சிய - கையை ஸீசி ஆடிய. வென்றாடு துணங்கை .. 
வென்ற . களிப்பினஸுலே அடும்‌ துணங்கைக்‌ கூத்து, 
௮. மிபிணத்து - பிணங்களின்மேல்‌, பிணத்து மீ என்றது 
மாறி நின்றது, துணங்கையையுடைய பிணம்‌; என்றது 
-மூன்னே பகைவரை. வென்று துணங்கை யாடியவர்கள்‌ 
இப்போது பிணமானார்கள்‌ என்பதைப்‌ புலப்படுத்தியது,

ஆழியின்‌ - உருளைாகளையுடைய. 6, பண்‌ - பண்ணுதல்‌; 

அலங்காரம்‌ செய்தல்‌, ஆயத்தம்‌ செப்தல்‌, மாவும்‌ - குதிரை 
களும்‌. மாச்களும்‌ - காலாட்களும்‌. 7. எண்ணின்று இலன்‌ - 
எண்ணிற்று இலன்‌ என்பது விகாரமாக . வந்தது, 

எண்ணியது இலன்‌, சான்‌ எண்ணவில்லை யென்பது பொருள்‌, 

8, குந்து - கட்டுந்தறி, கோள்‌ ஈயாது - கொள்ளுவதற்கு. 
உட்படாமல்‌, கட்டுத்தறியால்‌ கட்ட வசப்படுவதில்லை என்‌ ற. 
படி, காழ்‌ - குற்நுக்கோல்‌; அங்குசம்‌ வேறு. யானையின்‌ 
மேல்‌ உள்ள பாகன்‌ அங்குசத்தை வைத்திருப்பான்‌. 
யாணை கு அருகே செல்பவர்கள்‌ குத்தும்‌ கோலை வைத்‌ 
திருப்பார்கள்‌, முத்றுக்‌ கோலை முட்கோல்‌ என்றும்‌ சொல்வ 
துண்டு. முருக்கி- ஒடித்து... 9. உகக்கும்‌-உயர்ச்நு பறக்கும்‌. 
பருந்தினது நிழல்‌, நிலற்டில்‌ விழும்‌ நிழல்‌, சாடி - மோதி, 
10. சேண்‌ - உயரம்‌, பரல்‌-பருக்ளைச்‌ கல்‌; சரளை. முரம்பு- 
மேட்டு நிலம்‌, ஈர்ம்படை- ஈரத்தை உண்டாக்கும்‌ கருவிகள்‌): 

இணறு டிவட்டுவதற்குரிய கருவிகள்‌. கொங்கர்‌ - கொங்கு 

நாட்டில்‌ உள்ளோர்‌, “பொன்செய்‌ கணிச்சித்‌ திண்பிணி 

உடைந்தும்‌, சிரறுசில ஊறிய நீர்வாய்ப்‌ பற்றல்‌" என்று 

இவர்‌ அகழ்ந்த கணெறுகளைச்‌ சொல்வர்‌ (பதிற்றுப்‌ பத்து, 

22: 2-3.) 77, பரங்தன்‌ன - பரந்தது போன்ற, செலவின்‌- 

செல்லுதலையுடைய. முருகீகிச்‌ சாடிச்‌ செல்லுதலையுடைய 
யானை என்று சேர்க்க வேண்டும்‌. 12. காண்பல்‌ - பார்ப்‌... 
பேன்‌, தானையான்‌ - சேனையில்‌, ஏ; அசை, @ 

நிறை - உழிஞை அரவம்‌. 

வண்ணம்‌ - ஒழுகு வண்ணம்‌. தூக்கு - செந்தூக்கு. 
ப 

பெயர்‌ - வென்றுடு துணங்கை, 

உழிஞையரவம்‌ என்றது உழிஞைத்திணையைச்‌ 

சார்ந்த துறை. ஓர்‌ அரசன்‌ பகையரசனது மதிலை:

பமல வ வணக ளது வலைய ப அன பஅகக வதிய துவ அடவ ணைகக, 
  

முற்றுகையிடும்‌ பொருட்டுப்‌ புறப்பட்ட ஆரவாரத்தைச்‌ 

(சொல்வது. அப்போது யானைப்படைகள்‌ முன்னே 

'சென்று மதிற்‌ கதவை முட்டித்‌ திறக்கும்‌. அதற்காகப்‌ 
போகும்‌ யானைகளைப்‌ பார்த்ததை நினைத்துச்‌ சொல்‌ 

வதனால்‌ இத்துறை யாயிற்று. 
'வென்றாடு துணங்கைப்‌ பிணம்‌ என்றது, ஊர்‌ 

களிலே ஆடும்‌ துணங்கையன்றி, களங்களிலே 

'வென்ருடின துணங்கையையுடைய பிணம்‌ என்ற 

வாறு. இச்‌ சிறப்பானே இதற்கு வென்றாடு துணங்கை 

என்று பெயராயிற்று என்று எழுதுவர்‌ பழைய 

O_O SIT. 

இது பதிற்றுப்பத்தில்‌ 77-ஆவது பாட்டு,



உயிர்‌ கரக்கும்‌ கரும்பு 

இளஞ்சேரல்‌ இரும்பொறை என்ற அரசனது: 

புகழைச்‌ சொல்லும்‌ பத்துப்‌ பாடல்கள்‌ பதிற்றுப்‌ 

பத்தின்‌ எட்டாம்‌ பத்தாக உள்ளன. அவற்றைப்‌ 

பாடினவர்‌ பெருங்குன்றூர்‌ கிழார்‌ என்பவர்‌. அந்தப்‌ 

பத்தில்‌ ஏழாவது பாட்டு விறலியாற்றுப்‌ படை; ஒரு விறலி 

யைப்‌ பார்த்துச்‌ சொல்வதாக அமைந்தது. 

* 

ஆற்றில்‌ புது வெள்ளம்‌ வருகிறது. வெகு வேக. 

மாகக்‌ கடலை நோக்கி ஓடுகிறது ஆறு. கடல்‌ தெளிந்‌ 

திருக்கிறது. கடலைக்‌ கலக்குவார்‌ யார்‌? ஆனால்‌ 

ஆற்றுப்‌ புனலோ சிவப்பாக இருக்கிறது, நுங்கும்‌ 

நுரையுமாகப்‌ புது நீர்‌ வருகிறது. செம்புனலி 

னிடையே வெளுப்பாக நுரை இருக்கிறது. தலையிலே 

கட்டும்‌ முண்டாசைப்போல்‌ அங்கங்கே நுரை தெரி 

கிறது. இந்தப்‌ புனலுக்கு முண்டாசு கட்டின குலைகள்‌ 

பல உண்டோ? சிவந்த மேனியும்‌ வெண்ட்லையும்‌. 

உடையதாக ஆறு விளங்குகிறது. ப 

இந்த வெண்டலைச்‌ செம்புளலில்‌ ஊரினர்‌ விளையாடு. 

கிறார்கள்‌. தெப்பக்‌ கட்டையைப்‌ போட்டு அதைப்‌ 

பற்றிக்கொண்டு ஆற்றுக்கு நடுவிலே நீழ்திச்‌ செல்‌ 

கிறார்கள்‌ ; ஆற்றின்‌ வேகத்தோடு போகிறார்கள்‌. சில 

இளைஞர்கள்‌ ஆற்றிலே மிதக்கும்படி ஒரு புணேயைக்‌ 

கட்டுகிறார்கள்‌. பேய்க்‌ கரும்பை வெட்டி அவற்றை.

ஒன்றோடு ஒன்று கட்டிப்‌ பெரிய தெப்பத்தைப்‌ போல 

அமைக்கிறார்கள்‌. அதை நீரில்‌ விட்டால்‌ நன்றாக 

மிதக்கிறது. நீர்த்‌ தெய்வத்தை வணங்கி நாலைந்து 

பேராக அந்தக்‌ கருப்பந்‌ தெப்பத்தில்‌ ஏறுகிறார்கள்‌. 

கையிலே மூங்கிலை வைத்துக்கொண்டு தள்ளுகிறார்கள்‌, 

ஆற்றின்‌ நடுவிலே அந்தத்‌ தெப்பம்‌ போகிறது. 

அதோ, அதோ! ஏதோ தலை தெரிகிறது. யாரோ 

நீரில்‌ மூழ்கி மூழ்கி எழுகிறார்‌. ஆழம்‌ அறியாமல்‌ 

.காலைவிட்ட பேர்வழிபோலும்‌! தெப்பத்தில்‌ இருப்ப 

வர்கள்‌, உயிர்‌ ஊசலாடும்‌ அந்த மனிதரைக்‌ கண்டார்‌ 

கள்‌. இவர்கள்‌ கோலை நீட்ட அவர்‌ அதைப்‌ பிடித்துத்‌ 

தெப்பத்தில்‌ ஏற, ஆற்றோடு போக இருந்த ஓருயிர்‌ 
பிழைத்தது. அவர்‌ உயிரைத்‌ தெப்பம்‌ காப்பாற்றியது ; 
கரும்பு காப்பாற்றியது. 

* 

விறலியே ! வறுமையைப்‌ போக்கிக்‌ காப்பாற்று 
வார்‌ இல்லாமல்‌ நீ வாடுகிராயே. நான்‌ சொல்லும்‌ 
வள்ளலிடம்‌ போ. நல்ல அணிகலத்தைப்‌ பெறுவாய்‌. 

- அணிகலம்‌. மாத்திரமா? உன்‌ ஆயுள்‌ முழுவதும்‌ 
உன்னைக்‌ காப்பாற்றும்‌ கடமையை அவன்‌ மேற்கொள்‌ 
வான்‌. வேலை ஏந்தும்‌ மறவர்கள்‌ பலரையுடைய தன்‌ 
படைச்‌ . செருக்கால்‌ வெற்றி பெற்றவன்‌ அவன்‌ ; 
பகைவர்‌ நாட்டுப்‌ பொருள்களைக்‌ கொணர்ந்து 
தன்னைச்‌ சார்ந்தாருக்கு வாரி வாரி வீசுபவன்‌ ; பாது 
காப்பதில்‌ வல்லவன்‌ ; அளி மிக உடையவன்‌. 

.... அவனுடைய அருளியல்பை எப்படி விளக்கு 
“வேன்‌ 1. உயிர்‌ போய்க்‌ கொண்டிருக்கும்‌ உடம்புக்கு

உணஷூட்டிக்‌ காப்பாற்றுகிறவன்‌ என்று சொல்ல 

லாமா ? சந்தனத்தையும்‌ அகிலையும்‌ சுமந்துகொண்டு, 

பொங்குகின்ற நுரையையும்‌ தாங்கித்‌ தெளிந்த கடலை 

நோக்கிச்‌ செல்லும்‌ ஆற்றின்‌ வெண்டலைச்‌ செம்புளலைப்‌ 

பார்த்திருக்கிறாயா ? அந்தப்‌ புனலின்‌ வழியே 

செலுத்துகின்ற கரும்பைப்‌ பார்த்திருப்பாயே! கருப்பந்‌ 

தெப்பத்தைத்தான்‌ சொல்கிறேன்‌. அது சில சமயங்‌ 

களில்‌, நீரில்‌ மூழ்கி உயிருக்கு மன்றாடும்‌ மக்களைக்‌ காப்‌ 

பாற்றிய நிகழ்ச்சிகளை நீ பார்த்ததுண்டா ? கேட்ட 
தாவது உண்டா ? அந்தக்‌ கருப்பந்‌ தெப்பம்‌ விளை 

யாடுவதற்கு உரிய கருவியாக இருப்பது மாத்திரமன்றி, 

உயிரைக்‌ காக்கும்‌ துணையாகவும்‌ உதவுவது போல, 

பொறையன்‌ கலைஞர்களின்‌ கலைத்‌ திறமையைக்‌ கண்டு . 

கொண்டாடிப்‌ பாராட்டுவான்‌; அவர்களை வறுமையால்‌ 

வாடாமற்‌ காப்பாற்றுவான்‌. ஆதலின்‌ அவனிடம்‌ 

செல்‌, 

இவ்வாறு பெருங்குன்றூர்‌ கிழார்‌ பாடினார்‌. 

சென்மோ பாடினி/ நன்கலம்‌ பெறுருவை) 

சந்தம்‌ பூழிலொடு பொங்குநுரை சமத்து 

தெண்கடல்‌ முன்னிய வெண்டலைச்‌: செம்புளல்‌ 
ஓய்யும்‌ நீர்வழிக்‌ கரும்பினும்‌ 

பல்வேற்‌ பொறையன்‌ வல்லனால்‌ அளியே, 

ஓஒ விறலியே! நீ செல்வாயாக, சென்றால்‌ நல்ல 

௮ணிகலத்தை நீ பெறுவாய்‌; பல வேற்படைகளையுடைய 

இளஞ்சேரல்‌ இரும்பொறை என்னும்‌ சேர மன்னன்‌, 

சந்தனத்தையும்‌ ௮கிலோடு பொங்கும்‌ நுரையையும்‌ சுமந்து 

கொண்டு தெளிவான கடலை நோகச்‌ செல்லும்‌ வெள்ளிய 

தலையை உடைய சிவந்த புது வெள்ளத்தில்‌ நீர்‌ வழியே

தள்ளும்‌ கருப்பந்தெப்பத்தைக்‌ காட்டிலும்‌, அளித்தலில்‌ 
வல்லவன்‌, ்‌ 

7, சென்மோ - போவாயாக; மேச : முன்னிலை அசை, 
பாடினி - விறலி. கலம்‌ - ஆபரணம்‌. 2. சதம்‌ - எம்தனம்‌, 
பூழில்‌ - அகில்‌, 3. தெண்கடல்‌ . நெளிவையுடைய கடல்‌. 
முன்னிய-கோக்கிச்‌ சென்ற. நுரை இருத்தலினால்‌ வெண்டலை 

- என்றார்‌. 4. ஓய்யும்‌ - செலுத்தும்‌, நீர்வழி ஒய்யும்‌ என்று 
சேர்மீக வேண்டும்‌. கரும்பு - கருப்பர்‌ தெப்பம்‌; ஆழுபெயர்‌, 
கரும்பென்றது பேய்க்‌ கரும்பை, 5. பல்‌ வேல்‌-பல வேலேர்‌ 
திய வீரரையுடைய படைகள்‌, ஆல்‌; அளை. அளி - பாது 

காக்கும்‌ இயல்பு; உயிர்‌ கரக்காம்‌ அருள்‌, @ 

துறை - விறலியாற்றுப்படை, 

வண்ணம்‌ - ஒழுரு வண்ணம்‌, தூக்கு - செந்தூக்கு, 

பெயர்‌ - வெண்டலஸச்‌ செம்புனல்‌. 

நுரையுடன்‌ வந்த. புது வெள்ளத்தை வெள்ளிய 
தலையையும்‌ சிவந்த மேனியையும்‌ உடையாரைப்போல, 
(வெண்டலைச்‌ செம்புனல்‌' எனச்‌ சிறப்பித்ததனால்‌ 
இதற்கு அப்‌ பெயர்‌ வந்தது. (வெண்டலைச்‌ செம்புன 
லென முரண்படக்‌ கூறியவாற்றாலும்‌, மூன்‌ நின்ற 
அடைச்‌ சிறப்பானும்‌ இதற்கு வெண்டலைச்‌ செம்புனல்‌ 
என்று பெயராயிற்று என்பர்‌ பழைய உரைகாரர்‌. 

நிறங்களில்‌ ஒன்றினின்றும்‌ ஒன்று மாறுபட்ட, 
வெண்மையையும்‌ செம்மையையும்‌ ஒரு சேர வைத்து 
வெண்டலைச்‌ செம்புனலென்று சொன்னதையே, 

முரண்‌ என்று அவர்‌ சுட்டினார்‌. முரண்‌ என்பது 
- செய்யுளில்‌ அமையும்‌ தொடைகளில்‌ ஒன்று; விரோதம்‌ 

என்னும்‌ அணியாகவும்‌ அதனைச்‌ சொல்வார்கள்‌.


